
ᐊᖏᔪᖅᑳᑉ ᐅᖃᐅᓯᒃᓴᖏᑦ 

ᑐᖖᒐᓱᒋᑦᓯ ᐅᖃᓕᒫᕐᓂᐊᖅᑎᓪᓗᓯ 28-ᒋᓪᓗᒍ ᐊᕐᕌᒍᑕᒫᑦ ᐸᐅᒃᑑᑎᒃᑯᑦ ᐅᓂᒃᑳᓕᐊᕆᕙᒃ ᑕᖏᓂᒃ 
ᐅᖃᓕᒫᕐᓂᐊᖅᑎᓪᓗᓯ. ᖁᕕᐊᓱᓪᓚᕆᒃᐳᖓ ᑖᒃᑯᓂᖓ ᐅᓂᒃᑳᓕᐊᖑᓯᒪᔪᓂᒃ ᓴᖅᑮᓯᒪᓕᕆᐊᒥᒃ 
ᓇᓗᓇᐃᔭᐃᓯᒪᓪᓗᑎᒃ ᐊᒥᓱᑲᓪᓚᒻᒪᕆᐅᔪᓂᒃ ᐃᖏᕐᕋᑦᓯᐊᖅᑎᑕᐅᓪᓗᑎᒃ ᐱᓕᕆᐊᕆᔭᐅᓚᐅᖅᑐᓂᒃ 
ᐊᒻᒪᓗ ᐱᔭᕇᖅᑕᐅᓯᒪᓕᓚᐅᖅᑐᓂᒃ ᑲᑐᔾᔨᖃᑎᒌᒋᔭᑦᑎᓐᓂᑦ ᐅᑭᐅᖓ 2011-2012 ᐊᑐᖅᑎᓪᓗᒍ. 

ᑕᐃᒃᑯᓄᖓ ᐃᓄᓐᓄᑦ ᑲᑐᔾᔨᖃᑎᒌᒋᔭᑦᑎᓐᓂᒃ ᖃᐅᔨᒪᑦᑎᐊᖖᒋᑦᑐᓄᑦ, ᐊᒥᓱᒻᒪᕆᐅᓪᓗᑎᒃ ᑕᕝᕙ  
ᐅᑭᐅᕆᔭᑦᑎᓐᓂ ᐱᓕᕆᐊᖑᑲᐃᓐᓇᓚᐅᖅᑐᓂᒃ ᐊᔾᔨᒌᖖᒋᐅᖅᑑᕙᓐᓂᖏᓂᒃ ᐊᒻᒪᓗ ᐱᒻᒪᕆᐅᑎᐅᕙᓐ
ᓂᖏᓂᒃ ᑐᓴᖅᑎᑕᐅᓯᒪᓕᕆᐊᒥᒃ ᖁᕕᐊᒋᔭᖃᖁᕙᑦᓯᑦᑕᐅᖅ. ᐊᔾᔨᒌᖖᒋᒻᒪᕆᒃᑐᓂᒃ ᐊᑕᐅᑦᑎᒃᑰᓕᖅ
ᓯᒪᔪᓂᒃ ᐱᓕᕆᐊᖃᖅᐸᒃᑲᓗᐊᖅᑎᓪᓗᑕ, ᑕᒪᕐᒥᒃ ᐊᑕᐅᑦᑎᒥᒃ ᐊᔾᔨᒌᓐᓂᖃᖅᐸᒃᑐᑦ  ᑐᕌᖅᑎᑕᐅᓯᒪᓪ
ᓚᑦᑖᕐᐸᓐᓂᖏᓂᒃ ᐱᐅᓯᑎᑦᑎᒋᐊᕋᓱᓐᓂᕐᒧᑦ ᐅᓪᓗᒥᐅᔪᒥ ᓯᕗᓂᐅᓂᐊᖅᑐᒥᓗ ᐊᕐᓇᐃᑦ ᐃᓄᐃᑦ 
ᓄᓇᓕᒋᔭᒥᓐᓂᓗ ᐃᓅᓯᕆᔭᖏᓐᓂᒃ.

ᑕᐃᒃᑯᓄᖓᓕ ᐸᐅᒃᑑᑎᒃᑯᓐᓂᒃ ᐱᓕᕆᐊᕆᕙᒃᑕᖏᓐᓂᒃᓗ ᖃᐅᔨᒪᑦᑎᐊᖅᑐᓄᑦ, ᑕᑯᓂᐊᕋᑦᓯ ᐃᓚᖏᓂᒃ 
ᑲᔪᓯᑎᑕᐅᓯᒪᓪᓗᑎᒃ ᐱᓕᕆᐊᖑᐃᓐᓇᓚᐅᖅᑐᑦ ᐱᔭᕇᖅᑕᐅᓯᒪᓕᓚᐅᕐᒪᑕ ᐊᒥᓱᕐᓚᐅᓪᓗᑎᒃ ᓄᑖᓂᒃ 
ᓴᖅᑭᑉᐸᓪᓕᐊᔪᖃᕐᒥᑎᓪᓗᒍ ᐱᓕᕆᐊᖑᓕᕐᓂᐊᖅᑐᓂᒃ. ᐃᓱᒪᒋᔭᒃᑯᑦ, ᑕᒪᓐᓇ ᑕᑯᒃᓴᐅᑎᑦᑎᓯᒪᒻᒪᑦ 
ᐱᕙᓪᓕᐊᔪᓕᕆᓂᐅᔪᑦ ᐱᔭᕆᑐᔫᓪᓗᑎᒃᓗ ᐱᓕᕆᐊᒃᓴᐅᔪᑦ ᐊᒃᑐᐃᓯᒪᕙᒃᑐᑦ ᐊᕐᓇᐃᑦ ᐃᓄᐃᑦ 
ᐃᓅᓯᖏᓐᓂᒃ ᐃᖏᕐᕋᐃᓐᓇᐅᔭᕐᓂᖃᖅᐸᒻᒪᑕ ᑲᔪᓯᓪᓗᑎᒃ ᐊᒃᓱᕈᖅᑐᑎᒃ ᐃᓅᓯᕐᒥᓐᓂᒃ, ᓱᕈᓯᒥᒃᑕ 
ᐃᓅᓯᖏᓐᓂᒃᑕᐅᖅ, ᖁᑦᑎᖕᓂᖅᐸᐅᔪᒃᑯᑦ ᐱᐅᓯᒋᐊᖅᑎᑕᐅᓯᒪᓕᕐᓂᒃᓴᖏᑕ.

ᐅᑭᐅᖑᓚᐅᖅᑐᒥ, ᐊᒃᓱᕈᕐᓇᒻᒪᕆᒃᑐᒥᒃ ᐊᒥᓱᕐᓚᐅᔪᒥᒃ ᖃᓄᐃᑦᑐᖃᖃᑦᑕᓚᐅᕐᒪᑦ ᐃᓄᐃᑦ ᓄᓇᖓᓐᓂ 
ᑕᒪᒃᑯᐊᓗ ᐋᓐᓂᖅᑎᕆᑐᕋᐅᑉᐸᓐᓂᐅᔪᑦ ᐊᒃᑐᐃᕐᓗᐊᖅᐸᓐᓂᖏᑦ ᓱᓕ ᐱᔭᕆᑐᔫᓪᓗᓂ ᐱᓕᕆᐊᖑ
ᔭᕆᐊᖃᓕᖅᓯᒪᒻᒪᑦ ᓄᓇᓕᒋᔭᑦᑎᓐᓂ. ᐃᖅᑲᐃᔾᔪᑎᒋᒐᑦᑎᒍ ᓄᖅᑲᐅᑎᒋᑦᑕᐃᓕᓯᒪᓗᒍ ᑕᒪᓐᓇ 
ᐋᓐᓂᖅᑎᕆᑐᕋᐅᑉᐸᓐᓂᐅᔪᒧᑦ ᐱᓕᕆᐊᖑᔪᖅ ᓱᓇᑎᒍᑐᐃᓐᓇᖅ ᐱᓕᕆᔾᔪᑎᒃᓴᐅᔪᑎᒍᑦ ᓄᖅᑲᖅ
ᑎᑕᐅᓯᒪᓕᕐᑎᓐᓇᓱᒋᐊᖃᕋᑦᑎᒍ. ᐱᔾᔪᑎᖃᖅᑎᑦ ᐋᓐᓂᖅᑎᕆᑐᕋᐅᑉᐸᓐᓂᕐᓂᒃ ᐱᕙᓪᓕᐊᔪᓕᕆᓂᕐᓂᒃ, 
ᐊᔾᔨᒌᖖᒋᐅᖅᑐᑎᒍᑦ ᓴᖅᑭᓯᒪᓐᓂᖃᖅᐸᒃᑐᑎᒃ, ᐸᐅᒃᑑᑎᒃᑯᑦ ᑎᓕᔭᐅᓯᒪᓐᓂᕆᓕᓚᐅᖅᑕᖏᓂᓐᓂ 
ᐱᓕᕆᐊᖑᓕᖁᓪᓗᒋᑦ ᐱᓕᕆᐊᒃᓴᕆᔭᐅᖏᓐᓇᖅᓯᒪᒻᒪᑦ ᑕᐃᒪᖖᒐᓂ ᐱᒋᐊᖅᑎᑕᐅᓚᐅᖅᓯᒪᒐᒥᒃ 
ᑎᒥᖑᖅᑎᑕᐅᓪᓗᑎᒃ. 28 ᐅᑭᐅᑦ ᓈᓯᒪᓕᖅᑐᑦ ᐊᑯᓂᑲᓪᓚᒻᒪᕆᐅᒻᒪᑕ ᓱᓕᓗ ᐅᖃᓕᒫᕋᔪᒃᑑᓪᓗᑕ 
ᐋᓐᓂᖅᑎᕆᑐᕋᐅᑉᐸᓐᓂᐅᔪᓄᑦ ᑐᕌᖓᔪᓂᒃ ᓄᓇᓕᒋᔭᑦᑎᓐᓂ.

ᐅᒃᐱᕈᓱᒃᑲᒪ ᐸᒃᐅᑑᑎᒃᑯᑎᒍᑦ ᓯᕗᓕᖅᐸᐅᒻᒪᕆᒃᑐᑕ ᓄᓇᓕᒋᔭᑦᑎᓐᓂ ᐋᓐᓂᖅᑎᕐᑐᕋᐅᑎᕙᓐᓂᕐᓂᒃ 
ᐱᓕᕆᐊᖃᓕᓚᐅᕐᓂᑦᑎᓐᓂᒃ. ᐊᕐᓇᐃᑦ ᐃᓄᐃᑦ ᐃᒻᒥᓐᓂᒃ ᓴᕆᒪᒋᔭᖃᓕᕆᐊᖃᖅᑑᒐᓗᐊᑦ 
(ᖁᕕᐊᒋᔭᖃᓕᕆᐊᖃᖅᑑᒐᓗᐊᑦ) ᐸᐅᒃᑑᑎᒃᑯᑦ ᐱᓕᕆᐊᕆᓯᒪᓕᖅᑕᖏᓂᒃ ᐅᔾᔨᕈᓱᓕᖅᑎᑦ ᑎᒋᐊᖅᑐᑎᒃ 
ᐋᓐᓂᖅᑎᕐᑐᕋᐅᑎᕙᓐᓂᐅᔪᑦ ᐊᒃᑐᐃᓯᒪᓪᓗᐊᖅᐸᓐᓂᖏᓐᓂᒃ ᐃᓅᖃᑎᒌᒃᑐᓂᒃ, ᐱᓕᕆᔨᒻᒪᕆᐅᓪᓗᑎᒃᓗ 
ᓄᓇᓕᒋᔭᐅᔪᓂ ᐱᓕᕆᐊᖃᖅᑎᒋᔭᐅᔪᓂᒃ ᐱᓕᕆᐊᖃᖃᑎᖃᖅᐸᒃᑐᑎᒃ ᐋᖅᑭᒃᓱᐃᕙᓪᓕᐊᑎᓪᓗᒋᑦ 
ᐊᑐᕐᓂᖃᕋᔭᖅᑐᓂᒃ ᓴᓇᕐᕈᑕᐅᕙᓕᕈᓐᓇᖅᑐᓂᒃ ᐋᓐᓂᕐᔪᐊᖅᓯᒪᔪᑦ ᒪᒥᓴᖅᑕᐅᓯᒪᓕᖁᓪᓗᒋᑦ, 
ᑎᒍᒥᐊᖅᑎᒋᔭᐅᔪᓂᒃᓗ ᖃᐅᔨᒋᐊᕐᕕᖃᖃᑦᑕᖅᑎᓪᓗᒋᑦ ᒐᕙᒪᒋᔭᐅᔪᓄᑦ, ᐃᓅᓯᓕᕆᔨᐅᓪᓗᑎᒃᓗ 
ᓴᓇᕝᕕᐅᔪᑦ ᐊᒻᒪᓗ ᓄᓇᓕᐅᔪᓂ ᑎᒥᖁᑎᒋᔭᐅᔪᑦ ᑲᑐᔾᔨᓗᑎᒃ ᐱᓕᕆᐊᖃᓕᖁᓪᓗᒋᑦ ᐋᓐᓂᖅᑎᖅ
ᑐᕋᐅᑎᕙᓐᓂᐅᔪᓄᑦ ᐱᔾᔪᑎᒋᔭᐅᕙᑦᑐᓂᒃ ᐊᒻᒪᓗ ᓈᒻᒪᒃᑐᓂᒃ ᐊᑐᕐᓂᖃᕋᔭᖅᑐᓂᒃᓗ ᑮᓇᐅᔭᖁᑎᑖᖅ
ᓯᒪᓕᖁᓪᓗᒋᑦ ᐊᑐᐃᓐᓇᐅᑎᑕᐅᓇᔭᖅᑐᓂᒃ ᐃᑲᔪᕈᑕᐅᓂᐊᕐᓗᑎᒃ ᐋᓐᓂᖅᑎᕐᑕᐅᓯᒪᔪᓄᑦ.  
ᐸᐅᒃᑑᑎᒃᑯᑦ ᐊᒥᓱᕐᓚᐅᔪᒥᒃ ᐱᐅᓂᖅᐸᐅᔪᑎᒍᑦ ᐱᓕᕆᐊᖃᖅᑎᐅᕙᒻᒪᑕ. ᑕᒪᓐᓇ ᐱᕙᓪ  
ᓕᐊᔪᓕᕆᓂᖓᑦ ᐃᓱᒪᒃᑯᑦ ᖁᕝᕙᓯᒃᑐᒻᒪᕆᐅᑎᑕᐅᓪᓗᓂ ᖁᕝᕙᓰᓐᓇᖅᑎᑕᐅᓗᓂᓗ 
ᓯᕗᓪᓕᖅᐸᐅᑎᑕᒃᓴᐅᔭᕆᐊᖃᕋᓱᒋᒐᒃᑯᑦ ᐱᓕᕆᐊᖑᔪᓂᑦ.

ᐅᑭᐅᕆᓚᐅᖅᑕᑦᑎᓐᓂ ᑲᔪᓯᓂᖃᓚᐅᕐᒪᑦ ᐊᖏᓪᓕᕙᓪᓕᐊᓪᓗᓂ ᑐᕌᖓᓕᖅᑎᑦᑎᕙᓪᓕᐊᓂᕐᒧᑦ 
ᐅᑭᐅᖅᑕᖅᑐᑉ ᐱᕙᓪᓕᐊᑎᑕᐅᓂᒃᓴᖓᑕ. ᐃᓄᐃᑦ ᓄᓇᖓᓐᓂᓕᒫᑦᑎᐊᖅ ᐊᒥᓱᑲᓪᓚᐅᒻᒪᑕ 
ᐅᔭᕋᒃᑕᕆᐊᕐᕕᒃᓴᓂᒃ ᕿᓂᓕᖅᓯᒪᓂᐅᔪᑦ ᐊᒻᒪᓗ ᐱᕙᓪᓕᐊᑎᑕᐅᓪᓗᑎᒃ ᐱᓕᕆᐊᖑᓕᖅᓯᒪᔪᑦ. 

ᓯᓚᕐᔪᐊᕐᒥᐅᑦ ᓄᓇᑦᑎᓐᓄᑦ ᑎᑭᑦᑕᖅᐸᓪᓕᐊᓕᖅᑎᓪᓗᒋᑦ ᐅᔭᕋᒃᑕᕆᐊᕐᕕᒃᓴᓂᒃ ᐊᒻᒪᓗ ᐅᖅᓱᐊᓗᓐ
ᓂᐊᕐᕕᒃᓴᓂᒃ ᒑᓴᓖᒃᓴᓂᒃᓗ ᐱᕙᓪᓕᐊᑎᑦᓯᔭᖅᑐᕐᑐᑎᒃ, ᐊᓱᐃᓛᒃᑲᓐᓂᖅ ᐃᓅᖃᑎᒌᓐᓂᕗᑦ ᐃᓄᒃᑎᒍᑦ, 
ᐃᑉᓕᕆᔭᑐᖃᕗᑦ ᐊᒻᒪᓗ ᐱᐅᓯᑐᖃᕆᔭᕗᑦ ᐊᑦᑕᓇᖅᑐᒦᓕᖅᑎᑕᐅᓕᕐᒥᒻᒪᑕ ᐃᓱᒪᒋᔭᐅᖖᒋᑦ ᑎᐊᒻᒪᕆᒃ ᑐᑎᒃ.  
ᖁᕕᐊᒋᔭᕋᓗᐊᒃᑲ ᑐᑭᓯᐅᒪᓪᓗᖓᓗ ᓱᓇᖁᑎᒃᓴᐅᔪᑦ ᐱᕙᓪᓕᐊᑎᑕᐅᕙᓐᓂᖏᑕ ᐃᒻᒪᕆᐅᔫᓂᖏᓂᒃ 
ᐊᒻᒪᓗ ᐃᑲᔪᖅᑕᐅᔾᔪᑎᑖᕐᕕᐅᕙᓐᓂᖏᓂᒃ. ᐃᓄᐃᑦ ᓴᓇᕝᕕᒃᓴᖃᓕᕆᐊᖃᕐᒪᑕ, ᐱᔅᓇᓯᑕᖃᓕᕆᐊᖃᖅ
ᑐᓂᓗ ᐊᒻᒪᓗ ᐱᕙᓪᓕᐊᑎᑕᐅᔪᓂᑦ ᑮᓇᐅᔾᔭᒃᓴᓂᐅᔪᓂᑦ ᐊᑭᓕᐅᑎᑖᖅᐸᓐᓂᐊᕐᓂᕐᓂᑦ. ᑭᓯᐊᓂᓗ, 
ᐃᓄᐃᑦ ᐃᓚᐅᓂᖃᖅᑎᑕᐅᔭᕆᐊᖃᕐᒪᑕ ᐃᓚᐅᑎᑕᐅᓗᑎᒃᓗ ᐃᓱᒪᓕᐅᖅᐸᓪᓕᐊᕙᒃᑎᓪᓗᒋᑦ ᖃᓄᖅ 
ᑕᒪᒃᑯᐊ ᐱᕙᓪᓕᐊᑎᑦᓯᓂᐅᔪᑦ ᓄᓇᑦᑎᓐᓂ ᐱᓕᕆᐊᖑᓕᕐᓂᐊᕐᓂᖏᓐᓄᑦ. ᓄᓇᑦ ᓇᔪᓚᐅᕋᑦᑎᒍ 
ᐱᕙᓪᓕᐊᔪᓕᕆᔨᑕᖃᓕᓚᐅᖅᑳᕐᑎᓐᓇᒍ, ᐱᕙᓪᓕᐊᑎᑦᑎᓕᖅᑎᓪᓗᒋᓪᓗ, ᐊᒻᒪᓗ ᓇᓗᓇᖖᒋᒻᒪᑦ 
ᑕᐅᕙᓂᕐᒥᐅᖑᑐᐃᓐᓇᕐᓂᐊᖅᑐᑕ ᑭᖑᓪᓕᖅᐹᑦ ᐅᔭᕋᒃᑕᕆᐊᕐᕖᑦ ᐅᒃᑯᐊᖅᑕᐅᓕᖅᑎᓪᓗᒋᑦ. 
ᑭᖑᕚᕆᓂᐊᖅᑕᕗᑦ ᐊᒥᐊᒃᑯᖏᑦᑑᕝᕕᖃᖁᖖᒋᓐᓇᑦᑎᒍᑦ ᐱᓕᕆᐊᖑᓚᐅᖅᑐᓂᑦ, ᐃᔭᕆᐊᖃᖅᑐᑎᒍᓗ 
ᐱᓕᕆᐊᒃᓴᕆᔭᕗᑦ ᓄᓇᓄᑦ ᒥᐊᓂᖅᓯᔨᐅᑎᓪᓗᑕ ᐊᑐᕐᓂᕐᓗᒃᓯᒪᔪᒪᖖᒋᓐᓇᑦᑎᒍ, ᓱᓇᖁᑎᖃᕐᓂᕗᑦ 
ᐱᕙᓪᓕᐊᑎᑕᐅᖁᑐᐃᓐᓇᖅᑐᒋᑦ.

ᓄᓇᓕᕆᓂᕐᒧᑦ ᐊᖏᕈᑎᒋᔭᐅᓯᒪᓕᓚᐅᖅᑐᑦ ᐊᑐᓕᖅᑎᑕᐅᓯᒪᓂᖏ ᐃᓄᐃᑦ ᓄᓇᖓᑦᑕ ᐊᕕᒃᑐᖅ
ᓯᒪᓂᓕᒫᖏᓐᓂ, ᐃᓚᖃᖅᑐᒋᑦ ᐊᓯᖏᓂᒃ ᒐᕙᒪᐅᔪᑦ ᒪᓕᒐᖁᑎᒥᒃᑎᒍᑦ ᑭᒡᓕᖃᓕᖅ ᑎᑦᑎᓂᖏᓂᒃ, 
ᓇᓗᓇᐃᖅᓯᔾᔪᑕᐅᓯᒪᓕᕐᒪᑕ ᐃᓚᖓᒍᑦ ᐃᓄᐃᑦ ᐃᓚᐅᖃᑕᐅᑎᑕᐅᔪᓐᓇᖅᑑᓂᖏᓂᒃ ᓱᓇᖁᑎᒋᔭᑦᑕ 
ᓄᓇᑦᑎᓐᓂ ᐱᕙᓪᓕᐊᑎᑕᐅᓂᒃᓴᖏᓄᑦ. ᑭᓯᐊᓂᓗᑦᑕᐅᖅ ᐃᓚᖓᒍᑦ ᐱᕙᓪᓕᐊᑎᑕᐅᓕᕐᓂᐊᖅᑐᑦ 
ᐊᔪᕐᓇᕐᓂᖅᓴᐅᓂᐊᕐᒥᒻᒪᑕ ᓇᓗᓇᐃᖅᓯᓯᒪᓕᕆᐊᕐᓂᕐᒥ ᖃᓄᐃᓕᖓᓕᖅᑎᑦᑎᔪᓐᓇᕐᓂᖏᓂᒃ ᐊᒻᒪᓗ 
ᑕᐃᒪᓐᓇᐃᑎᑕᐅᑦᑕᐃᓕᕙᓐᓂᖏᓂ. ᐊᑕᐅᓯᖅ ᐸᐅᒃᑑᑎᒃᑯᓐᓂ ᐃᓱᒪᒋᔭᐅᓗᐊᖃᑕᐅᓯᒪᕗᖅ ᐅᓇ 
ᐅᔭᕋᒃᑕᕆᐊᕐᕖᑦ ᖃᓄᖅ ᐊᕐᓇᓂᒃ ᐃᓄᓐᓂᒃ ᐊᒃᑐᐃᓯᒪᓕᕐᓂᖓ. ᖃᓄᐃᓕᖓᓕᖅᐸᒃᐸᑦ ᐃᓚᒌᖑᔪᑦ 
ᐃᓚᖓᑦ ᐊᐃᑉᐸᕇᖑᔪᑦ ᐱᓇᓱᐊᕈᓯᕐᓄᑦ ᒪᕐᕉᓐᓄᑦ ᐃᖅᑲᓇᐃᔭᕆᐊᖅᓯᒪᕙᒃᑎᓪᓗᒍ ᐅᔭᕋᕐᑕᕆᐊᖅ
ᑎᒃᑯᓐᓂ? ᖃᓄᖅ ᐃᓚᒌᖑᔪᑦ ᑮᓇᐅᔭᓕᐅᓕᑳᓪᓚᒃᐸᓐᓂᖓᑦ ᐊᒃᑐᐃᓯᒪᓂᖃᓕᖅᐸᒃᐸ ᐃᓚᒌᖑᔪᓂᒃ? 
ᓈᒻᒪᖖᒋᑦᑐᑎᒍᑦ ᐱᑕᖃᓕᖅᑎᑦᑎᕙᒃᐸ ᓄᓇᓕᐅᔪᒧᑦ ᐃᑎᖅᐸᓪᓕᐊᑎᑕᐅᓕᖅᑐᓂᒃ ᐊᒃᑐᐃᓯᒪᓕᕈᓐ
ᓇᖅᑐᑎᒃ ᐊᕐᓇᓂᒃ ᐃᓄᓐᓂᒃ ᐃᓚᒋᔭᖏᓐᓂᒃᓗ ᓲᕐᓗ ᐊᕐᓇᐃᑦ ᒪᒃᑯᒃᑐᐃᓪᓗ ᐋᓐᓂᖅᑎᕐᑕᐅᕙᓐᓂᖏᑦ 
ᖁᕝᕙᓯᒃᓯᒋᐊᖅᑎᑕᐅᓯᒪᓕᕐᓗᑎᒃ, ᑯᔭᓐᓂᒃᑯᑦ ᖁᐱᕐᕆᓯᒪᓕᖅᐸᓐᓂᐅᔪᓂ ᐊᒻᒪᓗ ᐋᖓᔮᕐᓇᖅᑐᖅ
ᑐᖃᑦᑕᕐᓂᐅᔪᓂᑦ? ᑕᒪᒃᑯᐊ ᐊᐱᖅᑯᓯᐅᖃᑦᑕᖅᑐᑦ ᐊᕐᓇᖏᓂᑦ ᐃᓄᐃᑦ ᑭᐅᔭᐅᓯᒪᓕᖁᔭᐅᒻᒪᑕ 
ᐊᒥᓱᖖᒍᖅᐸᓪᓕᐊᓪᓗᑎᒃ ᐱᕙᓪᓕᐊᑎᑕᐅᔪᒪᔪᓂᒃ ᐃᓱᒪᓕᐅᕈᑎᑦ ᓴᖅᑭᑉᐸᓪᓕᐊᓂᖃᓕᖅᑎᓪᓗᒋᑦ 
ᖃᐅᑕᒫᑲᓴᒻᒪᕆᒃ. ᐸᐅᒃᑑᑎᒃᑯᑦ ᖃᐅᔨᓴᐃᓂᖃᕐᓂᕐᒥᒃ ᐱᓕᕆᐊᒥᒃ ᐱᒋᐊᖅᑎᑦᑎᓯᒪᓕᓚᐅᕐᒪᑕ ᖃᓄᖅ 
ᐅᔭᕋᒃᑕᕆᐊᖅᑏᑦ ᐊᒃᑐᐃᓯᒪᓂᖃᕐᒪᖔᑕ ᐊᕐᓇᓂᒃ ᐃᓄᓐᓂᒃ ᖃᒪᓂ’ᑐᐊᕐᒥᐅᓂᒃ ᑲᓐᓄᖃᒥᒃ (ᑰᓪᑦᒥᒃ) 
ᐅᔭᕋᒃᑕᕐᐊᕐᕕᒃᔪᐊᒥᒃ ᐊᐅᓚᑦᓯᓂᖃᓕᖅᑎᓪᓗᒋᑦ. ᓄᓇᖅᑲᑎᒌᒃᑐᑦ ᐊᔾᔨᖃᖖᒋᑦᑐᒥᒃ ᑕᑯᓐᓇᕈᓐ
ᓇᓕᖅᑎᑦᑎᓯᒪᒻᒪᑕ ᖃᓄᖅ ᖃᒪᓂ’ᑐᐊᕐᒥᐅᑦ ᐊᒃᑐᖅᑕᐅᓯᒪᓂᖃᕐᒪᖔᑕ. ᐃᑲᔪᕐᓂᖃᖅᑐᑎᒃ ᐊᒻᒪᓗ 
ᓈᒻᒪᖖᒋᑦᑐᑎᒍᑦ ᐃᓕᖖᒐᐃᑎᑦᓯᓯᒪᓂᖃᑐᐃᓐᓇᕆᐊᖃᕐᒪᑕ. ᐸᐅᒃᑑᑎᒃᑯᓐᓂᒃ ᖃᐅᔨᑎᑦᑎᓯᒪᓕᕐᓂᖅ 
ᖃᓄᓪᓚᑦᑖᖅ ᐃᓕᖖᒐᐃᑎᑦᑎᕙᒻᒪᖔᑕ ᐱᑕᖃᓕᕈᑕᐅᓂᐊᕐᒪᑦ ᐃᓄᓐᓄᑦ ᓴᖖᒋᔪᒻᒪᕆᐅᔪᓂᒃ 
ᓴᓇᕐᕈᑎᓕᐅᖅᓯᒪᓕᕋᔭᕐᓂᕐᒧᑦ ᑐᑭᓯᐊᓂᖏᑦ ᐃᑲᔪᖅᑕᐅᓯᒪᓂᕐᓄᑦ, ᐊᒻᒪᓗ ᐊᑭᐅᒋᔭᐅᑐᐃᓐ  
ᓇᕆᐊᓕᓐᓄᑦ, ᐊᖏᓂᖅᓴᐅᔪᒥᒃ ᑐᑭᓯᐅᒪᓕᖅᑎᑦᑎᒋᐊᕐᓂᒃᓴᒧᑦ ᐱᑕᖃᓕᖅᑎᑦᓯᔪᓐᓇᕐᓂᖏᓂᒃ 
ᐱᕙᓪᓕᐊᑎᑦᑎᓂᐅᕙᒃᑐᓂᑦ ᐊᒻᒪᓗ ᐋᖅᑭᒋᐊᕈᑎᐅᔪᓐᓇᕋᔭᖅᑐᓂᒃ ᓈᒻᒪᖖᒋᑦᑐᑎᒍᑦ 
ᐊᒃᑐᐃᓯᒪᓕᕈᑎᐅᔪᓂᒃ.



ᐅᑭᐅᓄᑦ ᐊᒥᓱᕐᓚᐅᓕᖅᑐᓄᑦ ᐃᓚᖓᑦ ᐱᓕᕆᐊᕆᓕᖅᐸᒃᑕᑦᑎᓐᓂᑦ ᐆᒻᒪᑎᓐᓃᖏᓐᓇᐅᔭᖅᓯᒪᓕᕐᒪᑦ 
ᐅᓇ ᐸᐅᒃᑑᑎᒃᑯᑦ ᐃᑲᔪᖅᑎᐅᓕᕋᓱᒃᐸᒃᓯᒪᓂᖓᑦ ᐊᒻᒪᓗ ᐃᑲᔪᖅᑐᐃᓕᕋᓱᒃᐸᓐᓂᖓᑦ ᐊᕐᓇᓂᒃ  
ᐃᓄᓐᓂᒃ ᓇᖕᒥᓂᖅ ᐱᔅᓇᓯᑖᕈᒪᓕᖅᓯᒪᔪᓄᑦ. ᐊᒥᓱᕐᓚᐅᓕᖅᑐᓄᑦ ᓴᖕᒥᓂᖅ ᐱᔅᓇᓯᖃᖅᑎᐅᓯᒪᓕᕋᒪ 
ᐊᕐᓇᐅᓪᓗᖓ ᐃᖃᓗᓐᓂ ᐊᒻᒪᓗ ᐱᓕᕆᐊᕆᓪᓗᒍ ᓴᖕᒥᓂᖅ ᖃᐅᔨᒪᓕᖅᑐᖓ ᐱᔭᕆᑐᓂᕆᔪᓐ
ᓇᖅᑕᖏᓂᒃ ᐊᒻᒪᓗ ᐃᑲᔪᕈᑎᐅᒻᒪᕆᒍᓐᓇᕐᓂᖏᓂᒃ ᓇᖕᒥᓂᖅ ᐱᔅᓇᓯᖃᓕᖅᑐᓂ. ᐅᒃᐱᕈᓱᒃᑲᒪ, 
ᓲᕐᓗᑉᑕᐅᖅ ᐊᒥᓱᑦ ᐊᕐᓇᐅᖃᑎᒃᑲ ᐃᓄᐃᑦ ᐅᒃᐱᕈᓱᒻᒥᒻᒪᑕ, ᓇᖕᒥᓂᖅ ᒪᑭᑕᑎᒋᐊᕈᓐᓇᓕᕐᓂᕐᒧᑦ 
ᑐᖖᒐᕝᕕᖃᓗᐊᕐᓂᖓᓂᒃ ᓇᖕᒥᓂᖅ ᑮᓇᐅᔭᓕᐅᓕᕈᓐᓇᕐᓂᑦᑎᓐᓄᑦ. ᐅᒃᐱᕈᓱᒃᑲᒪ ᓴᖕᒥᓂᖅ ᐱᔅᓇᓯᖃ
ᓕᕐ ᓂᒃᑯᑦ ᐱᒻᒪᕆᐅᓗᐊᒻᒪᕆᒃᑐᒥᒃ ᐊᒥᓱᓄᑦ ᐊᕐᓇᖏᓄᑦ ᐃᓄᐃᑦ ᓯᕗᒻᒧᒋᐊᕈᑕᐅᔪᓐᓇᕐᓂᖓᓂᒃ 
ᓴᖕᒥᓂᖅ ᐃᓚᒋᔭᒥᒃᑕᓗ ᐃᓅᓯᖏᓐᓂ.

ᐃᓄᐃᑦ ᓄᓇᖓᓐᓂ ᓄᓇᓕᒋᔭᐅᔪᓄᑦ ᑐᔪᕐᒥᕙᒃᑎᓪᓗᖓ, ᖁᕕᐊᓱᓪᓚᕆᒃᐸᒃᑲᒪ ᑕᑯᖃᑦᑕᓕᕋᐃᒐᒪ 
ᐃᖏᕐᕋᑦᑎᐊᖅᑎᑦᑎᓪᓗᑎᒃ ᐊᕐᓇᓂᒃ ᐃᓄᓐᓂᒃ ᐱᔅᓇᓯᖃᖅᑎᐅᔪᓂᒃ. ᑖᒃᑯᐊ ᑲᑎᕙᒃᑕᒃᑲ 
ᓇᐅᒃᑯᓕᒫᑦᑎᐊᖅ ᐊᔪᕈᓐᓃᑦᑎᐊᖅᑑᓪᓗᑎᒃ ᐱᓕᕆᐊᖃᕈᓐᓇᖅᑑᕙᒻᒪᑕ ᐊᒻᒪᓗ ᐃᕿᐊᑦᑕᐃᑦ
ᑐᒻᒪᕆᐅᓪᓗᑎᒃ ᐱᓕᕆᐊᖃᖅᑎᐅᕙᒃᑐᑎᒃ. ᐃᑉᐱᒋᓪᓚᕆᓕᖅᑎᑕᐅᓯᒪᒐᒪ ᐸᐅᒃᑑᑎᒃᑯᑦ ᐊᒃᓱᕈᖅᑐᑎᒃ 
ᐃᑲᔪᖅᑐᐃᓯᒪᓕᕋᓱᓐᓂᖏᓂᒃ ᐱᔅᓇᓯᖃᓕᖅᑎᑦᑎᒋᐊᕋᓱᓐᓂᕐᓂᒃ ᓴᖕᒥᓂᖅ ᐃᓚᒋᔭᐅᔪᖁᑎᒋᔭᑦᑎᓐᓂ. 
ᒪᕐᕈᐃᖑᔪᒃ ᐱᓕᕆᐊᖑᑲᐃᓐᓇᖅᑐᓂ, ᐊᕐᓇᐃᑦ ᐃᓄᐃᑦ ᐱᔅᓇᓯᖃᖅ ᑎᐅᔪᑦ ᐱᓕᕆᐊᖃᖃᑎᒌᓕᖅ
ᓯᒪᓂᖏᑦ ᐊᒻᒪᓗ ᐊᕐᓇᐃᑦ ᐃᓄᐃᑦ ᐱᔅᓇᓯᑐᖃᖅᑎᐅᔪᓂᑦ ᐱᓕᕆᐊᖑᔪᑦ, ᐱᓕᕆᐊᒥᓐᓂ 
ᑐᕌᕐᕕᖃᕋᓱᐊᕐᒪᑕ ᑎᑭᓯᒪᓕᕆᐊᒃᓴᒥᓐᓄᑦ ᐃᒪᕆᐅᑎᐅᓪᓗᑎᒃ ᐱᓯᒪᓕᖅᑕᐅᔪᒪᔪᓄᑦ  ᐊᑐᐃᓐ
ᓇᐅᓕᖅᑎᑦᑎᒋᐊᒥᓐᓄᑦ ᐃᑲᔪᖅᓯᔨᐅᕙᒐᔭᖅᑐᓂᒃ ᐃᑲᔪᖅᑐᐃᔪᓂᒃᓗ ᐊᕐᓇᐃᑦ ᐃᓄᐃᑦ ᐱᔭᕆᐊᖃᖅ
ᑕᖏᓂᒃ ᐃᖏᕐᕋᑦᑎᐊᓕᖅᑎᑦᑎᖁᓪᓗᒋᑦ ᐱᔅᓇᓯᓕᕆᓂᕐᓂ. ᓂᕆᐅᒋᒻᒪᕆᒃᐸᒃᑲ ᑕᑯᓯᒪᓕᕆᐊᒥᒃ ᖃᓄᖅ 
ᑖᒃᑯᐊᑦ ᐱᓕᕆᐊᖑᔪᑦ ᐋᖅᑭᒃᑕᐅᓯᒪᓕᕈᒫᕐᓂᖏᓂᒃ ᐊᒻᒪᓗ ᖃᓄᖅ ᐊᒃᑐᐃᓯᒪᓂᖃᓕᕈᒫᕐᓂᖏᓂᒃ 
ᐊᕐᓇᐃᑦ ᐃᓄᐃᑦ ᐃᓅᓯᖏᓐᓂᒃ. 

ᐱᖃᓐᓇᕆᔭᕐᒪᑕ (ᐃᓚᓐᓇᕆᔭᕐᒪ) ᐃᓚᒋᔭᕐᒪᓗ ᐅᖃᐅᑎᕙᒻᒪᖖᒐ ᖁᓚᕆᔭᖃᖖᒋᑦᑑᓪᓗᖓ ᓯᕗᓂᒃᓴᒥᒃ 
ᕿᒥᕐᕈᔨᐅᕙᓐᓂᓐᓂᒃ. ᓇᓗᓇᐃᖅᓯᔭᕆᐊᖃᓕᖅᐳᖓ ᐋᖅᑭᒋᐊᕈᑎᒃᓴᐅᔪᓐᓇᖅᑐᓂᒃ ᑕᐅᑐᖔᕈᒪᓲᖑᓂᓐ
ᓂᒃ ᐱᓕᕆᐊᒃᓴᑲᓪᓚᐅᔪᓂᒃ ᐃᓱᒪᖃᓕᑐᐃᓐᓇᖅᑕᐃᓕᒪᕙᒃᑐᖓ. ᐅᑭᐅᕆᓚᐅᖅᑕᕗᑦ ᕿᒥᕐᕈᓪᓗᒍ 
ᑕᑯᔪᓐᓇᕋᒪ ᐊᒥᓱᐃᑎᒍᑦ ᐸᐅᒃᑑᑎᒃᑯᑦ ᓯᕗᒻᒧᒋᐊᖅᑎᑦᑎᓯᒪᓕᓚᐅᕐᓂᖏᓂᒃ ᐱᓕᕆᐊᕆᔭᐅᓕᖅᓯᒪᔪᓂ. 
ᓯᕗᓂᐅᓂᐊᖅᑐᕐᓗ ᐃᓱᒪᒋᓗᒍ ᐊᑦᑕᓇᖅᓯᓯᒪᓕᕈᓐᓇᕐᓂᖓ ᐱᑦᑎᐊᕋᓱᒃᑐᒍ ᐱᓕᕆᐊᕆᓂᐊᕋᓗᐊᕐᓗᒋᑦ 
ᓇᓗᓇᖅᐸᖖᒋᒻᒪᑦ, ᑕᐃᒪᓐᓇᐃᒃᑲᓗᐊᕐᒥᑎᓪᓗᒍᓗ ᐊᕐᓇᐅᔪᑎᒍᑦ ᐃᓅᓪᓗᑕ ᓯᕗᓂᒃᓴᑦᓯᐊᕙᖃᕈᓐ
ᓇᕐᓂᕗᑦ ᓇᓗᓇᖖᒋᒻᒥᔪᖅ. ᐃᑎᔪᐊᓗᒻᒥᖖᒑᖅᑐᒥᒃ ᓴᖖᒋᓂᖃᖅᑑᒐᑦᑕ ᐊᒻᒪᓗ ᖃᓄᐃᓕᖓᓕᕐᓂᐅᔪᓄᑦ 
ᐋᖅᑭᐅᒪᓕᕆᐊᕈᓐᓇᑦᑎᐊᖅᑑᓪᓗᑕ. ᐃᓱᒪᑐᔫᒐᑦᑕ ᐃᒻᒪᓗ ᐱᓕᕆᐊᖃᓕᕆᐊᕈᓐᓇᑦᑎᐊᖅᑑᓪᓗᑕ. 
ᐃᓚᒋᔭᑦᑎᓐᓂ ᐊᒻᒪᓗ ᓄᓇᓕᒋᔭᑦᑎᓐᓂ ᐊᐅᓚᔾᔭᐃᒋᐊᖅᑎᐅᕙᒃᑲᑦᑕ. ᑲᑐᔾᔨᓕᕐᓗᑕ, ᐊᑏ ᖃᓄᖅ 
ᐃᖏᕐᕋᓂᖃᕈᓐᓇᕐᓂᑦᑎᓐᓂᒃ ᖃᐅᔨᒋᐊᖃᑎᒌᓚᐅᖅᑕ. 

ᑕᐃᒪ

4

ᐃᓄᐃᑦ ᖃᓄᐃᓕᐅᕐᓂᕆᓚᐅᖅᑕᖓᑦ ᑐᑭᓯᕖᑦ 
ᐃᓕᓐᓂᐊᕐᑎᑦᑎᓂᐅᔪᒥ ᒎᔅ ᐸᐃᒥ.

Anna Funnekotter

ᐸᐅᒃᑑᑎᒃᑯᑦ ᑲᓇᑕᒥ ᑮᓇᐅᔾᔭᓕᐅᕋᓱᐊᖅᑎᐅᓇᑎᒃ ᑲᑐᔾᔨᖃᑎᒌᖑᕗᑦ ᑭᒡᒐᕐᑐᐃᓪᓗᑎᖕ  
ᑕᒪᐃᓐᓂᖕ ᐊᕐᓇᓂᖕ ᐃᓄᖕᓂᖕ ᑲᓇᑕᒥ. ᑎᓕᔭᐅᓯᒪᓪᓗᑎᖕ ᐊᑐᓕᖅᑎᑦᑎᓂᖕᒥᑦ 
ᐅᔾᔨᕈᓱᒋᐊᕈᑎᑦᓴᓂᖕ ᐊᕐᓇᓄᑦ ᐃᓄᓐᓄᑦ ᑐᕌᖓᔪᓂᖕ, ᐊᒻᒪᓗ ᐃᑲᔪᖅᓱᐃᕙᓪᓗᑎᖕ  
ᐊᕐᓇᓂᖕ ᐃᓚᐅᖃᑕᐅᓂᕐᓴᐅᓕᖁᓪᓗᒋᑦ ᓄᓇᒋᔭᒥᓂ, ᐊᒡᒍᑐᖅᓯᒪᕕᒥᓂ ᐊᒻᒪᓗ 
ᑲᓇᑕᓕᒫᒥ ᑲᔪᖏᕐᑐᐃᕙᓪᓗᑎᖕ ᐱᖃᑕᐅᓗᑎᖕ ᖃᓄᖅᑑᖃᑕᐅᔪᓐᓇᕐᓯᖁᓪᓗᒋᑦ 
ᐃᓱᒫᓘᑎᒋᔭᐅᕙᑦᑐᑦ ᒥᑦᓵᓄᑦ ᐱᔾᔪᑎᓖᑦ ᐃᓅᓯᓕᕆᓂᕐᒥ, ᐃᓕᖅᑯᓯᓕᕆᓂᖕᒥ 
ᐊᒻᒪᓗ ᑮᓇᐅᔭᓕᐅᕋᓱᐊᕐᓂᒃᑯᑦ ᐱᕙᓪᓕᐊᔪᓐᓇᕐᓯᖁᓪᓗᒋᑦ. 

 1 ᐊᕐᓇᐃᑦ ᐃᓄᐃᑦ ᓱᕈᓰᓪᓗ ᐱᔪᓐᓇᐅᑎᒋᔭᖏᓂᒃ ᓴᖅᑭᔮᕐᑎᑦᓯᓂᖕᒥᑦ; 

 2 ᑲᓇᑕᒥᐅᑦ ᐊᕐᓇᐃᑦ ᐃᓄᐃᑦ ᐊᑕᐅᓯᐅᓗᑎᖕ ᓂᐱᒋᔭᐅᖃᑦᑕᕐᓗᑕ; 

 3  ᖃᓄᖅᑑᕈᑎᒋᕙᓪᓗᒋᑦ ᐱᐅᓂᖅᓴᒃᑯᑦ ᐊᖅᑯᓯᓕᐅᕈᓐᓇᖁᓪᓗᒋᑦ ᐊᕐᓇᐃᑦ ᐃᓄᐃᑦ ᐃᓅᖅᑲᑎᒌᑎᒍᑦ, 
ᑮᓇᐅᔭᓕᐅᕋᓱᓐᓂᖕᒧᑦ ᐱᓕᒻᒪᑦᓴᕐᓂᒃᑯᑦ ᐱᕙᓪᓕᐊᔾᔪᑎᑦᓴᓂᖕ ᐊᒻᒪᓗ ᒐᕙᒪᓕᕆᓂᖕᒧᑦ 
ᐱᖃᑕᐅᓂᕐᓴᐅᕙᓪᓕᐊᖁᓪᓗᒋᑦ; 

 4  ᐃᓛᒃᑰᕐᑐᑦ ᐃᓄᐃᑦ, ᐃᓚᒌᑦ ᓄᓇᖅᑲᑎᒌᓪᓗ ᖃᓄᐃᓐᖏᑦᓯᐊᒃᑲᓂᕈᑎᑦᓴᖏᓐᓂᖕ ᐱᓇᓱᐊᕐᓂᖏᓐᓂ 
ᓂᐱᒋᔭᐅᕙᓪᓗᑎᖕ ᑕᑎᒋᔭᐅᓂᒃᑯᑦ ᓴᐳᔾᔨᔨᐅᓗᑎᖕ ᐊᒻᒪᓗ ᐱᔭᑦᓴᕐᑖᕆᔭᐅᔪᑦ ᑲᔪᓯᑎᑕᐅᓂᖏᑎᒍᑦ; 

 5  ᐊᕐᓇᓂᒃ ᐃᓄᓐᓂᒃ ᐃᑲᔪᕐᑐᐃᓂᒃᑯᑦ ᑲᔪᖏᕐᑐᐃᕙᓪᓗᑎ ᐃᓅᖅᑲᑎᒌᓂ ᐃᓂᓪᓗᐊᒥᓂᖕ 
ᓇᓂᓯᔪᓐᓇᕐᓯᖁᓪᓗᒋᑦ; 

 6  ᓴᖅᑭᔮᕐᑎᑦᓯᕙᓪᓗᑕ ᓇᓕᖅᑯᓯᒪᔪᓂᖕ ᐊᕐᓇᐃᑦ ᐃᓄᐃᑦ ᐃᓱᒪᖅᓴᕐᓯᐅᕈᓯᖏᑦ ᓇᓕᒧᒋᔭᐅᓗᑎᖕ 
ᐱᖃᓯᐅᔾᔭᐅᓯᒪᔪᓐᓇᕐᓯᖁᓪᓗᒋᑦ ᑕᒪᐃᓂᓕᒫᖅ ᖁᓕᕇᓂ ᑲᓇᑕᐅᑉ ᒐᕙᒪᒃᑯᖏᓂ ᐊᒻᒪᓗ 
ᒐᕙᒪᐅᖏᑦᑐᑦ ᐃᖅᑲᓇᐃᔭᕐᕕᐅᔪᑦ ᐊᐅᓚᓂᓕᒫᖏᓐᓂ; 

 7  ᑲᔪᖏᕐᓴᐃᕙᓪᓗᑎ ᐊᕐᓇᓂᖕ ᐃᓄᓂᖕ ᐅᔾᔨᕈᓱᓕᕈᓐᓇᖁᓪᓗᒋᑦ ᐱᔪᓐᓇᕐᓂᖕᒥᓐᓂᖕ ᐃᒻᒥᒃᑰᕐᓗᑎᖕ 
ᑲᑎᓐᖓᓗᑎᓪᓘᓐᓃᑦ; 

 8  ᓴᖅᑭᔮᕐᑎᑦᓯᕙᓪᓗᑕ ᖁᕐᕙᖅᑎᕆᔾᔪᑎᓂᖕ ᓇᖕᒥᓂᖅ ᓇᓗᖅᑯᑎᓐᖏᒃᑲᓐᓂᕈᑎᓂᖕ ᐊᒻᒪᓗ  
ᓇᖕᒥᓂᖅ ᒪᑭᑕᔪᓐᓇᕐᓂᖕᒥᓂᖕ ᐊᕐᓇᐃᑦ ᐃᓄᐃᑦ ᐃᑲᔪᕐᑎᐅᖃᑎᒌᓐᓂᑯᑦ; 

 9  ᐱᓕᕆᔾᔪᑎᑦᓴᓂᓪᓗᒋᑦ ᐃᑲᔪᕐᓂᒃᑯᑦ ᕿᑐᕐᖓᕗᑦ ᐱᕈᖅᓴᔭᐅᖁᓪᓗᒋᑦ ᐃᓕᓐᓂᐊᖅᑎᑕᐅᓯᒪᓗᑎᒃ 
ᐃᓄᐃᑦ ᐅᑉᐱᕆᔭᖏᓐᓂᖕ ᐃᑉᓕᕆᔭᖏᓂᒃ, ᐱᐅᓯᑐᖃᖏᓐᓂᒃ, ᐃᓕᖅᑯᓯᑐᖃᖏᓂᒃ ᐊᒻᒪᓗ 
ᐅᖃᐅᓯᖏᓐᓂᒃ; 

 10  ᐊᕐᓇᐃᑦ ᐃᓄᐃᑦ ᑲᔪᖏᕐᑐᐸᓪᓗᒋᑦ ᐃᓚᒋᔭᐅᔪᓐᓇᕐᓯᖁᓪᓗᒋᑦ ᓇᒥᓕᒫᖅ ᑲᓇᑕᒥ  
ᐃᓅᖃᑎᒌᖏᓐᓂ; ᐊᒻᒪᓗ 

 11  ᑐᑭᒧᐊᕐᑎᑦᓯᔨᐅᕙᓪᓗᑎ ᐊᕐᓇᐃᑦ ᐃᓄᐃᑦ ᐊᓯᖏᓪᓗ ᓄᓇᖃᖅᑳᕐᓯᒪᔪᑦ ᑲᑐᔾᔨᖃᑎᒌᓐᓂᒃᑯᑦ 
ᐱᓕᕆᖃᑎᒌᒍᑎᑦᓴᖏᓐᓂᖕ. 

ᐸᐅᒃᑑᑎᑦ ᑐᕌᒐᖏᑦ

ᐸᐅᒃᑑᑎᒃᑯᑦ ᑎᓕᔭᐅᔾᔪᑎᒋᓯᒪᔭᖏᑦ

ᐸᐅᒃᑑᑎᒃᑯᑦ ᑲᑎᒪᔨᖏᑦ 
2011/12-ᒥ

ᓯᕗᓕᕐᑏᑦ ᑲᑎᒪᔨᕋᓛᖏᑦ 

ᐃᓕᓴᐱ ᓯᐅᑎᐊᐱᒃ ᐊᖏᔪᖅᑳᖅ

ᕆᐱᑲ ᑲᓪᓗᒃ ᐊᖏᔪᖅᑳᑉ ᑐᒡᓕᐊ

ᐋᓐ ᑰᕐᓕ  ᑎᑎᕋᖅᑎᑮᓇᐅᔭᓕᕆᔨ

ᑲᑎᒪᔨᑦ ᐊᕕᒃᑐᖅᓯᒪᔪᑦ ᓄᓇᓖᓪᓗ ᑭᒡᒐᑐᖅᑕᖏᑦ

ᓵᕐᓚᑦ ᕘᓪᕝᕆ  ᓄᓇᑦᓯᐊᕗᑦ: ᓇᐃᓂ, ᕼᐆᑉᑎᐊᓕ, ᐴᔅᑦᕕᐅᓪ, ᒪᑰᕝᕕᒃ, ᕆᒍᓕᑦ ᐊᒻᒪᓗ  
ᕼᐋᐱ ᕚᓕᒎᔅᐸᐃ 

ᒥᓂ ᐃᑎᑦᓗᐃ  ᓄᓇᕕᒃ  ᐅᖔᕙ ᑕᕆᐅᖓᓂ: ᑲᖏᖅᓱᐊᓗᔾᔪᐊᖅ, ᑯᔾᔪᐊᖅ, ᑲᖏᖅᓱᔾᔪᐊᖅ,  
ᐊᐅᐸᓗᒃ, ᑲᖏᖅᓱᒃ, ᖁᐊᖅᑕᖅ ᐊᒻᒪᓗ ᑕᓯᐅᔭᖅ 

ᓯᐊᕋ ᐃᑦᓚᐅᑦ  ᓄᓇᕕᒃ  ᕼᐊᑦᓴᓐ ᐸᐃ ᑕᕆᐅᖓᓂ: ᓴᓪᓗᐃᑦ, ᐃᕗᔨᕕᒃ, ᐊᑯᓕᕕᒃ, ᐳᕕᕐᓂᑑᖅ, 
ᐃᓄᒃᔪᐊᖅ, ᐅᒥᐅᔭᖅ, ᑰᔾᔪᐊᕌᐱᒃ 

ᔩᓚ ᒪᓐᓂᐊᐱᒃ  ᕿᑭᖅᑖᓘᑉ ᓂᒋᐊᓂ: ᑭᖖᒐᐃᑦ, ᑭᒻᒥᕈᑦ, ᐃᖃᓗᐃᑦ, ᐸᓐᓂᖅᑑᖅ, ᕿᑭᖅᑕᕐᔪᐊᖅ, 
ᑲᖏᖅᑐᒑᐱᒃ, ᓴᓂᑭᓗᐊᖅ 

ᐋᓐ ᑰᕐᓕ  ᕿᑭᖅᑖᓗᑉ ᐅᑭᐅᖅᑕᖅᑐᖓᓂ: ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᐊᐅᓱᐃᑦᑐᖅ, ᖃᐅᓱᐃᑦᑐᖅ, 
ᐃᒡᓗᓕᒃ, ᓴᓂᕋᔭᒃ 

ᕆᐱᑲ ᑲᓪᓗᒃ  ᑭᕙᓪᓕᖅ: ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᐃᒡᓗᓕᒑᕐᔪᒃ, ᖃᒪᓂ’ᑐᐊᖅ  
ᐊᒻᒪᓗ ᓴᓪᓕᖅ, ᓇᐅᔮᑦ 

ᐋᓂ ᐳᓵᓐ  ᕿᑎᕐᒥᐅᑦ: ᑰᒑᕈᒃ, ᑕᓗᕐᔪᐊᖅ, ᐅᖅᕼᐅᖅᑑᖅ, ᐃᖃᓗᒃᑑᑦᑎᐊᖅ, ᐅᒥᖕᒪᒃᑑᖅ,  
ᖁᕐᓗᖅᑑᖅ, ᐅᒥᖕᒪᒃᑑᖅ

ᐋᒡᓇᔅ ᑯᑉᑖᓇ ᐃᓄᕕᐊᓗᐃᑦ: ᐅᓗᕐᕼᐊᖅᑑᖅ, ᐸᐅᓚᑐᒃ, ᐃᑲᕼᐅᖅ, ᐊᒃᓚᕕᒃ, ᐃᓅᕕᒃ, ᑐᒃᑑᔭᖅᑑᖅ 

ᐃᓄᖃᖖᒋᑦᑐᖅ ᔭᓗᓇᐃ, ᓄᓇᑦᓯᐊᖅ 

ᐃᓕᓴᐱ ᓯᐅᑎᐊᐱᒃ ᑭᒡᒐᕐᑐᐃᔨᖓ ᐃᖃᓗᐃᑦ, ᓄᓇᕗᑦ

ᐃᕙᓕᓐ ᕕᓐᑐᕐᔅ  ᐃᓄᒋᐊᒃᑐᓂᕐᒥᐅᓂᒃ ᐊᕐᓇᓄᑦ ᐃᓄᓐᓄᑦ ᐱᔾᔪᑎᖃᖅᑎᐅᔪᖅ   
ᕼᐋᐱ ᕚᓕᒎᔅ ᐸᐃ, ᓛᐸᑐᐊᕆ 

ᒨᕐᑐᓪ ᐹᓐᕕᐅᓪᑦ  ᑭᒡᒐᕐᑐᐃᔨ ᐃᓄᒋᐊᒃᑐᒥᐅᓂ ᐊᕐᓇᓄᑦ ᐃᓄᓐᓄᑦ  ᓰᓐ ᔮᓐᔅ ᓂᐅᕙᐅᓐᓛᓐ

ᓄᐱᔭ ᐃᓄᐊᕋᖅ ᑭᒡᒐᕐᑐᐃᔨ ᒪᒃᑯᒃᑐᓄᑦ ᐃᓄᓐᓄᑦ  ᐋᑐᕙ, ᐋᓐᑎᐊᕆᐅ 

ᔫᓕᐊ ᕗᐊᑦ  ᑭᒡᒐᕐᑐᐃᔨ ᒪᒃᑯᒃᑐᓄᑦ ᐃᓄᓐᓄᑦ  ᕼᐋᐱ ᕚᓕᒎᖦᐸᐃ, ᓛᐸᑐᐊᕆ 

© Nick Newbery

ᔨᓚ ᒪᓐᓂᐊᐱᒃ ᖁᓪᓕᕐᒥᒃ ᐃᑯᒻᒦᔪᖅ 2012 
ᐊᕐᕌᒍᑕᒫᖅᓯᐅᑦ ᑭᒃᑯᓕᒫᖅᑎᑦᑎᓂᕐᒧᑦ 
ᑲᑎᒪᕕᔾᔪᐊᕐᓂᐅᔪᒥ ᐊᑐᕚᒥ.

ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ

2011–2012-ᒥ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᕙᒃᑐᑦ

ᐱᓕᕆᐊᖑᔪᓄᑦ ᐅᓂᒃᑳᒃᓴᐃᑦ 

ᐅᑭᐅᑕᒫᑦ ᐸᐅᒃᑑᑎᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᑎᓕᔭᐅᔾᔪᑎᑖᖅᐸᒻᒪᑕ ᑲᑎᒪᔨᐅᔪᓂᑦ ᐊᒻᒪᓗ 
ᐱᖁᔨᕗᖔᕈᑎᓕᐊᖑᓯᒪᔪᓂᒃ ᐊᕐᕌᒍᑕᒫᓯᐅᑎᒃᑯᑦ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐋᖅᑭᒃᑕᐅᓚᐅᖅ 
ᑐᓂᒃ ᐱᑎᑕᐅᕙᒃᑐᑎᒃ ᐊᒻᒪᓗ ᐋᖅᑭᑦᓱᕆᐊᓕᓐᓂᖕ ᐱᔭᑦᓴᓂᑦ ᐸᕐᓇᐅᑎᓕᐅᖅᐸᑐᑎᒃ ᐊᒻᒪᓗ 
ᐅᐸᓗᖓᐃᔭᐃᕙᑦᑐᑎᖕ ᐱᓕᕆᐊᕆᕙᑦᑕᕗᑦ ᐱᖃᓯᐅᔾᔨᓯᒪᑦᓯᐊᕋᓗᐊᕐᒪᖔᑕ ᐊᕐᓇᐃᑦ ᐃᓄᐃᑦ 
ᑭᓐᖒᒪᕙᑦᑕᖏᓐᓂᖕ ᐊᒻᒪᓗ ᓯᕗᓪᓕᐅᔾᔭᐅᖁᔭᖏᓐᓂᖕ. ᑕᕝᕙᓂ ᐅᑭᐅᒥ ᐊᒥᓱᕐᓚᐅᔪᓂᒃ ᐊᑯᓃᕐᑐᒧᑦ 
ᐱᓕᕆᐊᖑᔪᑦ ᐃᓱᓕᓚᐅᕐᒪᑕ ᐱᒋᐊᕐᑐᖃᕆᓪᓗᓂᓗ ᐊᒥᓱᕐᓚᐅᔪᓂᑦ ᓄᑖᓂᖕ ᖁᕕᐊᓇᖅᑑᓪ  
ᓗᑎᒃᓗ ᐱᓕᕆᐊᖑᔪᒃᓴᑦ. ᐅᑯᓇᓂ ᐅᓂᒃᑳᓕᐊᖑᓯᒪᔪᑦ ᓴᖅᑮᓯᒪᕗᑦ ᐃᓚᖏᓂᑦ ᐱᒻᒪᕆᐅᔪᓂᖕ 
ᐱᓕᕆᐊᖑᓕᖅᓯᒪᔪᓂᒃ ᐸᐅᒃᑑᑎᒃᑯᓄᑦ ᐃᓚᐅᖃᑕᐅᕝᕕᒋᓚᐅᖅᑕᖏᑦ 20112012 ᐊᕐᕌᒍᖓᓂ. 
ᑕᒪᒃᑯᐊ ᒥᒃᓵᓄᑦ ᓇᓗᓇᐃᕆᐊᒃᑲᓐᓂᖅᑕᐅᓯᒪᔪᓂᒃ ᐊᒻᒪᓗ ᒫᓐᓇᐅᔪᖅ ᑐᓴᒐᒃᓴᖁᑎᐅᔪᓂᒃ 
ᑕᑯᒋᐊᕈᒪᒍᕕᑦ, ᐅᕙᓂ ᑐᕌᕈᑎᓃᑉᐳᑦ ᖃᕆᑕᐅᔭᑎᒍᑦ ᐊᑦᑕᑕᕐᕕᐊᑕ ᐱᑐᕝᕕᖓ www.pauktuutit.ca.

ᐋᓐᓂᖅᑐᕋᐅᑎᑦᑕᐃᓕᓂᖅ

ᐸᐅᒃᑑᑎᒃᑯᑦ ᐱᓕᕆᐊᒃᓴᕆᖅᑳᓚᐅᖅᓯᒪᔭᖏᑦ ᓯᕗᓪᓕᐅᔾᔨᓗᑎᖕ ᖃᐅᔨᓇᓱᐊᕐᑐᑎᖕ ᑭᓱᑦ ᐱᔾᔪᑎᐅᓪ
ᓗᑎ ᐋᓐᓂᖅᑎᕆᖃᑦᑕᐅᑎᓂᐅᔪᓂᒃ ᐊᒻᒪᓗ ᐃᓖᔭᖅᓱᖅᑕᐅᕙᓐᓂᕐᓂᑦ ᐋᓐᓂᕐ ᑎᖅᑕᐅᕙᓐᓂᕐᓗ 
ᐃᑉᐱᒋᔭᐅᑎᒋᓯᒪᒻᒪᖔᑦ ᐃᓄᐃᑦ ᓄᓇᓕᖏᓐᓂ. ᑕᒪᓐᓇ ᐊᑲᐃᓪᓕᐅᕈᑦ ᓱᓕ ᓯᕗᓪᓕᖅ ᐸᐅᑎᑕᒃ
ᓴᕆᔭᐅᕗᖅ ᑲᑐᔾᔨᖃᑎᒌᒃᑯᑦ ᑲᑎᒪᔨᒋᔭᖏᓐᓄᑦ ᐃᓚᐅᔪᖁᑎᒋᔭᖏᓐᓄᓪᓗ. 

ᐊᕐᓇᐃᑦ ᐃᓄᐃᑦ ᓯᕗᓕᖅᑎᐅᓕᕐᓂᖏᑦ ᖃᓄᖅᑑᕈᑕᐅᕙᓪᓕᐊᓂᖏᓐᓂ  
ᐃᓚᒌᑦ ᓂᖓᖃᑦᑕᐅᑎᕙᓐᓂᖏᑦ ᐊᒻᒪᓗ ᐋᓐᓂᖅᑎᕐᑐᕋᐅᑎᕙᓐᓂᖏᑦ
ᑖᓐᓇ ᐱᓕᕆᐊᖅ, ᑮᓇᐅᔭᖁᑎᖃᖅᑎᑕᐅᓯᒪᓪᓗᓂ ᑲᓇᑕᒥ ᐊᕐᓇᐃᑦ ᑎᒥᖁᑎᒋᔭᖏᓐᓂᑦ, 
ᐊᑐᕐᓂᖃᒻᒪᕆᒃᑐᑎᒍᑦ ᐃᑲᔪᕈᑕᐅᓕᓚᐅᕐᑐᖅ ᐸᐅᒃᑑᑎᒃᑯᑦ ᑲᓇᑕᒥ ᐋᓐᓂᖅᑎᕆᖃᑦ-
ᑕᖁᔨᖖᒋᓐᓂᕐᒧᑦᐃᓄᐃᑦᓄᓇᓕᒋᔭᖏᓂᐱᓕᕆᐊᖑᔪᓄᑦ. ᐱᓕᕆᐊᕐᒥ ᑐᕌᕐᑕᐅᓇᓱᕐᑐᑦ  
ᐃᓚᖓᑦ ᑲᑎᑎᑕᐅᕙᓪᓕᐊᖁᓪᓗᒋᑦ ᐃᓛᒃᑰᕐᑐᑦ ᐃᓄᐃᑦ, ᓴᓇᕝᕕᐅᔪᑦ ᐊᒻᒪᓗ ᑎᒥᖁᑎᒋᔭᐅᔪᑦ 
ᐊᔾᔨᒌᒃᑐᒥᒃ ᐃᓚᐅᓂᖃᖃᑕᐅᔪᒪᓪᓗᑎᒃ ᐃᓚᒌᖑᔪᑦ ᓂᖓᕐᔭᐃᕈᑎᑦᓴᖏᓐᓂᖕ ᐊᒻᒪᓗ ᐋᓐᓂᖅ
ᑎᕆᖃᑦᑕᐅᑎᖁᓇᒋᑦ ᐃᓖᔭᖅᓱᐃᖃᑦᑕᐅᑎᖁᓇᒋᑦ. ᑕᕝᕙᓂ ᐱᓕᕆᐊᖑᔪᒥ ᑐᕌᖓᖃᓚᐅᕐᒪᑕ 
ᐊᑐᐃᓐᓇᐅᓕᖅᑎᑦᑎᔪᒪᓪᓗᑕ ᐃᑲᔫᑎᑦᓴᓂᖕ ᐊᕐᓇᐃᑦ ᐃᓄᐃᑦ ᐱᓕᕆᐊᖃᕈᑎᒋᔪᓐᓇᖅᑕᖏᓂᒃ 
ᖃᓄᖅᑑᕈᓐᓇᕐᓯᖁᓪᓗᒋᑦ ᒥᒃᖠᒋᐊᖅᑎᑕᐅᓯᒪᓕᖁᓪᓗᒋᑦ ᐋᓐᓂᖅᑎᕆᖃᑦᑕᕐᓂᐅᔪᑦ ᐃᓖᔭᖅ
ᓱᐃᖃᑦᑕᕐᓂᐅᔪᓪᓗ ᐃᓄᐃᑦ ᓄᓇᓕᖏᓐᓂ ᖁᕐᕙᕐᑎᕆᓂᒃᑯᑦ ᑲᔪᖏᕐᓴᐃᓗᑕ ᐊᕐᓇᐃᑦ 
ᓯᕗᓕᖅᑎᐅᓕᕈᓐᓇᕐᓂᖏᓂᒃ, ᑮᓇᐅᔭᓕᐅᕐᓗᑎᒃ ᒪᑭᑕᔾᔪᑎᖃᕈᓐᓇᕐᓂᖏᓂᒃ ᐊᒻᒪᓗ ᓇᖕᒥᓂᖅ 
ᖃᓄᐃᖖᒋᑦᑎᐊᖅᑎᑦᓱᓐᓇᕐᓂᖏᓂᒃ. ᑐᑭᒧᐊᒃᑎᑦᑎᔨᐅᓚᐅᕐᒥᔪᑦ ᐃᓄᑐᖃᕆᔭᐅᔪᑦ ᑭᖑᕚᒥᓄᑦ 
ᒪᒃᑯᑦᑐᓄᑦ ᐊᒥᖅᑲᖃᑎᖃᕐᑐᑎᒃ ᖃᐅᔨᒪᓂᕐᒥᓂᖕ ᐃᓕᓴᐃᓪᓗᑎᖕ ᐊᒻᒪᓗ ᐊᔪᕈᕐᓃᕐᓴᕈᑎᑦ 
ᓴᖏᓐᓂᖕ ᓯᕗᓕᖅᑎᐅᖃᑕᐅᔪᓐᓇᕐᓯᓂᐊᕐᖓᑕ ᐊᑦᓱᔾᔫᒥᐅᓕᕈᑎᑦᓴᓂᒃ ᓇᐅᒃᑯᓕᒫᖅ  
ᓄᓇᓕᒋᔭᒥᓐᓂ ᐃᓖᔭᖅᓱᐃᖃᑦᑕᕐᓂᐅᔪᑦ ᐊᒻᒪᓗ ᐃᓚᒌᖑᔪᑦ ᓂᖓᖃᑦᑕᐅᑎᕙᓐᓂᖏᑦ 
ᒥᒃᖠᒋᐊᖅᑎᑕᐅᓇᓱᓐᓂᖏᓂ ᓄᓇᒋᔭᒥᓐᓂ. ᐊᐅᓪᓚᕈᔾᔭᐅᕙᑦᑐᑎ ᓄᓇᒦᑦᓴᖅᑐᕐᓯᒪᓗᑎᒃ 
ᐱᓕᒻᒪᒃᓴᐃᕙᓐᓂᖅᑎᒍᑦ ᐊᒻᒪᓗ ᐃᓄᓂ ᐃᓄᑐᖃᕆᔭᐅᔪᑦ ᐊᒻᒪᓗ ᒪᒃᑯᒃᑐᐃᑦ ᐱᓕᒻᒪᒃ
ᓴᐃᕙᓐᓂᖏᑎᒍᑦ ᑲᑎᒪᑎᑕᐅᓗᑎᖕ, ᐸᐅᒃᑑᑎᒃᑯᑦ ᐋᖅᑮᒍᓐᓇᓚᐅᖅᐳᑦ ᒪᕐᕈᐃᖑᔫᓐᓂᒃ 
ᐱᓕᕆᐊᖑᓕᕈᓐᓇᖅᑐᓂᒃ ᐃᑲᔫᑕᐅᓂᐊᕐᓗᑎᒃ ᓄᓇᖅᑲᑎᒌᒃᑐᑦ ᐋᖅᑮᒍᑎᒃᓴᖏᓂᒃ 
ᖃᓄᐃᖖᒋᑦᑎᐊᕐᓗᑎᒃ ᐅᓗᕆᐊᓇᓐᖏᑦᑐᒥ ᓇᔪᒐᖃᖁᓪᓗᒋᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ 
ᐃᓚᐅᖃᑕᐅᔪᓐᓇᕐᓗᑎ ᒪᒥᓴᖅᐸᓪᓕᐊᓂᐅᔪᓄᑦ ᐊᒻᒪᓗ ᓯᕗᓕᖅᑎᐅᓂᖕᒧᑦ ᐱᓇᓱᖃᑕᐅᔪᓐ
ᓇᕐᓯᖁᓪᓗᒋ. ᐱᓕᕆᐊᖑᔪᒥᑦ ᖃᐅᔨᔭᐅᓯᒪᓕᓚᐅᖅᑐᑦ ᓴᖅᑭᑕᐅᓯᒪᓕᓚᐅᖅᐳᑦ 
ᐅᖃᓕᒫᒐᓕᐊᖑᓯᒪᓚᐅᖅᑐᓂ ᑕᐃᔭᐅᓪᓗᓂ ᓱᕙᒎᖅ ᐅᓂᒃᑳᓪᓗᐊᑕᕆᔭᐅᓪᓗᑎ  
ᐅᑭᐅᖅᑕᖅᑐᒥᐅᑦ ᑐᓴᒐᒃᓴᖁᑎᓕᐊᕆᕙᒃᑕᖓᓂ ᑎᓯᐱᕆ 2011ᖑᑎᓪᓗᒍ.

ᑲᓇᑕᒥᐅᖑᖃᑕᐅᔪᓂᒃ ᑲᑐᔾᔨᖃᑎᒌᒃᐸᒃᑐᓂᑦ ᐱᓕᕆᖃᑎᖃᕐᓂᖅ
ᐱᓕᕆᐊᖑᔪᖅ ᑕᐃᔭᐅᓪᓗᓂ ᓯᕗᒻᒧᐊᑉᐸᓪᓕᐊᓂᖅᑲᓇᑕᒥᐃᓄᐃᑦᐊᐅᓪᓚᖅᑎᑕᐅᓪᓗᑎᒃ
ᐃᓕᓐᓂᐊᕆᐊᖅᐸᓚᐅᖅᑐᑦᒪᒥᓴᖅᐸᓪᓕᐊᓂᖓᑦᐅᑭᐅᓄᑦ ᐊᒥᓱᓄᑦ ᐱᓕᕆᐊᕆᔭᐅᓕᖅᓯᒪᕗᖅ 
ᐸᐅᒃᑑᑎᒃᑯᓐᓂᑦ ᐊᕐᓇᐃᑦ ᐃᓄᐃᑦ ᑲᓇᑕᒥ ᑭᒡᒐᑐᖅᑐᒋᑦ. ᐱᓕᕆᐊᕆᔭᖓᑦ ᐋᖅᑮᔾᔪᑕᐅᒻᒪᑦ 
ᐸᐅᒃᑑᑎᒃᑯᑦ ᑲᔪᓯᑎᑦᑐᒍ ᐱᓕᕆᐊᕆᔭᖓᓐᓄᑦ ᐃᓄᐃᑦ ᐊᐅᓪᓚᖅᑎᑕᐅᓪᓗᑎᒃ ᐃᓕᓐ
ᓂᐊᕆᐊᖅᑎᑕᐅᕙᓚᐅᖅᑐᑦ ᐊᑐᖅᐸᓚᐅᖅᑕᒥᓐᓂᒃ ᐱᔾᔪᑎᖃᖅᑐᑎᒃ ᐃᓅᓯᖏᑦᑕ 
ᖃᓄᐃᓕᖓᓕᖅᑎᑕᐅᓯᒪᓂᖏᓐᓄᑦ.

ᐱᓪᓗᐊᑕᐅᔪᖅ 20112012 ᐅᑭᐅᖓᓂ ᐱᓕᕆᐊᒧᑦ ᐊᑐᕐᓂᖃᒻᒪᕆᒃᑑᓪᓗᓂ ᑲᑐᔾᔨᖃᑎᖃᓚᐅᕐᐳᑦ 
ᐸᐅᒃᑑᑎᒃᑯᑦ ᐱᓕᕆᐊᖃᖃᑎᖃᓕᕐᓂᖓᑦ ᑲᓇᑕᒥᐅᖑᖃᑕᐅᔪᓂᒃ ᑲᑐᔾᔨᖃᑎᖃᕐᐸᑦᑐᑦ ᐱᓕᒻᒪᒃ
ᓴᐃᓂᖃᖅᑐᑎᒃ ᐱᓇᓱᐊᕈᓯᓕᒫᒥᒃ ᐆᑦᑐᕋᕐᓯᓐᓈᑦ ᐊᑐᖅᓯᒪᔭᕐᒥᒃᑎᒍᑦ ᐃᓕᑉᐸᓪᓕᐊᔾᔪᑎᖃᖅ ᑐᑎᒃ 
ᑕᐅᖅᓰᖃᑦᑕᐅᑎᓂᒃᑯᑦ ᐊᒻᒪᓗ ᖃᐅᔨᒪᔭᒥᓐᓂᒃ ᐊᒥᖅᑲᖃᑎᒌᒃᑎᑕᐅᓪᓗᑎᒃ ᑲᑎᒪᓂᖃᖅᑎᑕᐅᓗᑎ 
ᑲᓇᑕᒥᐅᑦ ᒪᒃᑯᒃᑐᖏᑦ. ᐸᐅᒃᑑᑎᒃᑯᑦ ᐋᖅᑭᒃᓱᐃᔨᐅᓚᐅᖅᐳᑦ ᐊᒻᒪᓗ ᐱᓕᒻᒪᒃᓴᐃᓂᖃᖅᑐᑎᒃ 
ᐃᑲᔪᖅᑎᒋᓪᓗᒋᑦ ᐊᒻᒪᓗ ᐃᓚᐅᖃᑕᐅᓯᓈᑐᑎ ᐃᓄᐃᑦ ᐱᐅᓯᑐᖃᓕᕆᓂᕐᒧᑦ ᖃᐅᔨᒪᔨᒻᒪᕆᒋᔭᖏᑦ, 
ᐊᒻᒪᓗ ᑮᓇᐅᔭᖁᑎᖃᖅᑎᑕᐅᓯᒪᓪᓗᑎᒃ ᑭᓪᓕᓯᓂᐊᖅᑎᒃᑯᓐᓂᑦ ᐊᒻᒪᓗ ᓂᕆᐅᓐᓂᖃᑦ
ᑎᐊᖅᑎᑦᑎᓂᕐᒧᑦ ᑎᒥᖁᑎᒋᔭᐅᔪᓂᑦ. 

ᑐᕌᕐᕕᖃᕋᓱᐊᓚᐅᕐᒪᑕ ᐱᓕᕆᐊᒥᓐᓂ ᑲᓇᑕᒥ ᒪᒃᑯᒃᑐᑦ ᑐᑭᓯᐅᒪᓕᖅᑎᑕᐅᖁᓪᓗᒋᑦ ᓯᕗᓕᖏᓐ
ᓃᖔᕐᑐᓂᖕ ᐊᑐᖅᑕᐅᔪᕕᓂᖏᓂᑦ ᐃᓄᐃᑦ ᐊᐅᓪᓚᖅᑎᑕᐅᓪᓗᑎᒃ ᐃᓕᓐᓂᐊᕆᐊᖅᐸᓚᐅᖅᑐᑦ ᐊᒻᒪᓗ 
ᐊᑐᓕᖅᑎᑦᑎᓇᔭᕐᓂᕐᒧᑦ ᐅᖃᖃᑎᒌᖃᑦᑕᕐᓂᒃᑯᑦ ᑲᓇᑕᒥᐅᓕᒫᑦ ᓴᐃᒻᒪᖃᑎᒌᒍᑎᒋᔪᓐᓇᕋᔭᖅᑕᖏᓂᒃ.

ᐋᑐᕙᒥ ᐱᓕᒻᒪᒃᓴᐃᓂᖃᖃᑦᑕᓚᐅᖅᐳᑦ ᑲᑎᓗᒃᑖᕐᑐᒋᑦ ᐅᐸᒃᑕᐅᓂᖃᓚᐅᖅᑐᓂ 138ᖑᔪᓂᑦ 
ᑲᓇᑕᒥᐅᓕᒫᓂᑦ ᐃᓚᐅᖃᑕᐅᓪᓗᑎᒃ ᒪᒃᑯᒃᑐᖏᑦ ᐃᓄᐃᑦ. ᐱᓕᕆᐊᖑᓚᐅᖅᑐᑦ ᐱᓕᒻᒪᒃᓴᐃᓂᖃᕐᓂᕐᒥ 
ᐃᖏᕐᕋᑦᑎᐊᕐᓂᖃᒻᒪᕆᓚᐅᖅᑐᑦ ᐃᑲᔪᕈᑕᐅᓕᖅᑐᑎᒃᓗ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅ ᑎᑕᐅᕙᓪ
ᓕᐊᓂᖏᑕ ᐃᓅᓯᖏᑕ ᖃᓄᐃᓕᖓᓕᖅᑎᑕᐅᓯᒪᓂᖏᓐᓄᑦ ᐊᒻᒪᓗ ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᐸᓚᐅᖅᑐᑦ ᐃᓄᐃᑦ ᐃᑉᐱᒋᓯᒪᕐᔪᐊᕐᑕᖏᓐᓂᑦ.

ᑮᓇᖓ ᑕᑯᒃᓴᐅᑎᑕᐅᓇᓂ ᑕᕐᕆᔭᒐᒃᓴᓕᐊᖑᓯᒪᔪᑦ ᕿᓪᓕᕐᑑᔭᒃᑯᑦ ᑏᕖᑏᖑᓪᓗᒍ 
ᖃᓄᖅᑑᕈᑕᐅᓂᖓ ᓱᕈᓯᐅᓪᓗᑎᖕ ᓄᓕᐊᕐᓂᓗᒃᑕᐅᕙᓚᐅᕐᑐᑦ ᐊᓂᒍᐃᓯᒪᔪᑦ 
ᐃᑲᔪᕐᑕᐅᒋᐊᖃᕐᓂᖏᑕ  ᐱᓕᕆᐊᖑᓂᖓ 2 
ᓱᕈᓰᑦ ᓄᓕᐊᕐᓂᓗᒃᑕᐅᕙᓐᓂᖏᓐᓂᑦ ᐱᔾᔪᑎᖃᖅᑐᑎᒃ ᐃᓕᓐᓂᐊᖅᑎᑦᑎᖃᑦᑕᕐᓃᑦ ᐊᒻᒪᓗ 
ᖁᓄᔪᕐᓂᐊᖃᕐᑕᕐᓂᖅ ᓄᖅᑲᐸᓪᓕᐊᖁᓪᓗᒍ ᐸᐅᒃᑑᑎᒃᑯᑦ ᐊᕐᓇᐃᑦ ᐃᓄᐃᑦ ᑲᓇᑕᒥ ᐱᓕᕆᐊᒥᓐᓂ 
ᓯᕗᓪᓕᖅᐸᐅᑎᑦᓰᓐᓇᖅᐳᑦ ᑕᐃᒪᖖᒐᓂᑦ ᑲᑐᔾᔨᖃᑎᒌᖖᒍᓚᐅᖅᓯᒪᒐᒥᒃ 1984ᒥᓂᒃ.

ᐸᐅᒃᑑᑎᒃᑯᑦ ᐱᓕᕆᐊᑦ 1ᖓᓂᒃ ᓱᕈᓰᑦᓄᓗᐊᕐᓂᓗᒃᑕᐅᕙᑦᑐᑦᐃᑲᔪᕐᑕᐅᒋᐊᖃᕐᓂᖏᑦᖃᓄᖅ-
ᑑᕈᑎᖃᕐᓂᖅᐱᓕᕆᐊᖑᓪᓗᓂ2007/08-ᖑᑎᓪᓗᒍ ᑐᕌᕐᕕᒃᓴᖃᖅᑎᑦᑎᓪᓗᑎᒃ ᓴᖖᒋᔫᑦᑎᐊᒻ
ᒪᕆᒃᑐᓂ ᐅᓂᒃᑳᓕᐊᖑᓯᒪᔪᓂᒃ ᑕᕐᕆᔭᒐᒃᓴᓕᐅᕐᑐᑎ ᕿᓪᓕᕐᑑᔭᒥ ᐊᑐᕐᓂᖃᒻᒪᕆᒃᑑᓗᓂ 
ᐃᑲᔪᕈᑕᐅᓕᕈᓐᓇᕋᔭᖅᑐᓂ ᓄᖅᑲᐸᓪᓕᐊᖁᓪᓗᒍ ᐋᓐᓂᖅᑎᕆᓂᖅ. ᑮᓇᖓ ᑕᑯᒃᑕᐅᑎᑕᐅᓇᓂ 
(ᐱᓕᕆᐊᒃᓴᖅ 1ᖓ), ᑲᑐᔾᔭᐅᓯᒪᓪᓗᓂ ᐊᑯᑭᑦᑐᕐᒥᐅᑦ ᐊᒻᒪᓗ ᑎᓐᒫᒃᒥᐅᑦ ᑕᕐᕆᔭᒐᒃᓴᓕᐊᒥᓂᖓᑦ, 
ᐊᐱᖅᓱᖅᓯᒪᓪᓗᑎ ᐃᓄᒻᒥᒃ ᐊᑯᑭᑦᑐᕐᒥᐅᑕᐅᓪᓗᓂ ᖃᓄᔪᕐᓂᐊᖅᑕᐅᕙᒃᓯᒪᔪᒥᒃ ᓱᕈᓯᐅᑎᓪᓗᒍ 
ᐊᓂᒍᐃᓯᒪᔪᖅ, ᐅᖃᖃᑎᖃᕆᓪᓗᑎᒃ ᐊᓈᓇᑦᑎᐊᖓᓂᒃ ᐊᒻᒪᓗ ᐃᓱᒪᓕᕆᔨᒻᒪᕆᐅᔪᒥᒃ ᓱᕈᓯᐅᑉ 
ᑐᑭᓯᐅᒪᓂᕆᔭᒥᒍᑦ ᐊᒻᒪᓗ ᐊᑐᖅᓯᒪᔭᒥᒍᑦ ᐃᓅᓯᕐᒥᓂ. ᐱᓕᕆᐊᒃᓴᑦ 1ᖓ ᐱᔭᕇᖅᑕᐅᕙᓪ
ᓕᐊᓕᖅᑎᓪᓗᒍ, ᑐᒡᓕᕆᔭᖓᓂᒃ ᑕᕐᕆᔭᒐᒃᓴᓕᐊᖑᓯᒪᔪᒥᒃ ᑏᕖᑏᖑᓪᓗᒍ ᕿᓪᓕᖅᑑᔭᖅ 
ᐋᖅᑭᒃᓱᐃᓕᓚᐅᕆᕗᑦ ᐊᑯᑭᑦᑐᓂ ᐱᔾᔪᑎᖃᖅᑐᓂ ᓱᕈᓯᐅᑎᓪᓗᒍ ᖁᓄᔪᓐᓄᐊᖅᑕᐅᕙᓚᐅᖅᑐᑉ 
ᐃᓱᒪᒋᔭᒥᓂᒃ ᐊᑐᖅᓯᒪᔭᒥᓂᒃᓗ ᐃᓐᓇᐅᓕᖅᑐᓂ ᐅᓂᒃᑳᕈᑎᖃᖅᑎᓪᓗᒍ. ᑕᐃᒪᓗ ᐸᐅᒃᑑᑎᒃᑯᑦ 
ᑕᕐᕆᔭᒐᒃᓴᓕᐊᖑᓯᒪᔪᒥᒃ ᐋᖅᑮᒋᐊᓕᓚᐅᕆᕗᑦ ᐊᑐᖅᑕᐅᕙᓐᓂᐊᖅᑐᒥᒃ ᑲᓇᑕᒥ, ᐊᒻᒪᓗ 
ᐋᖅᑭᒃᓱᐃᓯᒪᓕᓚᐅᕆᓪᓗᑎᒃ ᑐᑭᒧᐊᒃᑎᑦᑎᔨᐅᓂᕐᒧᑦ ᐊᒻᒪᓗ ᐃᓚᐅᖃᑕᐅᔪᑦ ᑐᑭᒧᐊᒍᑎᒃᓴᖏᓂᒃ 
ᑕᒪᒃᑭᓐᓄᑦ ᑏᕖᑏᖑᓪᓗᒋᑦ ᕿᓪᓕᕐᑑᔭᒃᑯᑦ ᑕᕐᕆᔭᒐᒃᓴᓕᐊᖑᓯᒪᓪᓗᓂ ᐱᓕᕆᔾᔪᑎᑦᓴᓂᒃ 
ᐊᔪᕆᕐᓯᐅᔾᔨᒍᑎᑦᓴᓂᒃ.

ᓄᓇᓕᓐᓂᑦ ᒫᓐᓇᐅᔪᖅ ᐃᑲᔪᖅᓯᕐᑕᐅᓯᒪᖖᒋᓗᐊᕐᓂᖓᓄᑦ, ᑖᒃᑯᐊ ᑕᕐᕆᔭᒐᒃᓴᓕᐊᖑᓯᒪᔪᑦ ᐃᓄᓐᓄᑦ 
ᑭᒃᑯᑐᐃᓐᓇᓄᑦ ᑐᓂᐅᖅᑲᕐᑕᐅᓚᐅᓐᖏᑦᑐᑦ. ᑖᒃᑯᐊ ᑕᕐᕆᔭᒐᒃᓴᓕᐊᖑᓯᒪᔪᑦ ᑐᕌᖓᑎᑕᐅᓇᓱᒃᓯᒪᕗᑦ 
ᐊᑐᖅᑕᐅᖃᑦᑕᓕᖁᓪᓗᒋᑦ ᐱᓕᒻᒪᒃᓴᐃᓂᕐᒥ ᓴᓇᕐᕈᑎᒋᔭᐅᓂᐊᕐᓗᑎᒃ ᐊᒻᒪᓗ ᑐᑭᓯᒋᐊᕐᕕᒃ
ᓴᖁᑎᐅᓂᐊᕐᓗᑎᒃ ᐃᑲᔪᕐᑎᐅᖃᑦᑕᕐᑐᓄᑦ ᐃᓄᐃᑦ ᓄᓇᓕᖏᓐᓂ ᐃᑲᔪᖅᑎᐅᓕᑐᐃᓐᓇᕆᐊᖃᖅᑐᓄᑦ 
ᑲᑎᓯᓐᓂᕈᑎ ᖁᓄᔪᓐᓂᐊᖅᑕᐅᕙᒃᑐᓂᑦ ᐅᕝᕙᓘᓐᓃᑦ ᖁᓄᔪᓐᓂᐊᖅᑕᐅᖃᑦᑕᖅᓯᒪᔪᓂᑦ. ᑖᒃᑯᐊ 
ᐱᓕᕆᔨᒻᒪᕆᐅᕙᒃᑐᑦ ᐃᓚᖃᕈᓐᓇᖅᑐᑦ ᐃᓕᓐᓂᐊᖅᑎᑦᑎᔨᓂᒃ, ᐋᓐᓂᐊᕐᓇᖃᖖᒋᑦᑐᓕᕆᔨᓂ 

2011–2012-ᒥ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᕙᒃᑐᑦ

ᐃᖅᑲᓇᐃᔭᖅᑎᓂᒃ, ᐃᖅᑲᖅᑐᐃᕝᕕᒻᒥ ᒪᓕᒐᓕᕆᔨᓂᓗ ᐃᖅᑲᓇᐃᔭᖅᑎᓂᒃ, ᐳᑭᖅᑕᓕᒃᑯᓐᓂᒃ 
(ᐸᓖᓯᒃᑯᓐᓂᒃ) ᐊᒻᒪᓗ ᐊᓯᖏᓐᓂᒃ. ᑕᒪᕐᒥᒃ ᑏᕖᑏᖑᓪᓗᑎᒃ ᕿᓪᓕᕐᑑᔭᑦ ᑕᕐᕆᔭᒐᒃᓴᓕᐊᖑᓯᒪᔪᑦ 
ᐊᒻᒪᓗ ᐃᑲᔪᕈᑎᒃᓴᐅᓪᓗᑎᒃ ᑐᑭᒧᐊᒍᑎᒃᓴᑦ ᐃᓚᖃᖅᑎᓪᓗᒋᑦ ᐊᐅᓪᓚᖅᑎᑕᐅᓯᒪᓕᓚᐅᖅᐳᑦ 
ᐳᕌᕕᓐᓯᐅᔪᓂ ᐊᒻᒪᓗ ᐊᕕᒃᑐᖅᓯᒪᓂᕐᓂ ᒐᕙᒪᐅᔪᑦ ᐃᖅᑲᓇᐃᔭᕐᕕᖏᓐᓄᑦ, ᐊᕕᒃᑐᖅᓯᒪᓂᐅᔪᓂ 
ᐋᓐᓂᐊᕐᓇᖃᖖᒋᑦᑐᓕᕆᔨᒃᑯᓐᓄᑦ ᐃᓱᒪᑕᒻᒪᕆᒋᔭᐅᔪᓄᑦ, ᐃᓕᓐᓂᐊᕐᓂᓕᕆᓂᕐᒥ ᑲᑎᒪᔨᐅᔪᓄᑦ, 
ᐋᓐᓂᐊᕐᕕᓐᓄᑦ ᐋᓐᓂᐊᖅᑐᓄᓪᓗ ᐅᐸᒍᑎᕝᕕᐅᕙᒃᑐᓄᑦ ᐊᒻᒪᓗ ᐳᑭᖅᑕᓕᐅᔪᓄᑦ. 

ᑭᓪᓕᓯᓂᐊᖅᑎᒃᑯᑦ ᐱᓕᕆᐊᖓᑦ ᐃᖅᑲᐅᒪᔭᐅᖁᓪᓗᒋᑦ ᐃᓕᑕᕆᔭᐅᓯᒪᓗᑎᒃ 
ᐃᓕᓐᓂᐊᕆᐊᖅᐸᓚᐅᖅᓯᒪᔪᑦ - ᕿᐱᓐᖑᐊᓕᐊᖑᓯᒪᔪᖅ ᖃᕆᑕᐅᔭᒃᑯᑦ
ᐸᐅᒃᑑᑎᒃᑯᑦ ᐊᖏᖅᑕᐅᓚᐅᕐᖓᑕ ᑭᓪᓕᓯᓂᐊᖅᑎᒃᑯᓐᓂᑦ ᐊᒻᒪᓗ ᓄᓇᖃᖅᑳᖅᓯᒪᔪᓕᕆᔨᑦ ᐊᒻᒪᓗ 
ᐅᑭᐅᖅᑕᖅᑐᑉ ᐱᕙᓪᓕᐊᔪᓕᕆᔨᒃᑯᖏᓂᑦ ᑲᓇᑕᒥ ᓴᓇᖁᓪᓗᒋᑦ ᑲᓇᑕᒥ ᐃᖅᑲᐅᒪᔭᐅᔾᔪᑎᑦᓴᒥᒃ 
ᐃᓕᑕᕆᔭᐅᔾᔪᑎᑦᓴᖓᓂᖕ ᐊᕐᓇᐃᑦ ᐃᓄᐃᑦ ᐊᑐᓚᐅᖅᓯᒪᔭᖏᓂᒃ ᐃᓅᓯᕐᒥᓐᓂ ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᐸᓚᐅᖅᓯᒪᔪᑦ. ᐸᐅᒃᑑᑎᒃᑯᑦ ᐃᓄᓐᓂᒃ ᐃᓛᒃᑰᕐᑐᓂᒃ, ᑎᒥᖁᑎᐅᔪᓂᒃ, ᐊᒻᒪᓗ 
ᑲᑐᔾᔨᖃᑎᒌᖑᔪᓂᒃ ᐊᐱᕆᓂᐊᕐᖓᑕ ᓴᓇᐅᒐᓕᐅᕈᒪᓇᔭᕐᒪᖔᑕ ᐃᓕᔭᐅᖃᑕᐅᔪᒃᓴᓂᒃ 
‘ᕿᐱᓐᖑᐊᓕᐊᖑᕙᓪᓕᐊᔪᒧᑦ’ ᑐᕌᖓᑎᑕᐅᓂᐊᖅᑐᓂ ᐃᓚᓕᐅᔾᔭᐅᓯᒪᓂᐊᓕᕐᑐᓂ ᑲᓇᑕᐅᑉ 
ᐊᑐᖅᐸᓪᓕᐊᔭᖏᑕ ᑎᑎᕋᖅᐸᓪᓕᐊᔭᐅᓂᖏᓄᑦ. ᐱᓕᕆᐊᒧᑦ ᐸᕐᓇᐅᑎᒋᔭᐅᓯᒪᔪᑦ ᐃᓚᖃᖅᐳᑦ 
ᐅᓂᒃᑳᕆᔭᐅᔪᓂᒃ ᑕᕐᕆᔭᒐᒃᓴᓕᐅᕆᐊᑦᓴᖅ, ᐊᔾᔨᓕᐅᖅᑕᐅᓯᒪᔪᑦ ᑲᑎᑕᐅᓯᒪᔪᑦ ᓴᓇᐅᒐᓕᐊᖑᓯᒪᓪ
ᓗᑎᒃ, ᐊᒻᒪᓗ ‘ᕿᐱᓐᖑᐊᓕᐊᖑᓯᒪᔪᒥᒃ’ ᖃᕆᑕᐅᔭᑎᒍᑦ ᐃᖅᑲᐅᒪᔾᔪᑕᐅᓗᓂ ᐃᓕᑕᕐᓯᓂᐅᒐᔭᕐᒪᑦ 
ᐃᓅᓯᖏᓐᓂᖕ ᐊᓯᔾᔩᓯᒪᓂᖓᑕ ᖃᓄᐃᓕᐅᕐᑕᐅᓯᒪᓂᕐᒥᓄᑦ ᐃᓄᐃᑦ ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᐸᓚᐅᖅᑐᑦ ᐊᕐᓇᐃᑦ ᐃᓄᐃᑦ ᐊᑐᖅᓯᒪᔭᖏᑦ ᐃᓕᑕᕆᔭᐅᓂᖏᑎᒍᑦ. ᓂᕆᐅᓐ
ᓂᖃᖅᑐᑦ ᒥᖅᓱᒐᓐᖑᐊᒃᑯᑦ ᐊᑐᓕᖅᑎᑦᑎᔪᒪᓪᓗᑎᒃ ᐃᓕᓐᓂᐊᕆᐊᖅᐸᓚᐅᖅᑐᑦ ᓄᓇᖅᑲᑎᒌᒃᑐᓪᓗ 
ᒪᒥᓴᖅᐸᓪᓕᐊᔾᔪᑎᒃᓴᖏᓂᒃ ᐊᒻᒪᓗ ᓴᐃᒻᒪᖃᑎᒌᒍᑎᒃᓴᖏᓂᒃ ᐋᖅᑭᒃᓱᖅᓯᒪᔭᒥᑎᒍᑦ ᐊᒻᒪᓗ 
ᓇᓗᓇᐃᖅᓯᔾᔪᑕᐅᓯᒪᓕᕐᓗᓂ ᐃᓄᐃᑦ ᐃᓅᓯᕐᒥᓐᓂ ᒪᒥᓴᕐᓗᑎᒃ ᓴᐃᒻᒪᕐᔫᒥᓕᖁᓪᓗᒋᑦ ᓴᖖᒋᓂᖃᖅ
ᑑᓂᖏᑕᓗ ᐃᓕᖅᑯᓯᑐᖃᒥᓐᓂ ᐊᓐᓇᐅᒪᔪᓐᓇᖅᓯᒪᔪᓂᒃ ᐊᒃᓱᕈᕐᓇᖅᑐᒻ ᒪᕆᒃᑰᖅᓯᒪᒐᓗᐊᖅᑐᑎᒃ 
ᐊᑐᓚᐅᕐᑕᒥᒍᑦ. ᐸᐅᒃᑑᑎᒃᑯᑦ ᑲᓇᑕᒥᐅᓕᒫᓄᑦ ᓴᖅᑮᓛᕈᒪᒻᒪᑕ ᓴᓇᐅᒐᒥᖕ 2013ᒥ ᐊᕐᕌᒍᑕᒫᕐ
ᓯᐅᑎᒃᑯᑦ ᑲᑎᒪᕕᔾᔪᐊᓕᖅᐸᑕ. ᐱᔭᑦᓴᕆᔭᐅᖁᔭᐅᔪᖅ ᐃᓚᓕᐅᔾᔨᓯᒪᓂᐊᖅᐳᖅ ᓴᓇᑎᑦᓯᓂᖕᒥᑦ 
ᑕᖏᓕᒻᒥᑦ ᑐᑭᓯᔾᔪᑎᐅᔪᓐᓇᖅᑐᒥᒃ, ᐊᑯᓃᖅᑐᒧᑦ ᐃᖅᑲᐅᒪᔾᔪᑎᒃᓴᓂᒃ ᑕᑯᒃᓴᐅᑎᑦᓯᓗᑎᒃ ᐃᓄᐃᑦ 
ᐅᖃᐅᓯᕐᖓᐅᑎᖓᓂᖕ, ᐱᐅᓯᑐᖃᖓᓐᓂᖕ ᐊᒻᒪᓗ ᐃᓕᖅᑯᓯᑐᖃᒥᒍᑦ ᐃᑉᓕᕆᔭᖏᓂᒃ 
ᐅᑉᐱᕆᔭᐅᔪᓂᖕ. ᐅᓂᒃᑳᓕᐊᖑᓯᒪᔪᑦ ᐊᑐᐃᓐᓇᕈᕐᑕᐅᓂᐊᖅᐳᑦ ᐱᔭᐅᔪᓐᓇᕐᓯᑲᐅᑎᒋᓗᑎᓪᓗ 
ᐃᓕᓐᓂᐊᖅᑎᑦᑎᔾᔪᑕᐅᔪᓐᓇᕐᓯᖁᓪᓗᒋᑦ ᐃᓄᓐᓄᑦ ᑭᒃᑯᑐᐃᓐᓇᓄᑦ ᐊᐅᓪᓚᕈᔾᔭᐅᓪᓗᑎᖕ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᖃᓄᐃᓕᐅᕐᑕᐅᕙᓚᐅᕐᓂᖏᓐᓂᖕ.

ᐋᓐᓂᐊᖃᓐᖏᑦᑐᓕᕆᔨᒃᑯᑦ 

ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᓱᓕ ᐊᖏᓂᖅᐹᖑᐃᓐᓇᕐᖓᑕ ᐊᒻᒪᓗ ᐱᔭᑦᓴᖃᐃᓐᓇᕐᑐᑎᖕ 
ᐸᐅᒃᑑᑎᒃᑯᓐᓂ. ᐸᐅᒃᑐᑎᒃᑯᑦ ᐋᓐᓂᐊᖃᕐᓇᖖᒋᑦᑐᓕᕆᓂᖕᒧᑦ ᐱᔭᑦᓴᕐᑖᕆᓯᒪᔭᖏᑦ  
ᐃᑲᔫᑕᐅᕙᒻᒪᑕ ᖃᓄᖅᑑᕈᑕᐅᖁᓪᓗᒋᑦ ᐊᒥᓱᑦ ᐊᐳᖅᑕᐅᕈᑕᐅᕙᑦᑐᑦ ᐋᖅᑭᒋᐊᕆᐊᓖᑦ, 
ᐅᖃᐅᓯᐅᒋᐊᓖᑦ ᐊᑲᐃᓪᓕᐅᕈᑎᑦ ᐊᒻᒪᓗ ᐃᓄᐃᑦ ᐊᕐᓇᐃᑦ ᐱᕕᖃᕈᓐᓇᖁᓪᓗᒋᑦ  
ᐃᑲᔫᑎᑦᓴᖏᓐᓂᖕ ᕿᑐᕐᖓᒥᓄᑦ ᐃᓚᔮᒥᓄᓪᓗ, ᓄᓇᓕᓐᓄᑦ ᐃᒻᒥᓄᓪᓗ 
ᖃᓄᐃᓐᖏᒃᑲᓐᓂᕈᑎᑦᓴᖏᓂᑦ ᐊᑐᐃᓐᓇᖃᖁᓪᓗᒋᑦ.

ᓯᒡᒐᓕᐊᖅᑐᖃᑦᑕᕐᓂᕐᒥᒃ (ᑕᕝᕚᑭᒥᑦ) ᓄᖅᑲᐅᔾᔨᓇᓱᐊᕐᓂᖅ - ᐃᓱᒪᒋᒋᐊᕐᓗᒍ 
ᒥᒃᖠᒋᐊᖅᑎᑦᑎᓯᒪᓕᕋᔭᕐᓃᑦ ᓯᒡᒐᓕᐊᑉ ᐳᔪᕐᓗᖓᓂᒃ ᐊᓂᖅᑎᕆᑎᑦᑎᖃᑦᑕᕐᓃᑦ
ᐸᐅᒃᑑᑎᒃᑯᑦ ᑲᓇᑕᒥ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐃᖅᑲᓇᐃᔭᕐᕕᖓᓐᓂᒃ 
ᐱᓕᕆᐊᖃᑎᖃᕐᒪᑕ ᑕᕐᕆᔮᑦᓴᓕᐅᖃᑎᖃᕈᒪᓪᓗᑎᖕ ᐃᓄᓐᓂᑦ ᐃᓄᑦᑎᑑᖓᓗᓂ ᓯᒡᒐᓕᐊᑉ 
ᐳᔪᕐᓗᖓᓂᒃ ᐊᓂᖅᑎᕆᑎᑦᑎᓗᐊᕐᔭᐃᓂᖕᒥᑦ ᐊᓯᒥᓂᖕ (STARRS) ᓴᖅᑭᔮᕐᑎᑦᓯᓗᑎᖕ. ᐱᒋᐊᕐ
ᑕᐅᕋᑖᕐᑎᓪᓗᒍ ᐱᓕᕆᐊᖑᓂᖓ 2011/12ᒥ ᐅᖃᐅᔾᔨᒋᐊᕆᔨᓂᖕ ᑲᑎᒪᔨᕋᓛᓕᐅᓚᐅᕐᓯᒪᔪᑦ  
ᐊᒻᒪᓗ ᒪᓕᒐᕆᓂᐊᕐᑕᖏᓐᓂᖕ ᑲᑎᒪᔨᐅᓂᖕᒥᓂ ᐋᖅᑭᒃᓱᐃᓪᓗᑎᖕ. ᐸᐅᒃᑑᑎᒃᑯᑦ ᐱᓕᒻᒪᒃ
ᓴᐃᓂᖃᓚᐅᖅᐳᑦ ᓯᕗᓪᓕᖅᐹᖑᓪᓗᓂ ᑲᑎᒪᓯᓐᓈᑦ 2012ᒥ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ 

ᐊᕐᕌᒍᑕᒫᕐᓯᐅᑎᒃᑯᑦ ᑐᑭᓯᒃᑲᓐᓂᕋᓱᐊᕐᑐᑎᖕ ᐃᓄᓐᓂᑦ ᐃᓄᑦᑎᑑᖓᓗᑎᖕ ᖃᓄᖅ ᐊᑲᐅᓂᕐ
ᐹᖑᒐᔭᕐᒪᖔᑦ ᓴᖅᑭᑕᐅᓂᕆᒐᔭᕐᑕᖏᑦ. ᑖᓐᓇ 19ᓄᑦ ᑕᖅᑭᓄᑦ ᐱᓕᕆᐊᖑᓯᒪᓕᕐᑐᖅ 
ᐃᓱᓕᕝᕕᒃᓴᖃᕐᑎᑕᐅᕗᖅ ᒪᐃ 2013ᒥ. 

ᕿᑐᕐᖓᓚᑦᑖᕇᑦ ᖃᓄᐃᖖᒋᑦᑎᐊᑲᓂᕈᑎᑦᓴᖏᑦ/ᐃᓚᒌᒍᓯᖏᓪᓗ  
ᐊᑖᑕᒋᔭᐅᔪᑉ ᐃᓅᑉ ᐃᓱᒪᒋᔭᖓᒍᑦ
ᑖᓐᓇ ᐱᓕᕆᐊᖅ, ᑮᓇᐅᔭᖃᖅᑎᑕᐅᓪᓗᓂ ᐊᓪᓚᐃᑦ ᐃᓄᐃᓪᓗ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᖏᓂᑦ, 
ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᔨᕐᔪᐊᒃᑯᑦ (FNIHB), ᐱᖓᓱᐃᕐᓱᕐᑐᑎᖕ ᐊᑐᓕᒪᔭᐅᓐᖏᑦᑐᓂᖕ 
ᖃᓄᐃᓕᐅᕐᑎᑎᑕᐅᓚᐅᕐᑐᑦ ᐃᓚᓕᐅᔾᔭᐅᓗᑎ ᐊᖏᔪᖅᑳᕆᔭᐅᔪᓄᑦ ᐃᑲᔫᑎᑦᓴᑦ ᓄᑖᓐᖑᕆᐊᕐ
ᑕᐅᓪᓗᑎᖕ, ᕿᑐᕐᖓᓖᑦ ᐊᑖᑕᒋᔭᐅᔪᑦ ᐱᕈᖅᓴᐃᖃᑕᐅᓂᕐᓴᐅᓕᖁᓪᓗᒋᑦ ᕿᑐᕐᖓᒥᓂᖕ, ᐊᒻᒪᓗ 
ᐊᓐᓇᐅᒪᔾᔪᑎᖃᑦᓯᐊᓂᕐᓴᐅᓕᕐᓗᑎᖕ ᐋᓐᓂᐊᕐᑕᐃᓕᒪᔾᔪᑎᒃᑯᑦ ᖃᓄᐃᖖᒋᑦᑎᐊᒃᑲᓐᓂᕈᑎᑦᓴᖏᓐᓂᓪᓗ 
ᓱᕈᓯᑯᓗᐃᑦ. ᐸᐅᒃᑑᑎᒃᑯᑦ ᐊᖑᑎᓂᒃ ᒪᒃᑯᒃᑐᓂᒃ ᑲᑎᖖᒐᑎᑦᑎᓚᐅᕐᒪᑕ ᐊᕐᕕᐊᓂ ᐅᖃᓪᓚᐅᓯᖃᖅ
ᑎᑕᐅᓪᓗᑎᒃ ᐊᒻᒪᓗ ᑕᕐᕆᔭᒐᒃᓴᓕᐅᕐᑐᑎᖕ ᕿᑐᕐᖓᒥᓂᖕᐱᕈᖅᓴᐃᓂᖅᐊᑖᑕᒋᔭᐅᔪᑉᐃᓅᑉ
ᐃᓱᒪᒋᔭᖓᒍᑦ ᓯᑦᑎᐱᕆ 2011ᖑᑎᓪᓗᒍ. ᐊᕐᕕᐊᓂ, ᓴᓪᓕᕐᒥ ᐊᒻᒪᓗ ᐃᖃᓗᓐᓂ, ᓄᓇᕗᒻᒥ 
ᑕᕐᕆᔭᒐᒃᓴᓕᐅᓚᐅᖅᓯᒪᕗᑦ ᓯᑦᑎᐱᕆ 2011ᒥ. ᐊᑖᑕᐅᓂᐅᒻ ᒥᑦᓵᓄᑦ ᑕᕐᕆᔭᒐᒃᓴᓕᐊᖑᓯᒪᔪᑦ 
ᑏᕖᑏᖑᓪᓗᑎᒃ ᕿᓪᓕᖅᑑᔭᒃᑯᑦ ᓴᖅᑭᑕᐅᓚᐅᖅᓯᒪᕗᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᒫᔾᔨ 2012ᒥ 
ᐊᒻᒪᓗ ᓄᓇᓕᐅᔪᓄᑦ ᐊᐅᓪᓚᖅᑎᑕᐅᓪᓗᑎᒃ ᐃᑉᐳᕈ 2012ᖑᓕᖅᑎᓪᓗᒍ. 

ᐊᐃᑉᐸᖃᖃᑦᑕᕐᓂᕐᒥ ᓄᓕᐊᕐᓂᒃᑯᑦ ᖃᓄᐃᖖᒋᑦᑎᐊᕆᐊᖃᕐᓂᖅ  
ᐊᓴᐱᒃᓴᒥᒃ ᐋᓐᓂᐊᕐᓇᖃᓕᕈᓐᓇᕐᓂᓕᕆᓂᖅ
ᐃᓕᓐᓂᐊᕐᑎᑦᓯᖃᑦᑕᓂᐊᕐᑐᑦ ᐱᓕᒻᒪᒃᓴᐃᓂᖃᖅᑐᓂᒃ ᑲᑎᒪᖃᑎᒌᒃᑎᑦᑎᓚᐅᖅᐳᑦ ᐊᕐᕌᓂ ᓄᓇᕕᖕᒥ 
ᐃᓕᓐᓂᐊᖅᑐᑦ ᐊᐃᑉᐸᕇᑉᐸᑦᑐᑦ ᓄᓕᐊᕐᓂᒃᑯᑦ ᖃᓄᐃᖖᒋᑦᑎᐊᕆᐊᖃᕐᓂᕐᒥᑦ. ᑲᑎᒪᓯᓐᓈᑦ ᐱᓕᒻᒪᒃ
ᓴᐃᓂᖃᖅᑎᓪᓗᒋᑦ, ᑲᓇᑕᒥ ᐃᓄᐃᑦ ᐊᓴᐱᒃᓴᒥᒃ ᐆᒪᔾᔭᒍᓐᓇᕐᓂᖏᓐᓂᖕ/ ᐊᓴᐱᒥᒃ ᐋᓐᓂᐊᕐᓇᖃᓕᕈᓐ
ᓇᕐᓂᕐᒧᑦ ᐱᓕᕆᖃᑎᒌᒃᑎᐅᔪᑦ (CIHAN) ᐊᒻᒪᓗ ᐊᓯᖏᑦ ᖃᐅᔨᒪᔨᐅᓪᓗᑎᒃ ᑲᑎᒪᔨᕋᓛᕆᔭᐅᔪᓄᑦ 
ᐃᓚᒋᔭᐅᔪᑦ ᓇᓗᓇᐃᔭᐃᓯᒪᓕᓚᐅᖅᐳᑦ ᒪᕐᕈᐃᓐᓂᒃ ᐱᓕᕆᐊᖑᓕᕈᓐᓇᖅᑐᓂᒃ ᐃᓕᔭᐅᓯᒪᓕᕐᓗᑎᒃ 
ᐱᓕᒻᒪᒃᓴᐃᔾᔪᑎᒃᓴᓄᑦ. ᐸᐅᒃᑑᑎᒃᑯᑦ ᑮᓇᐅᔭᖁᑎᒃᓴᒥᓐᓂᒃ ᐱᓕᕆᐊᖃᕈᑎᒃᓴᓂᒃ ᐱᓯᒪᓕᕈᓐ ᓇᓚᐅᖅ
ᐳᑦ FNIHBᑯᓐᓂᑦ ᐋᖅᑭᒃᓱᐃᔾᔪᑎᒃᓴᒥᓐᓂᒃ ᑖᒃᑯᓂᖓ ᐱᓕᕆᐊᒃᓴᓂᒃ, ᐊᑕᐅᓯᖅ ᐱᔾᔪᑎᖃᕐᓗᓂ 
ᓇᖕᒥᓂᖅ ᓇᓗᖅᑯᑎᓐᖏᑲᓐᓂᕈᑎᑦᓴᓂᖕ ᐊᒻᒪᓗ ᐃᓚᖓ ᖃᓄᐃᓐᖏᑦᓯᐊᕐᓂᒃᑯᑦ ᐊᐃᑉᐸᕇᑦ ᑐᓐᓇᕐ
ᓂᖅ. ᑖᒃᑯᐊ ᐱᓕᕆᐊᖑᓕᕈᓐᓇᖅᑐᑦ ᐊᐅᓪᓚᖅᑎᑕᐅᓯᒪᓕᓚᐅᖅᐳᑦ ᑕᒪᐃᓄᑦ ᐊᕕᒃᑐᖅᓯᒪᓂᐅᔪᓂ 
ᐊᓪᓚᕝᕕᓐᓄᑦ ᐊᒻᒪᓗ CIHANᑯᓐᓄᑦ ᐱᔾᔪᑎᖃᖅᑎᒋᔭᐅᔪᓄᑦ ᐊᐃᐱᕆᐅᑎᓪᓗᒍ 2012ᒥ 
ᓴᖅᑭᑕᐅᕙᓪᓕᐊᓂᖃᖃᑦᑕᕐᓂᐊᖅᑐᓂ ᐊᑐᓂ ᓯᑕᒪᐅᓪᓗᑎᒃ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᕐᕕᓐᓂ 
ᐊᐃᑉᐸᖃᖃᑦᑕᕐᓂᕐᒧᑦ ᓄᓕᐊᕐᓂᒃᑯᑦ ᖃᓄᐃᖖᒋᑦᑎᐊᕆᐊᖃᕐᓂᕐᒧᑦ ᐃᓕᓐᓂᐊᖅᑎᑦᑎᔾᔪᑎᒃᓴᒥᓐᓂᒃ 
ᓄᓇᓕᒋᔭᒥᓐᓂ ᐃᓕᐅᖅᑲᐃᕙᓪᓕᐊᓂᖏᑦ ᒪᓕᒃᓗᒋᑦ.

ᑐᑭᓯᐅᒪᒃᑲᓐᓂᕈᑎᑦᓴᑦ ᐊᐃᑉᐸᖃᖃᑦᑕᓂᕐᒥ ᓄᓕᐊᕐᓂᒃᑯᑦ ᖃᓄᐃᖖᒋᑦᓯᐊᕋᓱᒋᐊᖃᕐᓂᕐᒧᑦ 
ᐱᓕᕆᐊᖑᔪᑦ ᐊᒻᒪᓗ ᐃᑲᔪᖅᑎᐅᖃᑎᒌᑦᓴᓂᖕ ᓄᓇᓕᓐᓂ ᓇᓗᓇᐃᕐᓯᕙᓪᓗᐊᓗᑎᖕ 
ᐃᓄᖕᓂᒃ ᐋᓐᓂᐊᕐᓇᖃᓕᖅᓯᒪᔪᓂᒃ ᐊᓴᐱᒃᓴᒥᒃ/ᐊᓴᐱᒥᒃ ᐃᑲᔪᕈᓐᓇᕐᑐᓂᖕ
ᐸᐅᒃᑑᑎᒃᑯᑦ ᑐᑭᒧᐊᒃᑎᒋᔭᐅᓚᐅᖅᐳᑦ ᐊᒻᒪᓗ ᑲᑎᖖᒐᑎᑦᑎᓪᓗᑎᒃ ‘ᑐᑭᓯᕖᑦ ’ ᑲᓇᑕᒥ ᐃᓄᐃᑦ 
ᐊᐃᑉᐸᖃᖃᑦᑕᕐᓂᕐᒥ ᓄᓕᐊᕐᓂᒃᑯᑦ ᖃᓄᐃᖖᒋᑦᑎᐊᕋᓱᒋᐊᖃᕐᓂᖏᓄᑦ ᐅᖃᐅᓯᓕᕆᓂᐅᓪᓗᓂ 
ᑲᑎᒪᓂᐅᓚᐅᖅᑐᒥᒃ ᕼᐋᐱ ᕚᓕ/ᒎᔅ ᐸᐃ, ᓂᐅᕙᐅᓐᓛᓐᒥ ᓛᐸᑐᐊᕆᒥᓗ, ᕕᑉᕈᐊᕆ 6ᒥᑦ  
9ᒧᑦ, 2011ᖑᑎᓪᓗᒍ. ᑮᓇᐅᔭᖁᑎᖃᖅᑎᑕᐅᓪᓗᓂ ᑲᑎᒪᓂᐅᔪᖅ PHACᑯᓐᓂᑦ, 18ᓄᑦ  
ᑕᖅᑭᓄᑦ ᐱᓕᕆᐊᖅ ᑐᖖᒐᕝᕕᖃᖅᑎᑕᐅᓯᒪᓚᐅᕐᐳᖅ 2009/10ᒥ ᐊᐃᑉᐸᖃᖃᑦᑕᕐᓂᕐᒥ 
ᓄᓕᐊᕐᓂᒃᑯᑦ ᖃᓄᐃᖖᒋᑦ ᑎᐊᕋᓱᒋᐊᖃᕐᓂᕐᒧᑦ ᐱᓕᕆᐊᖑᓕᕈᒪᓪᓗᓂ ᐸᕐᓇᐅᑎᒋᔭᐅᓯᒪᔪᒧᑦ 
ᐃᓱᒪᓕᐅᕈᑎᒋᔭᐅᓚᐅᖅ ᑐᓂᑦ ᐊᒻᒪᓗ ᑐᕌᖓᑎᑕᐅᒋᐊᖅᓯᒪᓪᓗᓂ ᐋᓐᓂᐊᖃᓕᖅᑕᐃᓕᒪᓂᕐᒥ 
ᐊᔾᔨᒌᖖᒋᓐᓂᖃᕐᐸᓐᓂᖏᓂᒃ ᐱᕙᓪᓕᐊᔪᓕᕆᓂᐅᓪᓗᑎᒃ ᐱᓕᕆᐊᖑᓯᒪᓕᖁᓪᓗᒋᑦ,  
ᐱᐅᓯᑐᖃᒃᑯᑦ ᒥᒃᓯᖃᑦᑎᐊᖅᑎᑕᐅᓂᒃᓴᖏᑕ, ᐋᓐᓂᐊᖃᓕᖅᑕᐃᓕᒪᓂᕐᒧᑦ ᖃᐅᔨᒪᓂᐅᔪᓂᒃ  
ᐊᒻᒪᓗ ᑮᓇᐅᔭᖁᑎᑖᕐᕕᐅᕙᒍᓐᓇᖅᑐᓂᒃ ᑐᕌᖓᑎᓪᓗᒋᑦ ᐊᐃᑉᐸᖃᖃᑦᑕᕐᓂᕐᒥ ᓄᓕᐊᕐᓂᒃᑯᑦ 
ᖃᓄᐃᖖᒋᑦᑎᐊᕋᓱᒋᐊᖃᕐᓂᕐᒧᑦ ᐊᒻᒪᓗ ᐊᓴᐱᒃᓴᒥᒃ ᐋᓐᓂᐊᕐᓇᖃᓕᕈᓐᓇᕐᓂᕐᒧᑦ. ᓈᒻᒪᒃᑐᓂᒃ 
ᐱᓕᕆᐊᖃᓕᕐᓂᒃᓴᖏᑦ ᓄᓇᖅᑲᑎᒌᒃᑐᑦ ᐊᒻᒪᓗ ᐋᓐᓂᐊᖃᓕᖅᑕᐃᓕᒪᔪᓕᕆᔨᓂ ᐃᖅᑲᓇᐃᔭᖅ
ᑎᐅᔪᑦ/ᐱᓕᕆᐊᖃᖅᑎᐅᓪᓚᕆᒃᐸᒃᑐᑦ ᐱᔭᕆᑐᑐᐃᓐᓇᕆᐊᖃᕐᐳᑦ ᐱᓕᕆᐊᕆᓇᓱᓕᕐᓂᐊᕐ  
ᓗᒋᑦ ᑭᓯᐊᓂᓗ ᐊᔪᕐᓇᑦᑎᐊᕈᓐᓇᕆᓪᓗᑎᒃ ᐱᓕᕆᐊᖑᓕᕆᐊᖏᑕ ᐱᐅᓯᑐᖃᒃᑯᑦ ᐊᒻᒪᓗ 

2011–2012-ᒥ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᕙᒃᑐᑦ

ᐃᑲᔪᖅ ᑕᐅᕝᕕᐅᔪᓐᓇᖅᑐᑦ ᑭᒡᓕᖃᓕᕐᕕᐅᓯᒪᑎᓪᓗᒋᑦ. ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ 
ᐱᓕᕆᐊᖑᔪᑦ ᐊᒻᒪᓗ ᐱᔨᑦᑎᕋᕐᕕᐅᔪᓂ ᐃᖅᑲᓇᐃᔭᕐᕕᐅᔪᑦ ᐃᓚᑰᓂᖃᕐᕕᐅᔪᓂᒃ 
ᐃᓕᕆᐊᖃᓕᕆᐊᖃᓪᓚᕆᒃᑐᑦ ᐃᓚᖃᖅᑎᓪᓗᒋᑦ ᐱᐅᓯᑐᖃᒃᑯᑦ ᒥᒃᓯᖃᑦᓯᐊᓕᕈᑎᒃᓴᖏᓂᒃ, 
ᑕᒻᒫᔭᖅᓯᒪᓂᖃᖖᒋᑦᑐᑎᒍᑦ ᑐᓴᐅᒪᖃᑦ ᑕᐅᑎᓂᖃᓕᖁᓪᓗᒍ ᐊᒻᒪᓗ ᑐᑭᓯᐅᒪᑦᓯᐊᓕᕈᑎᒃᓴᓂᒃ 
ᑐᓴᒐᒃᓴᖁᑎᐅᕙᒃᑐᓂᒃ ᐊᑐᐃᓐᓇᐅᑎᑕᐅᓪ ᓗᑎᒃ ᐃᓄᓐᓄᑦ ᐱᔾᔪᑎᖃᖅᑎᓪᓗᒋᑦ ᐊᐃᑉᐸᖃᖃᑦᑕᕐᓂᕐᒥ 
ᓄᓕᐊᕐᓂᒃᑯᑦ ᖃᓄᐃᖖᒋᑦ ᑎᐊᕋᓱᒋᐊᖃᕐ ᓂᕐᒧᑦ ᐊᒻᒪᓗ ᐊᓴᐱᒃᓴᒥᒃ ᐋᓐᓂᐊᖃᓕᕈᓐᓇᕐᓂᕐᒧᑦ. ᐅᖃᐅᓰᑦ 
ᑐᑭᖏᓂᒃ ᐋᖅᑭᒃᓱᐃᓯᒪᓕᓚᐅᕐᓂᖅ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐊᐅᓪᓚᖅᑎᑕᐅᓯᒪᓕᓚᐅᖅᐳᑦ 
ᐊᕕᒃᑐᖅᓯᒪᓂᐅᔪᓄᑦ ᑐᑭᖃᑦ ᑎᐊᖅᑑᓂᖏᑦ ᓇᓗᓇᐃᖅᑕᐅᓯᒪᓕᖁᓪᓗᒋᑦ ᐊᒻᒪᓗ 
ᐊᑐᐃᓐᓇᐅᓕᖅᑎᑕᐅᓯᒪᓪᓗᑎᒃ ᐸᐅᒃᑑᑎᒃᑯᑦ ᖃᕆᑕᐅᔭᑎᒍᑦ ᐊᑦᑕᑕᕐᕕᖓᓐᓂ. 

ᐊᐃᑉᐸᖃᖃᑦᑕᕐᓂᕐᒥ ᓄᓕᐊᕐᓂᒃᑯᑦ ᖃᓄᐃᖖᒋᑦᑎᐊᕋᓱᒋᐊᖃᕐ- 
ᓂᓕᕆᓂᖅ/ ᐊᐃᑦᑐᐃᔾᔪᑎᐅᔪᓐᓇᖅᑐᑎᒃ ᐋᓐᓂᐊᕐᑖᖃᑦᑕᕐᓂᖅ 
ᑎᖑᓪᓗᓕᖃᑦᑕᕐᓂᖅ Cᖑᓂᕋᖅᑕᐅᔪᒥᒃ
ᐸᐅᒃᑑᑎᒃᑯᑦ ᑮᓇᐅᔭᖁᑎᑖᖅᑎᑕᐅᓚᐅᕐᒪᑕ PHACᑯᓐᓂᑦ ᐱᓕᕆᐊᖃᕈᑎᒃᓴᕆᓂᐊᖅᑕᒥᓐᓂᒃ 
ᑎᖑᓪᓗᓕᖃᑦᑕᕐᓂᕐᒥᒃ Cᖑᓂᕋᖅᑕᐅᓪᓗᓂ ᐃᑉᐳᕈ 2011ᖑᑎᓪᓗᒍ. ᑕᕝᕙᓂ ᐱᓕᕆᐊᒥ 
ᐱᓕᕆᐊᒃᓴᕆᔭᐅᔪᑦ ᐃᓚᖃᓚᐅᖅᐳᑦ ᐊᕙᑎᓕᕆᓂᕐᒥ ᖃᐅᔨᓴᐃᓂᐅᓚᐅᖅᑐᓂᒃ ᓱᓇᖁᑎᐅᔪᓂᒃ 
ᐊᑐᖅᑕᐅᕙᒃᑐᓂᒃ ᐅᓪᓗᒥᐅᔪᖅ ᐃᓄᐃᑦ ᓄᓇᓕᒋᔭᖏᓐᓂ, ᑎᒥᖖᒍᖅᑎᑕᐅᓯᒪᔪᑦ ᐱᓕᕆᐊᖃᖅ
ᑎᐅᓪᓗᑎᒃ ᑐᑭᓯᐅᒪᓕᖅᑎᑕᐅᒋᐊᕐᓂᖏᓂᒃ ᐃᓄᐃᑦ ᖃᐅᔨᒪᔭᖏᓂᒃ, ᐃᓕᖅᑯᓯᕆᔭᖏᓂᒃ 
ᐃᓱᒪᔾᔪᓯᕆᔭᖏᓂᒃᓗ ᑐᕌᖓᑎᓪᓗᒋᑦ ᑎᖑᓪᓗᓕᖃᑦᑕᕐᓂᕐᒧᑦ Cᖑᓂᕋᖅᑕᐅᓪᓗᓂ, ᐊᒻᒪᓗ 
ᑐᓴᐅᒪᖃᑦᑕᐅᑎᓕᕆᓂᕐᒥ ᐱᓕᕆᐊᖑᓕᕋᔭᖅᑐᓂᒃ ᐃᓄᓐᓄᑦ ᑐᕌᖓᑎᑕᐅᓯᒪᓪᓗᑎᒃ 
ᑮᓇᐅᔭᖁᑎᒃᓴᖅᑖᕐᕕᐅᕙᒍᓐᓇᖅᑐᓂᒃ ᐱᓕᕆᐊᖃᕈᑎᒃᓴᕆᓂᐊᕐᓗᒋᑦ ᑎᖑᓪᓗᓕᖃᑦᑕᕐᓂᕐᒧᑦ 
Cᖑᓂᕋᖅᑕᐅᓪᓗᓂ. ᑖᓐᓇ ᐅᑭᐅᖕᓄᑦ ᒪᕐᕉᓐᓄᑦ ᐱᓕᕆᐊᖑᔪᖅ ᐃᓚᖃᓚᐅᕐᐳᖅ ᑕᓪᓕᒪᐅᓪ  
ᓗᑎᒃ ᐱᓕᕆᐊᖃᖅᑎᐅᔪᑦ ᑎᒥᖁᑎᖏᓂᒃ ᖃᐅᔨᒋᐊᕐᕕᖃᕐᓂᒃᓴᒧᑦ ᐃᖃᓗᓐᓂ, ᒎᔅ ᐸᐃᒥ,  
ᐃᓅᕕᖕᒥ, ᑰᔾᔪᐊᕐᒥ, ᐊᒻᒪᓗ ᐊᕐᕕᐊᓂ. ᐊᒻᒪᓗᑦᑕᐅᖅ ᑐᑭᓯᕖᑦᓕᕆᓂᕐᒧᑦ ᐅᑉᓗᕐᒥᒃ ᐊᑕᐅᓯᕐᒥᒃ 
ᑲᑎᒪᓂᖃᖅ ᑎᑦᑎᓚᐅᕆᕗᑦ ᐱᔾᔪᑎᖃᖅᑐᓂᒃ ᑎᖑᓪᓗᓕᖃᑦᑕᕐᓂᕐᒧᑦ Cᖑᓂᕋᖅᑕᐅᓪᓗᓂ  
ᐊᒻᒪᓗ ᑲᑎᒪᓂᖃᖅᑎᓪᓗᒋᑦ ᐋᖅᑭᒃᓯᓯᒪᓕᕈᓐᓇᓚᐅᖅᑐᑎᒃ ᓇᓗᓇᐃᔭᖅᑕᐅᓯᒪᓪᓗᑎᒃ ᐅᖃᐅᓰᑦ 
ᑐᑭᒋᔭᖏᓐᓂᒃ. ᖃᐅᔨᒪᔨᒋᔭᐅᓪᓗᑎᒃ ᑎᒥᖁᑎᒋᔭᐅᔪᓂᒃ ᑲᑎᒪᖃᑎᖃᕈᓐᓇᓚᐅᕆᕗᑦ ᒎᔅ ᐸᐃᒥ 
ᐊᒻᒪᓗ ᐱᓕᕆᐊᒃᓴᐅᓕᕐᓂᐊᕐᒥᔪᒧᑦ ᐃᓱᒪᓕᐅᕈᑎᐅᔪᑦ ᐅᖃᓪᒪᐅᓯᐅᔪᓐᓇᓚᐅᖅᑐᑎᒃ. ᑎᖑᓪ ᓗᓕᖃᑦ
ᑕᕐᓂᕐᒧᑦ Cᖑᓂᕋᖅᑕᐅᔪᒥᒃ ᑲᑎᒪᖃᑎᖃᖅᑎᓪᓗᒋᑦ ᖃᐅᔨᒪᔨᐅᓪᓗᑎᒃ ᑲᑎᒪᔨᕋᓛᕆᔭᐅᔪᓂᒃ, 
ᐃᓱᒪᓕᐅᕈᑕᐅᓯᒪᓕᓚᐅᕐᐳᖅ ᐅᖃᓕᒫᒐᕋᓛᓂᒃ ᖃᓄᐃᓪᓚᑦᑖᕐᓂᖏᓄᑦ ᐅᖃᐅᓯᖃᖅᑐᓂᒃ 
ᑎᖑᓪᓗᓕᖃᑦᑕᕐᓂᕐᒧᑦ Cᖑᓂᕋᖅᑕᐅᔪᒥᒃ ᐱᑕᖃᓕᕆᐊᖃᕐᒪᑦ ᐊᒻᒪᓗ ᑕᒪᕐᒥᒃ ᐊᕕᒃᑐᖅ 
ᓯᒪᓂᐅᔪᐃᑦ ᐃᓚᐅᖃᑕᐅᑎᑕᐅᓇᔭᖅᑎᓪᓗᒋᑦ ᖃᓄᐃᑦᑑᓂᐊᕐᓂᖏᑕ ᐊᒻᒪᓗ ᐃᓗᓕᕆᓂᐊᕐ 
ᓂᖏᓐᓄᑦ ᓱᓇᓂᒃ ᐅᖃᓕᒫᒐᕋᓛᓕᐅᖅᐸᓪᓕᐊᑎᓪᓗᒋᑦ. 

ᐋᖅᑭᒃᓱᐃᕙᓪᓕᐊᓂᖅ ᐱᐅᓯᑐᖃᒃᑯᑦ ᒥᒃᓯᖃᑦᑎᐊᖅᑐᓂᒃ ᐊᓴᐱᒃᓴᓕᕆᓂᕐᒥᑦ/ᐊᓴᐱᒥᒃ 
ᐋᓐᓂᐊᕐᓇᖃᓕᖅᐸᓐᓂᕐᓄᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ, ᐋᓐᓂᐊᕐᓇᖃᓕᖅ ᑕᐃᓕᒪᔾ-
ᔪᑎᒃᓴᖏᓄᑦ ᐃᖢᐊᖅᓴᖅᑕᐅᔾᔪᑎᒃᓴᖏᓄᓪᓗ ᐃᓄᐃᑦ ᑲᓇᑕᒥᐅᖑᔪᑦ
ᐸᐅᒃᑑᑎᒃᑯᑦ ᑎᐊᓪᕼᐆᓯ ᓯᓚᑦᑐᕐᓴᕐᕕᒃᑯᖏᓂᒃ ᑲᑐᔾᔨᖃᑎᖃᕐᑐᑎᒃ ᐱᓕᕆᖃᑎᖃᓕᓚᐅᖅᐳᑦ 
ᐸᕐᓇᐅᑎᓕᐅᖅᐸᓪᓕᐊᔾᔪᑎᒃᓴᓂᒃ ᐱᑎᑕᐅᓯᒪᓕᕈᒪᓪᓗᑎᒃ ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ 
ᖃᐅᔨᓴᖅᑎᕐᔪᐊᒃᑯᓐᓂ ᐋᖅᑭᒃᓱᐃᔾᔪᑎᒃᓴᒥᓐᓂᒃ ᖃᐅᔨᓴᕐᓂᖃᕈᒪᓪᓗᑎᒃ ᐃᓱᒪᓕᐅᕈᑎᓂᒃ 
ᑐᕌᖓᑎᑕᐅᓯᒪᓂᐊᕐᓗᑎᒃ ᐋᖅᑭᑦᓱᐃᔾᔪᑎᑦᓴᓂᖕ ᑲᑐᔾᔨᖃᑎᒌᓐᓂᒃᑯᑦ, ᐊᔾᔨᒌᖏᑦᑐᓂᖕ ᐃᖅ
ᑲᓇᐃᔮᖃᕐᑐᓂᖕ ᖃᐅᔨᓴᕈᑎᑦᓴᖏᓐᓂᖕ ᐃᑲᔫᑕᐅᓂᐊᕐᖓᑕ ᐋᖅᑭᑦᓱᐃᓕᕐᐸᑕ ᐃᓕᓐ ᓂᐊᕈᑎᑦᓴᓂᖕ 
ᐊᒻᒪᓗ ᐊᑦᓱᔾᔫᒥᐅᓕᕈᑎᑦᓴᓂᖕ ᒪᒥᓴᕈᑎᑦᓴᓂᓪᓗ ᐃᓕᖅᑯᓯᑐᖃᒃᑯᑦ ᑐᓐᖓᕕᓕᓐᓂᖕ ᐊᒻᒪ ᐃᓄᐃᑦ 
ᓄᓇᖏᓐᓄᑦ ᑐᑭᖓᒍᑦ ᑐᑭᓯᐅᒪᔭᐅᔾᔫᒥᔪᓐᓇᕐᑐᓂᖕ.

ᖃᓄᐃᖖᒋᑦᑎᐊᖅᑑᓗᓂ ᐃᓅᓯᖃᕈᓐᓇᕐᓂᖅ - ᐱᓂᕐᓗᐊᕿᓗᑎᒃ ᐋᓐᓂᖅ ᑕᐃᓕᒪᔾᔪᑎᒃ ᓴᓄᑦ 
ᐅᔾᔨᕈᓱᓕᖅᑎᑦᑎᒋᐊᕐᓂᕐᒥ ᐱᓕᒻᒪᒃᓴᐃᓂᖅ ᐊᒻᒪᓗ ᓄᓇᖅᑲᑎᒌᒃᑐᓂᒃ ᐊᐅᓚᔾᔭᐃᒋᐊᕐᓂᖅ
ᐃᓱᒪᓕᐅᕈᑎᓂᒃ ᑐᓂᓯᓯᒪᓕᓚᐅᖅᐳᑦ FNIHBᑯᓐᓄᑦ ᐱᓕᕆᐊᖃᓕᕈᒪᓪᓗᑎᒃ ‘ᐃᓕᓐᓂᐊᖅᑎᑕᐅᕙᓪ
ᓕᐊᓂᕐᒥᖕ ᐊᖅᑯᓯᐅᕐᓂᖅ’ ᐱᓕᒻᒪᒃᓴᐃᓂᐅᓕᕋᔭᖅᑐᓂᒃ 8ᖑᔪᓂ ᓄᓇᓕᓐᓂ. ᑖᓐᓇ ᐃᓱᒪᓕᐅᕈᑎᖓᑦ 
ᓈᒻᒪᒋᔭᐅᓯᒪᓕᓚᐅᕋᓗᐊᖅᑎᓪᓗᒍ, ᑮᓇᐅᔭᖅᑖᑦᓴᖏᑦ ᒥᒃᖠᒋᐊᖅᑕᐅᓚᐅᕐᒪᑕ ᐸᐅᒃᑑᑎᒃᑯᑦ  
ᑲᓇᑕᒥᐅᓄᑦ ᑐᕌᖓᓂᕐᓴᓂᖕ ᐱᓕᕆᐊᖃᕈᓐᓇᓕᓚᐅᕐᒪᑕ ᓄᓇᓕᐅᔪᑦ ᐃᓕᓐᓂᐊᕐᑎᑕᐅᔪᓐᓇᕐᓯᒐᑎᖕ 

ᖃᑦᓰᓐᓇᐅᓗᐊᒧᑦ. ᐸᐅᒃᑐᑎᒃᑯᑦ ᖃᐅᔨᒋᐊᖅᓯᒪᓕᓚᐅᖅᐳᑦ ᑐᓴᕐᕕᐅᒋᐊᕈᓐᓇᖅᑐᓂᑦ 16ᖑᔪᓂ 
ᓄᓇᓕᓐᓂᑦ ᖃᐅᔨᒋᐊᖅᑐᑎᒃ ᓇᓃᓕᕐᒪᖔᑕ ᓄᓇᓕᐅᔪᑦ ᐋᓐᓂᖅᑕᐃᓕᒪᔾᔪᑎᑦᓴᑦ ᐱᕐᕈᓗᐊᕿᔾ
ᔭᐃᑯᑏᑦ ᖃᓄᐃᓕᖓᓕᕐᒪᖔᑕ.

ᓱᕈᓯᓛᑦ ᐃᓕᓐᓂᐊᕆᐅᕐᓂᐅᖏᑦᑐᑦ ᐃᓕᓐᓂᐊᖅᑎᑕᐅᕙᓐᓂᖏᑦ
2008ᖑᑎᓪᓗᒍ, ᑲᑎᕕᒃᑯᑦ ᒐᕙᒪᖏᑦ ᑮᓇᐅᔭᑎᒍᑦ ᐃᑲᔪᖅᓯᓂᖃᓚᐅᖅᐳᑦ ᐱᓕᒪᑦᓴᐅᑎᑦᓴᓂᖕ 
ᓱᕈᓯᓛᑦ ᐃᓕᓐᓂᐊᕆᐅᕐᓂᐅᖏᑦᑐᑦ ᐃᓕᓐᓂᐊᕐᑎᑕᐅᕙᓐᓂᖏᑕ ᐃᓕᓴᐃᔨᒃᓴᖏᓐᓂᖕ ᐱᓕᒻᒪᑦ
ᓴᐃᓚᐅᕐᑐᑦ ᑲᑎᒪᓂᖃᕐᑎᑦᓯᓪᓗᑎᖕ ᓄᓇᖓᓂ ᓴᓗᐃᑦ, ᓄᓇᕕᖕᒥ. ᐅᖃᓕᒫᒐᓕᐅᕆᐅᕐᓴᒍᒪᔪᑦ 
ᐱᓕᒻᒪᒃᓴᔭᐅᓂᖃᓚᐅᕆᕗᑦ ᑲᑎᒪᖃᑎᒌᒃᑐᑎᒃ 19ᖑᔪᑦ ᐃᓄᒃᑎᑐᑦ ᐅᖃᓕᒫᒐᓕᐊᖑᓯᒪᔪᓂᒃ 
ᓱᕈᓯᕐᓄᑦ ᐅᖃᓕᒫᒐᒃᓴᓂᒃ ᑲᑎᖅᓱᐃᓚᐅᖅᐳᑦ ᑎᑎᕋᖅᑕᐅᓯᒪᓪᓗᑎᒃ ᓄᓇᕕᖕᒥ ᒥᑭᔪᓄᑦ ᓱᕈᓯᕐᓄᑦ 
ᐃᓕᓐᓂᐊᖅᑎᑦᑎᔨᐅᔪᓂᑦ ᐅᖃᓕᒫᒐᓕᐊᒥᓂᕐᓂᑦ. ᐅᑭᐅᖑᓚᐅᖅᑐᒥ, ᐸᐅᒃᑑᑎᒃᑯᑦ ᑮᓇᐅᔭᖅ ᑖᕈᓐ
ᓇᖅᓯᓚᐅᕐᒪᑕ ᓄᓇᖃᖅᑳᖅᓯᒪᔪᓕᕆᔨᑦ ᐊᒻᒪᓗ ᐅᑭᐅᖅᑕᖅᑐᑉ ᐱᕙᓪᓕᐊᔪᓕᕆᔨᒃᑯᖏᓂᑦ ᑲᓇᑕᒥ 
(ᐃᓄᓕᕆᔨᑐᖃᒃᑯᓐᓂᑦ) ᑖᒃᑯᐊ ᐅᖃᓕᒫᒐᐃᑦ ᑐᑭᓕᐅᖅᑕᐅᓯᒪᓕᖁᓪᓗᒋᑦ ᐱᖓᓱᐃᓂ ᐃᓄᐃᑦ 
ᐅᖃᐅᓯᕐᖓᐅᓯᖏᑎᒍᑦ ᐊᒻᒪᓗ ᐅᖃᓕᒫᒐᓕᐊᖑᔾᔪᑎᒃᓴᖏᓂᒃ ᐊᐅᓪᓚᖅᑎᑕᐅᓯᒪᓕᕐᓗᑎᓪᓗ 
ᓯᐊᒻᒪᕐᑎᑕᐅᓪᓗᑎᖕ. ᐃᓄᑦᑎᑑᓕᕆᐊᓖᑦ ᐱᔭᕇᕐᑕᐅᑐᐊᕐᒪᑕ ᑕᒪᐃᓄᑦ ᒥᑭᔪᓄᑦ ᓱᕈᓯᕐᓄᑦ ᐃᓕᓐ
ᓂᐊᕐᕕᒋᔭᐅᔪᓄᑦ ᑐᓂᐅᖅᑲᕐᑕᐅᓪᓗᑎᖕ ᐊᐃᐱᕆ 2012ᒥ. ᐸᐅᒃᑐᑎᒃᑯᑦ ᑮᓇᐅᔭᖁᑎᒃ ᓴᒃᑲᓐᓂᕐᓂᒃ 
ᐱᔪᓐᓇᖅᓯᓚᐅᕐᒥᔪᑦ ᑕᐃᒃᑯᐊ ᓯᕗᓪᓕᕐᒥᒃ ᑎᑎᕋᖅᑎᐅᓚᐅᖅᑐᑦ ᐊᑭᓕᖅᑕᐅᓯᒪᔾ ᔪᑎᒃᓴᖏᓂᒃ 
ᐱᑎᑕᐅᖁᓪᓗᒋᑦ ᐅᖃᓕᒫᒐᓕᐊᖏᑕ ᐃᓄᑦᑎᑑᓕᕐᑕᐅᓗᑎᖕ ᑐᑭᓕᐅᖅᑕᐅᓚᐅᕐᓂᖏᓄᑦ. 

ᐃᓅᖅᑲᑎᒌᑎᒍᑦ ᑮᓇᐅᔭᓕᐅᕋᓱᐊᖃᑦᑕᕐᓂᕐᒥ ᐱᕙᓪᓕᐊᔪᓕᕆᓂᖅ

ᐸᐅᒃᑑᑎᒃᑯᑦ ᐃᓅᓯᓕᕆᓂᕐᒥ ᑮᓇᐅᔭᓕᐅᕋᓱᖃᑦᑕᕐᓂᕐᒥᓗ ᐱᕙᓪᓕᐊᔪᓕᕆᔨᖏᑦ ᑎᓕᔭᐅᔾ
ᔪᑎᖃᕐᓯᒪᕗᑦ ᐊᒥᓱᑲᓪᓚᐅᔪᓂᒃ ᐃᓅᓯᓕᕆᓂᕐᒧᑦ, ᑮᓇᐅᔭᓕᐅᕋᓱᐊᓂᕐᒧᑦ ᐊᒻᒪᓗ ᒐᕙᒪᓕᕆᓂᕐᒥ 
ᐱᕙᓪᓕᐊᔪᓕᕆᓂᐅᔪᓂᒃ ᐃᑉᐱᒋᔭᐅᓂᐊᑐᐊᖅᐸᑕ ᐊᕐᓇᐃᑦ ᐃᓄᐃᑦ ᐃᓅᓯᖏᓐᓂ. ᖃᓄᖅ
ᑑᕈᑕᐅᓯᒪᔪᑦ ᐸᕐᓇᐅᑎᓂᑦ ᓇᓗᓇᐃᕐᕕᐅᑐᐊᕋᒥᖕ ᑲᑎᒪᔨᓄᑦ, ᐱᕙᓪᓕᐊᔪᓕᕆᔨᒃᑯᑦ ᐱᓕᕆᐊᒃᓴᖏᑦ 
ᑐᕌᖓᑎᑕᐅᓕᓚᐅᖅᐳᑦ ᖁᕝᕙᕐᓴᐃᓗᑎᒃ ᓴᖅᑭᔭᕐᑎᑦᓯᕙᓪᓕᐊᓂᖕᒥᑦ ᐊᕐᓇᐃᑦ ᐃᓄᐃᑦ ᓇᒻᒥᓂᓖᑦ 
ᑐᕌᒐᕆᔭᐅᓂᕐᓴᐅᓪᓗᑎ ᐊᒻᒪᓗ ᐊᔾᔨᒌᖖᒋᑦᑐᓂᒃ ᑮᓇᐅᔭᓕᐅᕋᓱᐊᕐᓂᕐᒥ ᐱᕙᓪᓕᐊᔾᔪᑎᑦᓴᓂᖕ 
ᐱᖃᓯᐅᔾᔭᐅᓪᓗᓂ ᓇᓕᒧᒌᒥᖕ ᒐᕙᓚᓕᕆᓂᖕᒥ ᑭᒡᒐᕐᑐᐃᔨᐅᔪᓐᓇᕐᓯᖁᓪᓗᒋ ᐃᑲᔪᕐᑐᖅᑕᐅᓗᑎᓪᓗ 
ᐊᕐᓇᐃᑦ ᓯᕗᓕᕐᑏᑦ, ᐃᓕᓐᓂᐊᕐᓂᓕᕆᓂᖕᒥᓗ. ᐊᓯᖏᑦ ᐱᓕᕆᐊᖃᕐᕕᐅᒻᒥᔪᑦ ᐃᓚᖃᓚᐅᖅᐳᑦ 
ᓴᐳᔾᔨᓂᖕᒥᑦ ᓴᖅᑭᔮᕐᑎᑦᓯᓂᖕᒥᓪᓗ ᐃᓄᐃᑦ ᐱᐅᓯᑐᖃᒃᑯᑦ ᖃᐅᔨᒪᔭᖏᓐᓂᖕ, ᓄᓇᒥᐅᑕᓂᖕ 
ᑮᓇᐅᔭᓕᐅᕈᑎᑦᓴᓂᖕ ᕿᓂᕐᓂᖅ, ᐊᕙᑎᓕᕆᓂᖕᒥ ᐊᑲᐃᓪᓕᐅᕈᑏᑦ ᐱᖃᓯᐅᔾᔭᐅᓪᓗᓂ ᓯᓚᐅᑉ 
ᓂᕈᒥᑦᓯᕙᓪᓕᐊᓂᖓᓄᑦ ᐊᓯᔾᔨᕐᐸᓪᓕᐊᓂᖅ, ᑲᓇᑕᒥ ᓯᓚᕐᔪᐊᒥᐅᖃᑎᒌᓂᓗ ᐱᖃᑕᐅᕙᓐᓂᖅ 
ᖃᓄᐃᓕᐅᕐᑐᖃᓕᕋᐃᑉᐸᑦ. 

ᐅᑭᐅᖑᓚᐅᖅᑐᒥ ᐱᓕᕆᐊᒃᓴᐃᑦ ᐊᒥᓱᑲᓪᓚᐅᓚᐅᕐᒪᑕ ᐱᕙᓪᓕᐊᔪᓕᕆᔨᐅᔪᓄᑦ ᐃᓚᖃᖅᑐᒋᑦ 
ᐃᓚᐅᖃᑕᐅᓚᐅᕐᓂᖏᓄᑦ ᓯᑕᒪᐅᔪᓄᑦ ᑲᑎᒪᕕᔾᔪᐊᕐᓂᐅᔪᓄᑦ ᐊᒻᒪᓗ ᓴᓇᐅᒐᓕᐊᖑᓯᒪᔪᓂᒃ 
ᓴᓇᔨᕐᔪᐊᓂᓪᓗ ᑕᑯᔭᒃᓴᖃᖅᑎᑦᑎᔨᓄᑦ. ᑖᒃᑯᐊ ᖃᓄᐃᓕᐅᖅᑎᑦᑎᓂᐅᓚᐅᖅᑐᑦ ᐱᒻᒪᕆᐅᔪᑎᒍᑦ 
ᐸᐅᒃᑑᑎᒃᑯᓐᓂᑦ ᐱᓕᕆᐊᖃᓕᕈᓐᓇᕐᕕᐅᓚᐅᕐᒪᑕ ᓴᖅᑭᔮᕐᑎᑦᓯᓂᖕᒥᑦ ᐱᓕᕆᖃᑎᒌᓕᕈᓐᓇᕐᓂᖏᓐᓂᒃ 
ᒐᕙᒪᐅᔪᑦ ᓴᓇᕝᕕᖏᓐᓂ ᐊᒻᒪᓗ ᓇᒻᒥᓂᓖᑦ ᓴᓇᕝᕕᒋᔭᐅᔪᓂ ᐊᒻᒪᓗ ᖁᕝᕙᖅᑎᑦᑎᒋᐊᕐᓂᕐᒥᓐᓂ 
ᐃᓚᖏᓂᒃ ᐸᐅᒃᑑᑎᒃᑯᑦ ᐃᓚᐅᓂᖃᕐᕕᒋᔭᖏᓂ. ᑖᓐᓇ ᐅᑭᐅᖅ ᐊᑐᖅᑎᓪᓗᒍ ᐃᖅᑲᓇᐃᔭᖅᑎᐅᔪᑦ 
ᐅᐸᖃᑕᐅᓚᐅᖅᐳᑦ ᓄᓇᕗᒻᒥ ᐱᔅᓇᓯᖃᖅᑎᐅᔪᑦ ᓇᒻᒥᓂᓖᑦ ᓴᓇᐅᒐᒥᓐᓂᒃ ᑕᑯᑦᓴᐅᑎᑦᑎᓂᖏᓐᓂ 
(ᐃᖃᓗᓐᓂ), ᑲᓇᑕᐅᑉ ᐅᑭᐅᖅᑕᕐᑐᖓᓂ ᓯᓚᑖᓂᓗ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ (ᐃᑦᒪᓐᑕᓐᒥ), 
ᓄᓇᕐᔪᐊᕆᔭᐅᔪᓂᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐱᓕᕆᖃᑎᒌᓕᕐᓂᖏᑦ ᐅᑭᐅᑦ ᐱᖓᓱᑦ 
ᓈᓯᒪᓕᑐᐊᕌᖓᑕ ᑲᑎᒪᕕᔾᔪᐊᕐᓂᐅᕙᒃᑐᓄᑦ ᐊᒻᒪᓗ ᓴᓇᐅᒐᓕᐊᒥᓐᓂᒃ ᑕᑯᑦᓴᐅᑎᑦᓯᓯᓈᑦ 
ᑲᑎᒪᕕᔾᔪᐊᕐᑐᑎᖕ (ᐳᕉᒥ), ᐊᒻᒪᓗ ᖁᕕᐊᒋᔭᒻᒪᕆᐅᕙᑦᑐᖅ ᐅᑭᐅᖅᑕᖅᑐᒥᐅᑦ ᓇᒻᒥᓂᖅ 
ᐱᔅᓇᓯᖃᖅᑎᐅᔪᑦ ᓴᓇᐅᒐᓕᒥᓐᓂᒃ ᑕᑯᑦᓴᐅᑎᑦᓯᑎᓪᓗᒋᑦ (ᐋᑐᕙᒥ).

ᐊᕐᓇᐃᑦ ᐃᓄᐃᑦ ᓇᒻᒥᓂᖅ ᐱᔅᓂᔅᖃᐅᕐᑐᑦ ᓯᐊᒻᒪᖅᑎᕐᓂᖏᑦ

ᒪᕐᕉᓪᓗᑎᒃ ᐱᒻᒪᕆᐅᔫᒃ ᑮᓇᐅᔭᓕᐅᕋᓱᐊᕐᓂᖕᒧᑦ ᐱᕙᓪᓕᐊᔾᔪᑎᑦᓴᓕᐊᕆᓚᐅᕐᑕᕗᑦ 
ᑲᔪᓯᑦᓯᐊᕐᑐᒻᒪᕆᐅᓚᐅᕐᑑᖕ ᐊᕐᕌᒍᑦᑎᓐᓂ. ᐊᕐᓇᐃᑦ ᐃᓄᐃᑦ ᓇᒻᒥᓂᖅ ᐱᔅᓇᓯᖃᖅᑎᐅᔪᑦ  
ᓯᐊᑦᓯᒪᔪᑦ ᑲᓱᖅᕕᖓ (IWBN), ᑮᓇᐅᔭᖃᖅᑎᑕᐅᓗᑎᖕ ᓄᓇᖃᖅᑳᖅᓯᒪᔪᓕᕆᔨᑦ ᐊᒻᒪᓗ 

ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ

2011–2012-ᒥ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᕙᒃᑐᑦ

ᐅᑭᐅᖅᑕᖅᑐᑉ ᐱᕙᓪᓕᐊᔪᓕᕆᔨᒃᑯᖏᓐᓂᑦ ᑲᓇᑕᒥ (ᐃᓄᓕᕆᔨᑐᖃᒃᑯᓐᓂᑦ − AANDC), 
ᐋᖅᑭᑦᓱᕐᑕᐅᓚᐅᕐᑐᑦ ᐃᑲᔫᑕᐅᓂᐊᕐᖓᑕ ᐃᓄᐃᑦ ᐊᕐᓇᖏᓐᓄᑦ ᓇᒻᒥᓂᖅ ᐱᔅᓂᔅᑖᕈᒪᔪᓄᑦ.  
IWBNᑯᓐᓄᑦ ᐱᓕᕆᐊᖑᔪᑎᒍᑦ ᐊᕐᓇᐃᑦ ᐃᓕᓐᓂᐊᖅᑎᑕᐅᔪᓐᓇᕐᒪᑕ ᐊᓯᖏᑕ ᐊᑐᖅᓯᒪᔭᖏᓐᓂᑦ 
ᐱᓕᕆᖃᑎᒌᓕᖅᓯᒪᓂᖏᑎᒍᑦ ᐊᕐᓇᐃᑦ ᐃᓄᐃᑦ ᓇᖕᒥᓂᖅ ᐱᔅᓇᓯᖃᖅᑎᐅᔪᑦ  ᑕᒪᒃᑭᕐᑐᑎᑦ 
ᐃᓱᒪᑐᐃᓐᓇᖅᐸᒃᑐᑦ ᓇᖕᒥᓂᖅ ᐱᔅᓇᓯᖃᕈᒪᒐᓗᐊᕐᑐᑎᑦ ᑕᐃᒃᑯᐊᓗ ᐱᔅᓇᓯᑖᖅᓯᒪᒌᕐᑐᑦ ᑭᓯᐊᓂᓕ 
ᐃᓕᓐᓂᐊᑦᓲᔭᕆᐊᓖᑦ ᐱᓕᒻᒪᑦᓴᕆᐊᓕᓐᓂᒃ, ᖃᐅᔨᒪᔪᒻᒪᕆᐅᓂᖕᒧᑦ ᐱᕙᓪᓕᐊᔭᕆᐊᓖᑦ ᐊᒻᒪ 
ᑕᐃᒫᑦᓴᐃᓐᓇᖅ ᐱᓇᓱᐊᖃᑎᒥᓄᑦ ᐃᑲᔪᖅᑎᖃᐅᕆᐊᓖᑦ ᓱᓕ. ᑖᓐᓇ ᐱᒋᐊᕐᐸᓪᓕᐊᓯᒪᒐᓗᐊᕐ  
ᑎᓪᓗᒍ ᐆᑦᑐᕋᐅᑎᐅᓪᓗᓂ ᐃᖃᓗᓐᓂ, ᓯᕕᑐᔪᒧᑦ ᑐᕌᒐᖃᕐᑐᒍᑦ ᐃᓕᓐᓂᐊᕈᑎᑦᓴᓂᖕ ᐋᖅᑭᑦ
ᓱᐃᒋᐊᑦᓴᖅ ᐊᑐᖅᑕᐅᔪᓐᓇᕐᑐᓂᑦ ᐊᓯᖏᓐᓂ ᐊᒡᒍᑐᖅᓯᒪᔪᓂ ᓄᓇᓕᓐᓂᓗ. ᐅᑭᐅᖑᓚᐅᖅ 
ᑐᒥᑦᑕᐅᖅ ᐆᒃᑐᕋᐅᑎᒋᓪᓗᒋᑦ ᓇᓗᓇᐃᒃᑯᑎᑦᓴᖓᓐᓂᒃ IWBNᑯᑦ ᐋᖅᑭᒃ ᓱᐃᓕᓚᐅᖅᐳᒍᑦ  
ᐊᒻᒪᓗ ᓯᕗᓪᓕᖅᐸᖑᔪᑦ ᐋᖅᑭᐅᒪᓂᕆᓇᔭᖅᑕᖓᓂᒃ ᖃᕆᑕᐅᔭᑎᒍᑦ ᐊᑦᑕᑕᕐᕕᖓᑕ  
ᐱᑐᕝᕕᖓᑕ ᑕᐅᑦᑐᑦᓴᖓᓂᖕ.

ᐊᑕᐅᓯᖅ ᐃᓚᒋᔭᐅᖃᑕᐅᔪᑦ IWBNᑯᓐᓄᑦ ᐃᑲᔫᑎᐅᕙᑦᑐᑦ ᓇᓗᓇᐃᕐᓯᒪᓕᕐᒪᑦ 
ᐊᓕᐊᓇᐃᒋᔭᐅᒻᒪᕆᑦᑐᖅ ᐊᕐᓇᐃᑦ ᐃᓄᐃᑦ ᓇᖕᒥᓂᖅ ᐱᔅᓇᓯᖃᖅᑎᐅᔪᑦ ᑲᔪᓯᑦᓯᐊᕐᓯᒪᓂᖏᑦ 
ᖃᐅᔨᓴᕐᑕᐅᓂᕆᓚᐅᕐᑕᖏᑕ ᐅᓂᒃᑳᖏᑦ ᐃᓄᐃᑦ ᓄᓇᖓᑦᒥᐅᑦ. ᐅᓂᒃᑳᓴᖏᑦ ᐊᑦᓱᕈᕈᑎᒋᓯᒪᔭᖏᓐᓂᑦ  
ᐊᒻᒪᓗ ᐃᖏᕐᕋᑦᑎᐊᓯᒪᓂᕐᒥᓐᓄᑦ ᐱᔅᓇᓯᒋᔭᒥᓐᓂ ᐃᔾᔪᐊᖅᑕᐅᔪᒪᓕᖅᐸᒻᒪᑕ ᐆᒃᑐᕋᖅᑕᐅᔪᒪᓪᓗᑎᒃ 
ᐊᓯᖏᓐᓄᑦ ᐊᕐᓇᓄᑦ ᐃᓱᒪᒃᓴᖅᓯᐅᕈᑎᖃᓕᖅᓯᒪᔪᓂᑦ ᓇᖕᒥᓂᖅ ᐱᔅᓇᓯᑖᕈᒪᓪᓗᑎᒃ.

ᐊᕐᓇᐃᑦ ᐃᓄᐃᑦ ᐱᔅᓇᓯᖃᖅᑎᐅᔪᑦ ᐱᓕᒻᒪᒃᓴᕐᑕᐅᓂᖏᑦ ᑲᑎᒪᓯᓐᓈᑦ 

ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᒥ ᐊᕐᓇᐃᑦ ᑎᒥᖁᑎᒋᔭᖏᓂᑦ, ᐊᕐᓇᐃᑦ ᐃᓄᐃᑦ ᐱᔅᓇᓯᖃᖅᑎᐅᔪᓄᑦ 
(IWB) ᐱᓕᕆᐊᒃᑯᑦ ᐱᓕᒻᒪᒃᓴᐃᓂᖃᖃᑦᑕᖅᐳᑦ ᐊᕐᓇᓂᒃ ᐃᓄᓐᓂᒃ ᓇᖕᒥᓂᖅ ᐱᔅᓇᓯᖃᕐᓂᖕᒥᑦ 
ᐱᒋᐊᕈᒪᔪᓂᒃ. ᑕᒪᒃᑯᐊ ᐱᓕᒻᒪᒃᓴᐃᓂᐅᕙᒃᑐᑦ ᑲᑎᒪᓯᓐᓈᑦ ᓯᕗᓪᓕᖅᐸᐅᓪᓗᑎᒃ ᐱᓕᕆᐊᖑᓚᐅᖅ
ᓯᒪᔫᒐᓗᐊᑦ ᑭᓯᐊᓂ ᓄᑖᓐᖑᕆᐊᕐᑕᐅᓚᐅᕐᑐᑦ, ᓄᑖᑦ ᐃᓕᓐᓂᐊᕈᑎᑦᓴᑦ ᐋᖅᑭᑦᓱᕐᑕᐅᓗᑎᒃ, ᐊᒻᒪ 
ᐱᓕᒻᒪᑦᓴᕐᓯᓐᓈᑦ ᑲᑎᒪᓂᐅᕙᑦᑐᑦ ᐃᓕᓐᓂᐊᕈᑎᑦᓴᖏᑦ ᐋᖅᑭᑦᓱᕐᑕᐅᓗᑎ ᒫᓐᓇᓂᓴᐅᓂᖅᐹᓂᒃ 
ᐃᓗᓕᖃᐅᓕᕐᑐᑎᖕ ᐃᓄᐃᑦ ᐊᕐᓇᐃᑦ ᑭᓐᖒᒪᕙᑦᑕᖏᓐᓂᑦ ᐊᖑᒻᒪᑎᖁᓪᓗᒋ. ᐱᓕᒻᒪᒃᓴᐃᖃᑦᑕᕐᓂᖅ 
ᐋᖅᑭᒃᑕᐅᓯᒪᓕᓚᐅᖅᐳᖅ ᑐᕌᖓᑎᑕᐅᓪᓗᓂ ᐊᕐᓇᓄᑦ ᐃᓄᖕᓄᑦ ᒥᑭᑦᑑᑕᐅᓂᕐᓴᓂᖕ ᐱᔅᓇᓯᖃᕈᒪᔪᑦ 
5ᓂᑦ ᒥᒃᓵᓂ ᐃᖅᑲᓇᐃᔭᖅᑎᖃᕋᔭᕐᓗᑎᒃ ᐱᒋᐊᓐᖓᕐᓂᖓᓂ. ᓄᑖᑦ ᐱᓕᒻᒪᑦᓴᐅᑎᑦᓴᑦ ᐃᓗᓕᖃᐅᖅᐳᑦ  
ᑐᕌᒐᖃᕐᓂᖅᓴᐅᖁᓪᓗᒋᑦ ᑮᓇᐅᔭᓕᕆᔾᔪᓯᓂᑦ ᑐᑭᓯᐅᒪᒃᑲᓐᓂᕈᑎᑦᓴᓂᑦ, ᐃᓄᓐᓄᑦ ᑐᕌᖓᔪᓂᖕ 
ᓇᖕᒥᓂᖁᑎᒋᔭᐅᔪᑦ ᑭᓱᓕᕆᔨᐅᒻᒪᖔᑕᓗ ᓇᓂᓯᔾᔪᑎᓕᐅᕐᓗᑎ ᑲᑎᖅᓱᐃᕕᑦᓴᒥᑦ, ᐊᒻᒪᓗ ᐊᓯᖏᓂᒃ 
ᓇᓗᓇᐃᖅᑕᐅᓯᒪᔪᓂᒃ ᑭᓐᖒᒪᔭᐅᖃᑦᑕᕐᑐᓂᒃ ᐊᒻᒪᓗ ᐱᓕᕆᔾᔪᑎᑦᓴᓂᒃ ᐊᑐᖅᑕᐅᕙᓐᓂᐊᕐᓂᒃ 
ᐊᕐᓇᓄᑦ ᐃᓄᖕᓄᑦ ᓇᒻᒥᓂᖅ ᐱᔅᓇᓯᖃᖅᑎᐅᔪᓄᑦ. 

ᐊᕐᓇᐃᑦ ᐃᓄᐃᑦ ᐊᒻᒪᓗ ᓄᓇᒥᓐᖔᕐᑐᓂᒃ ᐲᔭᐃᖃᑦᑕᕐᓃᑦ

ᐸᐅᒃᑑᑎᒃᑯᑦ ᓯᕗᒧᐊᒋᐊᕐᓯᒪᓕᕆᕗᑦ ᖃᐅᔨᓴᕐᓂᐅᓂᐊᖅᑐᒥᒃ ᐱᓕᕆᐊᒥᒃ ᕿᒥᕐᕈᓗᑎᒃ ᐅᔭᕋᒃ
ᑕᕆᐊᖑᔪᑦ ᖃᓄᑎᒋ ᐃᑉᐱᒋᔭᐅᓕᕐᓯᒪᒻᒪᖔᑦ ᐊᕐᓇᓄᑦ ᐃᓄᖕᓄᑦ ᖃᒪᓂ’ᑐᐊᒥᐅᓄᑦ, ᓄᓇᕗᒻᒥ.

ᐊᕐᓇᐃᑦ ᐃᓄᐃᑦ ᐊᒻᒪᓗ ᓇᖕᒥᓂᖅ ᒐᕙᒪᖃᕐᓂᕐᒧᑦ ᑐᓴᒐᒃᓴᖁᑏᑦ

ᐸᐅᒃᑑᑎᒃᑯᑦ ᐅᔾᔨᕈᓱᖕᒪᑕ ᐱᒻᒪᕆᐅᓂᖓᑕ ᐊᕐᓇᐃᑦ ᐃᓄᐃᑦ ᐊᔪᕈᕐᓃᓴᕐᑕᐅᒋᐊᖃᕐᓂᖏᓐᓂᖕ 
ᐱᖃᑕᐅᓂᕐᓴᐅᓕᖁᓪᓗᒋᑦ ᒐᕙᒪᓕᕆᓂᐅᕙᒃᑐᓄᑦ ᐅᑭᐅᖅᑕᖅᑐᒥ ᑲᓇᑕᒥᓗ. ᑲᔪᓯᒃᑲᓐᓂᖁᓪᓗᒍ 
ᑕᒪᓐᓇ ᐅᔾᔨᕆᔭᐅᓂᕐᓴᐅᓕᖁᓪᓗᒍ, ᑐᑦᓯᕋᐅᑎᓂᒃ ᑐᓂᓯᓚᐅᖅᐳᑦ ᑲᓇᑕᒥ ᐱᐅᓯᑐᖃᓕᕆᕝᕕᒃᑯᓐᓄᑦ 
ᑲᔪᓯᑎᑕᐅᖁᓪᓗᒋᑦ ᐋᖅᑭᒃᓱᐃᕙᓪᓕᐊᓂᐅᔪᑦ ᐊᒻᒪᓗ ᐱᓕᕆᐊᖑᕙᓪᓕᐊᔪᑦ ᑲᔪᓯᑎᑕᐅᓂᖏᑕ 
ᑕᐃᔭᐅᓪᓗᑎᒃ ᐊᕐᓇᐃᑦᑐᒥᖏᑦ − ᑐᓴᒐᒃᓴᓕᐊᖑᕙᒃᑐᑦ. ᑖᒃᑯᐊ ᑐᓴᒐᒃᓴᓕᐊᖑᕙᒃᑐᑦ ᐊᑐᐃᓐ
ᓇᐅᑎᑦᓯᓇᓱᐊᕐᐸᑦᑐᑦ ᑭᖑᕙᖅᓯᒪᖖᒋᑦᑐᓂᒃ, ᑕᒻᒪᑕᕐᓯᒪᖖᒋᑦᑐᓂᒃ ᐊᒻᒪᓗ ᐊᑐᕐᓂᖃᕋᔭᖅᑐᑦ 
ᑐᓴᒐᒃᓴᖁᑎᖏᑦ ᐊᑐᐃᓐᓇᕆᔭᐅᓂᐊᕐᖓᑕ ᑕᒪᐃᓐᓄᓕᒫᑦᓯᐊᖅ ᐊᕐᓇᓄᑦ ᐃᓄᖕᓄᑦ ᐱᓇᓱᐊᖃᑕᐅᕙᑦ  
ᑐᓄᑦ ᑐᑭᓯᐅᒪᔾᔪᑎᑦᓴᖏᓐᓂᒃ ᓇᖕᒥᓂᖅ ᒐᕙᒪᓕᕆᓂᕐᒥ, ᐃᓱᒪᖅᓱᕈᖕᓇᐅᑎᖏᓐᓂᑦ ᐊᒻᒪᓗ ᐊᕐᓇᐃᑦ 
ᒐᕙᒪᓕᕆᓂᕐᓂ ᐃᓚᒋᔭᐅᑦᑎᐊᕐᓗᑎ ᓇᓕᒧᒋᔭᐅᔪᓐᓇᕐᓗᑎᒃ.

ᐊᐅᔭᒥ ᑐᓴᒐᒃᓴᓕᐊᖑᓚᐅᖅᑐᑦ ᐊᐅᓪᓚᖅᑎᑕᐅᓯᒪᓕᓚᐅᖅᐳᑦ ᐊᒻᒪᓗ ᑐᒃᓯᕋᖅᑕᐅᓯᒪᓕᓚᐅᖅᑐᑎᒃ 
ᐱᑎᑕᐅᖃᑦᑕᕈᒪᔪᓂᑦ 4−ᓂᑦ. ᐅᑭᐊᒃᓵᒥ ᑐᓴᒐᒃᓴᓕᐊᖑᓯᒪᔪᑦ ᐊᐅᓪᓚᖅᑎᑕᐅᓯᒪᓕᕐᓂᐊᓚᐅᖅᐳᑦ 
ᓯᑉᑎᒻᒪᐅᑉ ᓄᖖᒍᐊᓂ. 

28-ᒋᔭᖓᓂ ᐊᕐᕌᒍᑕᒫᕐᓯᐅᑎᒃᑯᑦ  
ᑲᑎᒪᕕᒡᔪᐊᕐᓂᐅᓚᐅᖅᑐᒥᑦ ᐅᓂᒃᑳᒃᓴᕆᔭᐅᔪᑦ

ᐸᐅᒃᑑᑎᒃᑯᑦ 28ᒋᓪᓗᒍ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᒡᔪᐊᕐᓂᖃᓚᐅᖅᐳᑦ ᒫᔾᔨ 20ᒥᑦ 22ᒧᑦ 
2012ᖑᑎᓪᓗᒍ ᐋᑐᕙᒥ. ᑕᐃᒪᐃᒐᔪᒻᒪᓂᓛᒃ, ᑕᕝᕙᓂ ᐅᑭᐅᒥ ᓂᕆᐅᒋᔭᐅᓂᖃᒻᒪᕆᒃᑑᓪᓗᓂ 
ᑲᑎᒪᕕᒡᔪᐊᕐᓂᖃᕐᑐᑎᒃ ᑲᔪᓯᑎᑦᓯᓚᐅᖅᐳᑦ ᐊᕐᓇᐃᑦ ᐃᓄᐃᑦ ᑲᑎᒪᖃᑎᒌᒃᑎᑕᐅᓂᒃᓴᖓᑦ ᐃᓄᐃᑦ 
ᓄᓇᖓᓐᓂᕐᒥᐅᓂᖖᒑᕐᓯᒪᓗᑎᒃ ᑐᓴᒐᒃᓴᖁᑎᒥᓐᓂᒃ ᑕᐅᖅᓰᖃᑦᑕᐅᑎᓪᓗᑎᒃ, ᑲᑐᔾᔨᖃᑎᒌᖑᔪᑦ 
ᑐᑭᒧᐊᒡᕕᒃᓴᕆᓂᐊᖅᑕᖏᓂᒃ ᐅᑭᐅᖑᓂᐊᖅᑐᒥ, ᐊᒻᒪᓗ ᐱᖃᑎᐊᓗᒋᔭᒥᓐᓂᒃ ᐱᓕᕆᖃᑎᒋᕙᒃ
ᑕᒥᓐᓂᒃᓗ ᑕᑯᖃᑦᑕᐅᑎᓗᑎᒃ. ᑕᕝᕙᓂ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐱᓕᕆᐊᖏᑦ ᐃᓚᓕᐅᔾ
ᔨᓯᒪᓚᐅᕐᐳᑦ ᐊᒥᓱᕐᓚᐅᔪᓂᒃ ᐱᓕᒻᒪᒃᓴᕐᑕᐅᔪᒪᓗᐊᓐᖑᐊᕐᑐᓂᒃ ᐊᕐᓇᓄᑦ ᐃᓄᓐᓄᑦ, 
ᑲᑎᒪᔨᒋᓂᐊᕐᑕᒥᓂᒃ ᓂᕈᐊᖅᖠᓂᖅ, ᐊᒻᒪᓗ ᐊᔾᔨᒌᖖᒋᑦᑐᓂᑦ ᐅᖃᓪᓚᒋᐊᖁᔭᐅᓯᒪᔪᑦ 
ᐅᖃᐅᓯᒃᓴᒥᓐᓂᒃ ᐅᓂᒃᑳᕆᐊᕐᑐᖅᓯᒪᓪᓗᑎᒃ.

ᐅᖃᓪᓚᒋᐊᖅᑐᖁᔭᐅᓪᓗᑎᒃ ᖃᐃᖁᔭᐅᓯᒪᔪᑦ

ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐱᐅᓯᕆᔭᐅᕙᓕᕐᒥᒻᒪᑦ ᖃᐃᖁᔭᐅᓯᒪᔪᑦ ᐅᖃᓪᓚᒋᐊᖅᑐᖁᔭᐅᓪᓗᑎᒃ 
ᑲᑎᒪᕕᒡᔪᐊᕆᐊᖅᓯᒪᔪᓄᑦ ᐃᓱᒪᒋᔭᒥᓐᓂᒃ ᐅᓂᒃᑳᖁᓪᓗᒋᑦ ᐊᒻᒪᓗ ᐅᖃᓪᓚᐅᓯᖃᖁᓪᓗᒋᑦ ᐅᓪᓗᒥ 
ᐊᑲᐃᓪᓕᐅᕈᑕᐅᕙᑦᑐᓂᖕ ᐅᖃᐅᓯᐅᒋᐊᓕᓐᓂᒃ. ᑕᒪᒃᑯᑎᒎᓇᖅ ᓴᖅᑭᑕᐅᕙᒃᑐᑎᒍᑦ ᐊᔾᔨᖃᖖᒋᑦᑐᓂᒃ 
ᐃᓱᒪᒋᔭᐅᔪᓂᒃ ᑕᐅᖅᓰᖃᑎᖃᕈᓐᓇᐸᑦᑐᑎ ᐊᒻᒪᓗ ᐅᓂᒃᑳᕈᓐᓇᖁᓪᓗᒋᑦ ᐱᒻᒪᕆᐅᔫᑎᖏᓐᓂᒃ 
ᐱᕙᓪᓕᐊᔾᔪᑕᐅᔪᓐᓇᕐᑐᓂᒃ ᐊᕐᓇᓄᑦ ᐃᓄᓐᓄᑦ. ᐅᑯᐊ ᑕᕝᕙᓂ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ 
ᐅᖃᓪᓚᒋᐊᖅᑐᖁᔭᐅᓯᒪᓚᐅᕐᑐᑦ: 

• ᐸᑐᕆᓴ ᕿᒧᒃᓯᒐᖅ, ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐊᒻᒪᓗ ᐊᕐᓇᐃᑦ  
ᑎᒥᖁᑎᖏᓂ ᒥᓂᔅᑕᕆᔭᐅᔪᖅ, ᓄᓇᑦᓯᐊᕗᑦ ᒐᕙᒪᖓᓂ

• ᒥᐊᕆ ᓴᐃᒪᓐ, ᐊᖏᔪᖅᑳᖅ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 

• ᓖᓴ ᖁᐱᖅᕈᐊᓗᒃ ᓴᑐᕐᕖᑦ ᐊᕐᓇᐃᑦ ᐃᓄᐃᑦ ᑲᑐᔾᔨᖃᑎᒌᖏᓂᑦ ᓄᓇᕕᖕᒥ 

• ᕌᐱ ᒍᐊᑦ, ᐃᒃᓯᕙᐅᑕᕆᔭᐅᖃᑕᐅᔪᑦ ᐃᓄᐃᑦ ᖃᐅᔨᓴᖅᑎᖏᑕ ᑲᑎᒪᔨᖏᓄᑦ, 
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᕋᓛᖏᓐᓂ

• ᒃᓛᑎᑦ ᓯᒥᑦ, NWACᑯᑦ ᐊᓪᓚᕝᕕᐊᓂ ᐃᓱᒪᑕᕆᔭᐅᔪᖅ ᐊᒻᒪᓗ ᐊᐃᕇᓐ ᒍᑦᕕᐅᓪ, 
ᑐᑭᒧᐊᒃᑎᑦᓯᔨ ᓴᖅᑭᑕᐅᔪᕕᓃᑦ ᐊᐅᓚᔾᔭᒋᐊᕐᑕᐅᓂᖏᓐᓄᑦ ᐱᒋᐊᕈᑎᑦ 

ᐃᓄᐃᑦ ᐊᕐᓇᕆᔭᖓᑦ ᐃᓕᑕᕆᔭᐅᓂᖓ ᐊᕐᕌᒍᑦᑎᓐᓂ

ᐃᓚᖓᓐᓂ ᖁᕕᐊᒋᔭᐅᓪᓚᕆᒃᐸᒃᑐᒥ ᖃᓄᐃᓕᐅᖅᑎᑦᑎᓂᐅᕙᒃᑐᓂ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ, 
ᐋᓂ ᒎᔅ ᑐᓂᔭᐅᓚᐅᕐᐳᖅ ᐊᕐᓇᐅᑉ ᐃᓅᓪᓗᓂ ᐃᓕᑕᕆᔭᐅᔾᔪᑎᖓᓂᒃ ᐊᕐᕌᒍᑦᑎᓂ ᐊᕐᓇᕆᔭᐅᓂᐊᕐ
ᑐᒥᒃ. ᐃᓕᑕᕆᔭᐅᔾᔪᑎᑖᕆᔭᐅᕙᒃᑐᖅ ᐱᒻᒪᕆᐅᑎᐅᔪᑎᒍᑦ ᐃᑲᔪᖅᓯᒪᓂᖓᓄᑦ ᐊᕐᓇᐅᖃᑎᒥᓂᒃ 
ᐃᓄᒻᒥᒃ ᑐᓂᔭᐅᕙᒻᒪᑦ. ᑕᕝᕙᓂ ᐅᑭᐅᒥ ᐋᓂ ᐅᖃᓘᑎᒃᑯᑦ ᐃᓕᑕᕆᔭᐅᔾᔪᑎᒥᓂᒃ ᑐᓴᖅᑎᑕᐅᓚᐅᕐᒪᑦ 
ᐊᒻᒪᓗ ᒫᓐᓇᐅᓕᖅᑐᖅ ᐱᓕᕆᐊᕆᔭᖏᓐᓂᖕ ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖓᓂ ᑐᓴᕋᑦᓴᖁᑎᒥᓂᖕ 
ᓇᑦᓴᖁᓪᓗᒍ ᑲᑎᒪᕕᒡᔪᐊᕆᐊᖅᓯᒪᔪᓄᑦ. ᐊᖏᔪᖅᑳᖅ ᓯᐅᑎᐊᐱᒃ ᖁᕕᐊᓱᒍᔾᔨᓚᐅᕐᐳᖅ ᐅᐱᒍᓱᓐ
ᓂᕋᕐᑐᓂ ᐋᓂᒥᒃ ᐊᒃᓱᕈᖅᑐᓂ ᐱᓕᕆᐊᖃᖅᓯᒪᓂᖓᓄᑦ ᐊᒻᒪᓗ ᐃᕿᐊᒋᓇᒍ ᐊᕐᓇᐃᑦ ᐃᓄᐃᑦ 
ᐃᓅᓯᖏᓐᓂᒃ ᐊᑲᐅᓯᑎᑦᑎᒋᐊᖅᓯᒪᓂᖓᓄᑦ.

©
 Pauktuutit

ᕌᐱ ᐅᐊᑦ, ᐃᒃᓯᕙᐅᑕᐅᖃᑕᐅᔪᖅ 
ᐃᓄᐃᑦ ᑲᑎᒪᔨᖏᓐᓂ, ᓱᓕᔪᓄᑦ 
ᓇᓛᒎᖅᑐᓂᒃ ᑭᒡᓕᓯᓂᐊᖅᑏᑦ 
ᑲᑎᒪᔨᕋᓛᖏᑦ, ᐅᓂᒃᑳᕐᑎᓪᓗᒍ 2012 
ᐊᕐᕌᒍᑕᒫᖅᓯᐅᑦ ᑭᒃᑯᓕᒫᖅᑎᑦᑎᓂᕐᒧᑦ 
ᑲᑎᒪᕕᔾᔪᐊᕐᓂᐅᔪᒥ

ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ

2011–2012-ᒥ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᕙᒃᑐᑦ

ᐅᖃᓪᓚᒋᐊᖅᑐᕐᑎᑕᐅᓚᐅᖅᑐᑦ ᐊᒻᒪᓗ ᐱᓕᒻᒪᒃᓴᐃᓂᐅᓚᐅᖅᑐᑦ

ᐱᓕᒻᒪᒃᓴᐃᔾᔪᑎᖃᕐᓂᖅ ᑭᓪᓕᓯᓂᐊᖅᑎᒃᑯᑦ ᐃᓕᑕᕆᔭᐅᓯᒪᔾᔪᑎᒃᓴᒥᒃ ᐱᓕᕆᐊᖓᓐᓄᑦ

ᑳᑐᕆᓐ ᐃᕐᖓᐅᑦ, ᐸᐅᒃᑑᑎᒃᑯᓐᓂ ᐊᐅᓪᓚᑦᑎᔨᐅᔪᖅ ᐃᓕᓐᓂᐊᕆᐊᕐᐸᓚᐅᕐᑐᑦ ᐊᐅᓚᕐᑎᑕᐅᓪ 
ᓗᑎᒃ ᐃᑲᔪᖅᑕᐅᓂᖏᓐᓂᒃ, ᐱᓕᒻᒪᒃᓴᐃᒋᐊᕈᑎᖃᓚᐅᕐᐳᖅ ᕿᒥᕐᕈᓪᓗᓂᒋᑦ ᐊᒥᓱᕐᓚᐅᓕᖅᑐᑦ 
ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐱᖁᔨᕗᖔᓕᐊᖑᖃᑦᑕᓚᐅᕐᑐᑦ ᐱᔾᔪᑎᖃᖅᑐᑎᒃ ᐊᐅᓪᓚᖅ 
ᑎᑕᐅᓪᓗᑎᒃ ᐃᓕᓐᓂᐊᕆᐊᖅᐸᓚᐅᖅᑐᑦ ᐊᑐᖃᑦᑕᕐᑕᒥᓂᖏᓐᓂᖕ. ᐱᓕᕆᐊᖑᔪᖅ ᑐᕌᒐᖃᕐ 
ᑎᑕᐅᓗᓂ ᐃᓕᑕᕆᔭᐅᔾᔪᑎᑦᓴᖏᓐᓂᒃ ᐊᒃᓱᕈᕐᓇᖅᑐᒃᑰᕐᐸᓚᐅᕐᑐᑦ ᐊᕐᓇᐃᑦ ᐃᓄᐃᑦ  
ᐃᓅᓯᕐᒥᒃᑎᒍᑦ ᐊᐅᓪᓚᖅᓯᒪᓪᓗᑎᒃ ᐃᓕᓐᓂᐊᕆᐊᖅᓯᒪᓂᕐᒥᓐᓂ. ᐊᒥᓱᕐᓚᐅᔪᓂᒃ ᐱᓕᕆᐊᒃᓴᓂᒃ 
ᐃᓚᖃᕋᔭᕐᒪᑕ ᐱᓕᕆᐊᖑᔪᑦ ᐊᒻᒪᓗ ᓂᕆᐅᓐᓂᖃᓚᐅᕐᒪᑕ ᑭᖑᕙᖅᓯᒪᓇᑎᒃ ᐱᓕᕆᐊᖑᔪᑦ 
ᐱᔭᕇᖅᑕᐅᓯᒪᓕᕐᓂᐊᕆᐊᖏᑦ ᓴᖅᑭᑕᐅᓗᑎᒃ 20122013ᒥ ᑲᑎᒪᕕᒡᔪᐊᕐᓂᖃᓕᖅᐸᑕ.

ᑲᑎᒪᕕᒡᔪᐊᕆᐊᖅᓯᒪᔪᑦ ᐊᕕᑦᑐᖅᓯᒪᓪᓗᑎᒃ ᐱᓕᕆᐊᖃᑎᒌᓕᖅᑎᑕᐅᓚᐅᖅᐳᑦ ᐅᖃᓪ
ᓚᐅᓯᖃᖃᑎᒌᓐᓂᐊᕐᓗᑎᒃ ᐊᔾᔨᒌᖖᒋᑦᑐᓂᒃ ᐊᐱᖅᑯᑎᐅᓯᒪᔪᓂᒃ ᐱᓕᕆᐊᖑᔫᑉ ᒥᑦᓵᓄᑦ.  
ᑕᐃᒪᓗ ᐊᕕᑦᑐᕐᓯᒪᓚᐅᕐᑐᑎᒃ ᐅᑎᕋᒥᒃ ᑲᑎᒪᕕᒡᔪᐊᕆᐊᖅᓯᒪᔪᓄᑦ ᐅᓂᒃᑳᕆᐊᖃᓕᕐᑐᑎᒃ 
ᐃᓱᒪᒃᓴᖅᓯᐅᕈᑎᑦᓴᓂᒃ. ᑳᑦ ᐅᔾᔨᕈᓱᓚᐅᐳᖅ ᐃᓱᒪᒋᔭᖏᑦ ᐊᑐᕐᓂᖃᒻᒪᕆᒃᑑᓂᐊᕐᓂᖏᓂᒃ 
ᐱᓕᕆᐊᖑᔪᑉ ᐋᖅᑭᒃᓱᒐᐅᕌᓂᒃᓯᒪᓂᖓᓄᑦ ᐊᒻᒪᓗ ᑲᔪᑦᓯᐊᕈᑎᑦᓴᖏᓐᓂᒃ ᐃᑲᔪᕐᑕᐅᒐᒥ.

ᐱᓕᒻᒪᒃᓴᐃᓂᖅ: ᐊᑖᑕᐅᓂᕐᒧᑦ ᑐᕌᖓᓪᓗᑎᒃ ᑕᕐᕆᔭᒐᒃᓴᓕᐊᖑᓯᒪᔪᑦ  
ᕿᓪᓕᕐᑑᔭᒥ ᐊᒻᒪᓗ ᐅᖃᓪᓚᐅᓯᕆᔭᐅᓂᖓ

ᔨᐅᕆ ᐸᐃᓕ, ᐸᐅᒃᑑᑎᒃᑯᓐᓂ ᐃᓱᒪᑕᕆᔭᐅᔪᖅ ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᐊᑐᐊᒐᓕᕆᓂᖕᒧᑦ 
ᐊᒻᒪᓗ ᐱᓕᕆᐊᖑᔪᓄᑦ, ᓴᖅᑮᓕᓚᐅᕐᐳᖅ ᕿᑐᕐᖓᓖᑦ ᐱᕈᖅᓴᐃᓂᕆᓲᖏᓐᓂᑦ ᑕᕐᕆᔭᒐᒃᓴᓕᐅᕐᑐᑎ 
ᐱᓕᒻᒪᒃᓴᐅᑎᑦᓴᓂᒃ ᐊᒻᒪᓗ ᐱᓕᕆᐊᖑᓚᐅᖅᓯᒪᔪᓂᒃ ᐸᐅᒃᑑᑎᒃᑯᓐᓂᑦ ᐱᕈᖅᓴᐃᑎᐊᕐᓂᕐᒥᑦ ᐊᒻᒪᓗ 
ᕿᑐᕐᖓᕇᑦ ᖃᓄᐃᖖᒋᑦᑎᐊᖅᑎᑕᐅᔭᕆᐊᖃᕐᓂᖏᓄᑦ ᐅᖃᓪᓚᐅᓯᖃᖅᑐᓂ. ᐱᓕᕆᐊᖑᓚᐅᕐᑐᖅ 
ᑐᕌᒐᖃᕐᑎᑕᐅᓪᓗᓂ ᕿᑐᕐᖓᒥᒃ ᐱᕈᑦᓴᐃᓯᐊᕈᓯᓂᒃ ᑕᑯᓐᓇᕐᑕᖏᑎᒍᑦ ᐊᖑᑎᑦ ᐃᓅᓪᓗᑎᒃ 
ᐃᓱᒪᒋᔭᖏᒍᑦ. ᐸᐅᒃᑑᑎᒃᑯᑦ ᐋᖅᑭᒃᓱᐃᔨᖓᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᐊᑐᐊᒐᕐᓂᑦ  
ᐊᒻᒪᓗ ᐱᓕᕆᐊᕐᓄᑦ, ᐋᓂ ᐊᓂᖕᒥᐅᖅ, ᓇᓗᓇᐃᔭᐃᓚᐅᕐᐳᖅ ᐊᐱᖅᓱᕆᐊᖅᓯᒪᓂᐅᓚᐅᖅᑐᓂᒃ 
ᐊᑖᑕᒋᔭᐅᔪᓂᒃ ᐃᓅᓪᓗᑎᒃ ᕿᑐᕐᖓᒥᓂᒃ ᐱᕈᕐᓴᐃᔾᔪᓯᓂᒃ ᑐᑭᓯᓯᒪᔭᕆᐊᓕᕗᑦ ᐱᓕᒻᒪᑦᓴᐅᑎᑦᓴᑦ 
ᐊᑐᐃᓐᓇᕆᓕᕐᓂᐊᕋᑦᑎᒍ. ᑭᖑᓪᓕᖅᐹᖅ ᑕᕐᕆᔭᒐᒃᓴᓕᐊᖑᓯᒪᔪᖅ ᕿᓪᓕᕐᑑᔭᒥ ᕿᒥᕐᕈᔭᐅᓕᓚᐅᕐᐳᖅ 
ᑲᑎᒪᕕᒡᔪᐊᕆᐊᖅᓯᒪᔪᓄᑦ.

ᑕᕐᕆᔭᒐᒃᓴᓕᐊᖑᓯᒪᔪᑦ ᕿᓕᕐᑑᔭᒥ ᑕᕐᕆᔭᕐᑕᐅᒻᒪᑕ ᑲᑎᒪᕕᒡᔪᐊᕆᐊᖅᓯᒪᔪᓄᑦ ᐱᐅᔪᒻᒪᕆᐅᒋᔭᐅᓚᐅᖅᐳᑦ.  
ᐊᒥᓱᕐᓚᐅᔪᐃᓪᓗ ᐃᓄᐃᑦ ᐊᔾᔨᖏᓂᒃ ᐱᑎᑕᐅᔪᒪᓪᓗᑎᒃ ᑐᒃᓯᕋᓚᐅᖅᑐᑎᒃ. ᔨᐊᕆ ᐃᓚᐅᖃᑕᐅᔪᓂᒃ 
ᑐᓴᖅᑎᑦᑎᓕᓚᐅᕐᐳᖅ ᐊᔾᔨᖏᑦ ᐊᑐᐃᓐᓇᐅᓕᖅᑎᑕᐅᓂᐊᕐᒪᑕ ᐱᓇᓱᐊᕈᓯᑦ ᐊᒥᓲᓗᐊᖖᒋᑦᑐᑦ 
ᓈᓯᒪᓕᖅᐸᑕ ᐊᑐᐃᓐᓇᐅᑎᑕᐅᓯᒪᓗᑎᒃ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ. ᑐᑭᒧᐊᒃᑎᑦᑎᔨᐅᓂᐊᖅ
ᑐᒧᑦᑕᐅᖅ ᐃᑲᔪᕈᑎᒃᓴᓕᐊᖑᓯᒪᔪᑦ ᐋᖅᑭᒃᓱᖅᑕᐅᓂᐊᕐᒥᔪᑦ ᐊᑐᖅᑕᐅᕙᓐᓂᐊᕐᓗᑎᒃ ᐃᓄᓐᓂᑦ 
ᓄᓇᓕᓐᓂ ᐃᓕᓐᓂᐊᖅᑎᑦᓯᔾᔪᑎᒃᓴᓕᐊᖑᓯᒪᔪᑦ ᓈᒻᒪᑦᓯᐊᖅᑐᒃᑯᑦ ᐱᓕᕆᐊᖑᖃᑦᑕᖁᓪᓗᒋᑦ. 
ᑕᒪᐃᑎᒍᑦ ᐃᓱᒪᒋᓗᒍ ᑭᐅᔾᔪᑎᒃᓴᕆᔭᐅᓚᐅᖅᑐᑦ ᑕᕐᕆᔭᒐᒃᓴᓕᐊᖑᓯᒪᔪᓄᑦ ᐱᐅᔪᒻᒪᕆᐅᓚᐅᕐᐳᖅ 
ᐊᒻᒪᓗ ᐊᒥᓱᕐᓚᐅᔪᑦ ᑲᑎᒪᕕᒡᔪᐊᕆᐊᖅᓯᒪᔪᑦ ᓇᖕᒥᓂᖅ ᖁᔭᓕᔾᔪᑎᒥᓐᓂᒃ ᐸᐅᒃᑑᑎᒃᑯᑦ 
ᑕᕐᕆᔭᒐᒃᓴᓕᐅᓚᐅᕐᓂᖏᓄᑦ ᓇᓗᓇᐃᖅᓯᓂᖃᖅᑐᑎᒃ ᐊᒻᒪᓗ ᐃᓚᖏᑦ ᓇᖕᒥᓂᖅ  
ᐊᑐᖅᓯᒪᔭᒥᓐᓂᒃ ᐱᕈᖅᓴᐃᓪᓗᑎᒃ ᐅᓂᒃᑳᖃᖅᑐᑎᒃ. 

ᐱᓕᒻᒪᒃᓴᐃᓂᖅ: ᐊᕐᓇᐃᑦ ᐃᓄᐃᑦ ᐃᓱᒪᒋᔭᖏᑎᒍᑦ ᐊᒻᒪᓗ  
ᓯᕗᓪᓕᖅᐸᐅᑎᑕᒃᓴᐅᖁᔭᖏᑦ ᐅᔭᕋᒃᑕᕆᐊᓕᕆᓂᕐᓂ

ᐅᔭᕋᒃᑕᕆᐊᑦ ᑮᓇᐅᔭᓕᐅᕋᓱᐊᕈᑕᐅᓪᓗᑎᒃ ᐊᖏᔪᒻᒪᕆᒻᒥᒃ ᐱᓕᕆᐊᖃᕐᕕᐅᓕᕐᒪᑕ ᐃᓄᐃᑦ 
ᓄᓇᖓᓐᓂ. ᑭᓯᐊᓂᓗ, ᑖᔅᓱᒥᖓ ᐱᕙᓪᓕᐊᔪᓕᕆᓂᐅᓕᖅᑐᒥ, ᐃᓱᒫᓗᒍᑎᑕᖃᓕᖅᓯᒪᒻᒪᑦ 
ᐅᔭᕋᒃᑕᕆᐊᕐᓃᑦ ᐃᓄᐃᑦ ᐃᓅᓯᖏᓐᓂᒃ ᐃᑉᐱᒋᔭᖏᒍᑦ ᐊᒃᑐᐃᓯᒪᓕᕐᓂᖓᑕ. ᐱᖓᓱᑦ ᐅᖃᓪ
ᓚᒋᐊᖁᔭᐅᓯᒪᓚᐅᖅᑐᑦ ᓴᖅᑮᓚᐅᖅᐳᑦ ᐱᕙᓪᓕᐊᔪᓕᕆᓂᐅᔪᒥᒃ ᑲᑎᒪᕕᒡᔪᐊᕆᐊᖅᓯᒪᔪᓄᑦ. ᒥᓚᓂ 
ᔅᑑᒃ, ᐃᓱᒪᑕᕆᔭᐅᔪᖅ ᐅᔭᕋᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᖏᑕ ᑲᑎᒪᔨᖏᓐᓂ (MIHRC), 
ᐳᕉᔅ ᐅᕕᓗᖅ, ᓄᓇᕗᑦ ᑐᖖᒐᕝᕕᒃᑯᓐᓂ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓱᒪᑕᐅᔪᒧᑦ ᑐᒡᓕᕆᔭᐅᓚᐅᖅᑐᖅ, 

ᐊᒻᒪᓗ ᕗᐊᕆᓐ ᐴᕐᓇᐅᕐ, ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕆᐊᖅᓯᒪᔪᖅ ᓄᓇᐅᑉ ᖄᖓᓃᑦᑐᓕᕆᔨᒃᑯᓐᓂ  
ᔪᐊᒃ ᓯᓚᑦᑐᖅᓴᕐᕕᐊᓂ ᐱᓕᕆᔨᒻᒪᕆᐅᓂᕐᒥ ᐅᔭᕋᒃᑕᕆᐊᕐᓃᑦ ᐊᒃᑐᐃᓯᒪᓂᖃᕐᐸᓐᓂᖏᓂᒃ  
ᐃᓄᓐᓂᒃ ᖃᒪᓂ’ᑐᐊᕐᒥᐅᓂᒃ. 

ᐳᕉᔅ ᐅᖃᓪᓚᐅᓯᖃᓚᐅᕐᐳᖅ ᐱᔾᔪᑎᖃᖅᑐᓂᒃ ᓄᓇᕗᒥᒃ ᓄᓇᑖᕐᓂᖕᒧᑦ ᐊᖏᕈᑎᓂᒃ (NLCA), 
ᐃᓄᐃᑦ ᐊᒃᑐᖅᑕᐅᓯᒪᕙᓐᓂᖏᓄᑦ ᐃᑲᔪᖅᑕᐅᔾᔪᓯᐊᒃᓴᓄᑦ ᐊᖏᕈᑎᓂᑦ (IIBAs) ᐊᒻᒪᓗ ᑖᒃᑯᐊ 
ᐊᖏᕈᑎᐅᓯᒪᔪᑦ ᐊᕐᓇᓂᒃ ᐃᓄᓐᓂᒃ ᖃᓄᖅ ᐊᒃᑐᐃᓯᒪᓂᖏᓐᓂᒃ. ᐅᔾᔨᕈᓱᓕᖅᑎᑦᑎᓪᓗᓂ 
ᐅᔭᕋᒃᑕᕆᐊᖃᑦᑕᕐᓃᑦ ᐊᖏᓪᓕᕙᓪᓕᐊᑐᐃᓐᓇᕐᒪᑦ ᐱᕙᓪᓕᐊᔪᒪᔪᓄᑦ ᓄᓇᕗᒻᒥ ᐱᑕᖃᓕᕇᒃᑐᓂᓗ 
ᐊᑕᐅᓯᐅᔪᒥᒃ IIBAᖑᔪᒥᒃ ᐊᖏᖃᑎᒌᖑᒻᒥᑦ ᐊᑐᓕᖅᑎᑕᐅᓯᒪᓪᓗᓂ ᑐᕌᖓᓪᓗᑎᒃ ᐅᔭᕋᒃᑕᕆᐊᖅ
ᐸᓐᓂᕐᓄᑦ. ᕿᒥᕐᕈᓕᓚᐅᖅᐸᖏᑦ ᐃᓚᖓ 12ᒥ ᐅᖃᖅᑕᐅᓯᒪᔪᑦ (ᐅᔭᕋᒃᑕᕆᐊᓕᕆᓂᕐᓄᑦ) ᐊᒻᒪᓗ 
ᐃᓚᖓ 26ᒥ (IIBAᒥ) ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖓᑕ ᐃᓚᖓᓃᑦᑐᖅ ᓇᓗᓇᐃᕐᑐᓂᐅᒃ 
ᐊᕐᓇᐃᑦ ᐱᔪᓐᓇᐅᑎᖃᖅᑎᑕᐅᓂᖏᑦ ᐃᓕᑕᕆᔭᐅᓯᒪᓐᖏᒻᒪᑕ ᐃᑲᔪᖅᑕᐅᔾᔪᑎᒃᓴᐃᑦ ᐊᖏᕈᑎᓂ 
ᑕᐃᒪᓐᓂᖓᓄᑦ ᑖᒃᑯᐊ ᑲᔪᓯᑎᒋᐊᖃᓚᕐᑕᕗᑦ ᐱᓕᕆᖃᑎᒋᑦᓯᐊᒻᒪᕆᑦᑐᒋᑦ ᓄᓇᓖᑦ. ᑕᐃᒪᓗ 
ᐅᖃᓪᓛᓂᒃᓯᒪᓕᕐᒪᑦ ᑐᓴᕈᒥᓇᒻᒪᕆᒃᑐᓂᒃ ᐅᖃᓪᓚᐅᓯᖃᓕᓚᐅᕐᑐᑦ ᑐᕌᖓᔪᓂᒃ ᓈᒻᒪᖖᒋᑦᑐᑎᒍᑦ 
ᐅᔭᕋᒃᑕᕆᐊᑦ ᐊᒃᑐᐃᓯᒪᓂᖃᓕᕈᓐᓇᕐᓂᖏᑕ, ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᐱᓕᕆᐊᒃᓴᖃᖅᑎᑕᐅᓯᒪᓂᖏᑦ ᐱᓕᕆᖃᑎᖃᖅᐸᓪᓕᐊᖁᓪᓗᒋᑦ ᐅᔭᕋᒃᑕᕆᐊᖅᑎᑦ ᑲᒻᐸᓂᒋᔭᖏᓂᒃ 
ᑕᒪᒃᑯᐊ ᐊᒃᑐᐃᓂᐅᕙᒃᑐᑦ ᒥᒃᖠᒋᐊᖅᑎᑕᐅᓯᒪᓕᖁᓪᓗᒋᑦ, ᐊᒻᒪᓗ ᖃᓄᖅᑑᕈᑎᑦᓴᓂᒃ ᖃᓄᐃᓕᐅᕐ
ᑐᑦᓴᐅᒻᒪᖔᑕ ᐊᕐᓇᐃᑦ ᐃᓄᐃᑦ ᐃᓱᓘᒫᓘᑎᖃᕐᕕᒋᔭᖏᑦ ᑐᓴᖅᑕᐅᔪᓐᓇᖁᓪᓗᒋᑦ.

ᒥᓚᓂ ᔅᑑᒃ ᐅᖃᓚᐅᕐᐳᖅ ᓂᕆᐅᖕᓂᖃᕋᒥ ᐃᑲᔪᕐᑎᐅᖃᑎᒌᓐᓂᒃᑯᑦ ᐱᓕᕆᖃᑎᒌᒍᑎᑦᓴᓂᖏᓐᓂᒃ 
ᐸᐅᒃᑑᑎᒃᑯᑦ ᐊᒻᒪᓗ ᐅᔭᕋᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᖏᑕ ᑲᑎᒪᔨᖏᓐᓂ  
(MIHRC). MIHRCᑯᑦ ᑲᑎᒪᔨᖏᑦ ᑮᓇᐅᔾᔭᒃᓴᓇᓱᐊᕋᑎᒃ ᑲᑐᔾᔨᖃᑎᒌᒋᔭᐅᖕᒪᑕ ᐊᔾᔨᒌᖖᒋᑦᑐᓂᒃ 
ᑎᒍᒥᐊᖅᑎᐅᔪᓂᑦ ᑭᒡᒐᕐᑐᐃᓪᓗᑎᒃ ᐃᖅᑲᓇᐃᔭᖅᑐᓕᕆᔨᐅᔪᓂᑦ ᐊᒻᒪᓗ ᐅᔭᕋᒃᑕᕆᐊᕐᕖᑦ 
ᓴᓇᕝᕕᒋᔭᖏᓐᓂᑦ. ᖃᐅᔨᓴᓚᐅᕐᑐᑎᒃ ᐃᖢᐃᓗᑕᕆᔭᐅᓕᖅᓯᒪᓂᕐᓂᒃ ᐃᖅᑲᓇᐃᔭᖅᑎᓕᕆᓂᕐᒧᑦ 
ᐊᒻᒪᓗ ᐱᓕᕆᐊᖃᖃᑎᒌᒃᑎᐅᔪᓂᒃ ᖃᓄᖅᑑᕈᑎᖃᓕᕐᐸᑦᑐᑎᒃ ᐋᖅᑭᒋᐊᕈᑎᒃᓴᐅᓇᔭᖅᑐᓂᒃ 
ᐃᖢᐃᓗᑕᐅᔪᓄᑦ. ᐱᓕᕆᐊᕆᕙᒃᑕᒥᓐᓂ ᐱᓕᕆᐊᖃᓕᕈᒪᓪᓚᕆᒃᐳᑦ ᖃᓄᖅ ᐊᑐᕐᓂᖃᖅᑐᑎᒍᑦ 
ᐊᒥᓱᖖᒍᖅᑎᑕᐅᒋᐊᕈᓐᓇᕐᒪᖔᑕ ᓄᓇᖃᖅᑳᕐᓯᒪᔫᓪᓗᑎᒃ ᐊᕐᓇᐃᑦ ᐃᖅᑲᓇᐃᔮᖃᖅᑐᑦ ᐅᔭᕋᒃ
ᑕᕆᐊᖅᑎᓂ. ᓂᕆᐅᓐᓂᕋᕐᑐᓂ ᒪᕐᕈᐃᓕᖓᔫᒃ ᑲᑐᔾᔨᖃᑎᒌᒋᒃ ᐱᓕᕆᐊᖃᑎᒌᓕᕈᓐᓇᖁᓪᓗᒋᒃ 
ᐊᕐᓇᐃᑦ ᐃᓄᐃᑦ ᐃᓚᐅᖃᑕᐅᑎᑕᐅᓕᖁᓪᓗᒋᑦ ᐃᖅᑲᓇᐃᔭᓕᕐᕕᐅᔪᓐᓇᖅᑐᓂ ᐅᔭᕋᒃᑕᕆᐊᖅᑎᐅᔪᓂ. 

ᕗᐊᕆᓐ ᐴᕐᓇᐅᕐ ᕿᒥᕐᕈᓂᕆᓚᐅᕐᑕᒥᓂᒃ ᐅᓂᒃᑳᓚᐅᕐᑐᖅ ᐊᕐᓇᐃᑦ ᐃᓄᐃᑦ ᐊᒻᒪᓗ ᐅᔭᕋᒃ ᑕᕆᐊᖅ
ᑎᐅᔪᑦ ᖃᒪᓂ’ᑐᐊᕐᒥ ᖃᓄᐃᓕᖓᓕᕐᓂᖏᓂᒃ. ᐅᓂᒃᑳᕐᑐᓂ ᓄᓇᖓᓂ ᐱᓕᕆᐊᕆᖃᑦᑕᖅ
ᓯᒪᓕᖅᑕᒥᓂᒃ ᖁᓕᓄᑦ ᐅᑭᐅᓄᑦ ᓇᓗᓇᐃᔭᐃᓕᓚᐅᕐᐳᖅ ᖃᐅᔨᓴᕐᓯᒪᔭᒥᓂᒃ ᖃᓄᖅ ᐊᕐᓇᐃᑦ 
ᐃᓄᐃᑦ ᐊᒃᑐᖅᑕᐅᓯᒪᓂᖃᕐᓂᖏᑕ ᐅᔭᕋᒃᑕᕆᐊᖅᑎᐅᔪᓂ. ᓇᓗᓇᐃᖅᓯᒋᐊᖅᑐᓂ 38 ᐳᕐᓴᓐᑎᓪ
ᓗᐊᖏᑦ ᒥᐊᑐ ᐸᐃᖕᒃ ᐅᔭᕋᒃᑕᕆᐊᕐᕕᖓᓂ ᐃᓅᖕᒪᑕ ᓴᓇᔨᒋᔭᐅᔪᑦ. ᐅᔾᔨᕈᓱᓕᖅᑎᑦᑎᒋᐊᖅᑐᓂ 
ᐃᓚᖏᑦ ᐊᖏᔪᒻᒪᕆᖕᒥᒃ ᐃᑲᔪᕈᑎᐅᕙᒃᑐᑦ ᐃᓄᓐᓄᑦ ᐃᓚᖃᕐᒪᑕ ᐃᖅᑲᓇᐃᔮᖃᓕᕈᓐᓇᕐᓂᖏᓂᒃ 
ᐊᒻᒪᓗ ᐊᖏᓂᖅᓴᐅᔪᒥᒃ ᑮᓇᐅᔭᓕᐅᕐᓂᖃᓕᕈᓐᓇᕐᓂᖏᓂᒃ. ᐃᖅᑲᓇᐃᔮᖃᓕᕐᓂᖅᑕᐅᖅ ᓇᖕᒥᓂᖅ 
ᖁᓚᖖᒋᓂᕐᓴᐅᓕᕐᑐᑎᒃ ᓇᓗᖅᑯᑎᓐᖏᓂᕐᓴᐅᓕᕋᒥᒃ ᐃᓄᐃᑦ. ᐃᓚᖏᑦ ᐃᓱᒫᓘᑎᖃᕐᕕᐅᔪᑦ 
ᐃᓚᖃᓚᐅᖅᐳᑦ ᐃᓚᖓᒍᑦ ᐊᕙᑎᓕᕆᓂᕐᒥ ᐱᕙᓪᓕᐊᓂᐅᔪᑦ (ᐳᔪᕐᓗ ᐃᑉᐱᓐᓇᕐᓯᓯᒪᓂᖓ),  
ᐃᓄᐃᑦ ᐱᓕᕆᕝᕕᒋᔪᓐᓇᕐᑕᖏᑦ ᖃᑦᓰᓐᓇᐅᓂᖏᓐᓄᑦ, ᐃᖅᑲᓇᐃᔭᕐᓗᑎᒃ ᐅᖃᐅᓯᕐᒥᒃ ᓇᓪᓕᐊᓂᒃ 
ᐊᑐᕆᐊᖃᖅᑎᑦᑎᕙᓐᓃᑦ; ᐊᒃᑐᐃᓯᒪᓂᐅᔪᑦ ᑐᒃᑐᓂᒃ, ᐸᕝᕕᓵᖅᑕᐅᕙᓐᓂᕐᓂᒃ, ᓄᓕᐊᕐᓂᒃᑯᑦ 
ᐊᑐᕐᓂᕐᓗᒃᑕᐅᓂᐅᕙᒃᑐᓂᒃ, ᐃᓚᒌᖑᔪᑦ ᐊᒃᓱᕈᓕᖅᑎᑕᐅᓯᒪᕙᓐᓂᖏᓂᒃ ᓇᓪᓕᑭᑕᕆᐊᖃᒧᑦ 
ᐊᑯᓂᐅᑎᒋᔪᖅ ᐃᖅᑲᓇᐃᔭᕆᐊᖅᓯᒪᕙᓐᓂᖏᓄᑦ.

ᑐᓴᒐᒃᓴᐃᑦ ᓴᖅᑭᓚᐅᖅᑕᖏᑦ ᖃᓄᐃᒋᔭᐅᓚᐅᖖᒋᓚᑦ ᑲᑎᒪᕕᒡᔪᐊᕆᐊᖅᓯᒪᔪᓂᑦ ᐊᒻᒪᓗ 
ᐅᖃᓪᓚᐅᓯᕆᔭᐅᒻᒪᕆᓕᓚᐅᖅᑐᑎᒃ. ᑲᑎᒪᕕᒡᔪᐊᕆᐊᖅᓯᒪᔪᑦ ᑕᐃᒪᓕ ᐊᐱᕆᔭᐅᓕᓚᐅᖅᐳᑦ 
ᐸᐅᒃᑑᑎᒃᑯᑦ ᖃᓄᖅ ᑐᑭᒧᐊᖕᓂᐊᕐᒪᖔᑕ ᑲᑐᔾᔨᖃᑎᒌᖑᔪᑦ ᑐᕌᕐᑕᐅᖁᔭᖏᒍᑦ  
ᐅᑭᐅᖑᓂᐊᖅᑐᒥ ᑖᓐᓇ ᐱᔾᔪᑎᒋᓗᒍ.

ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ

2011–2012-ᒥ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᕙᒃᑐᑦ

ᐱᓕᒻᒪᒃᓴᐃᓂᖅ - ᐃᓱᒪᒋᓕᕆᐊᕐᓗᒍ ᓯᒡᒐᓕᐊᑉ ᐳᔪᖓᓂᒃ ᐊᓯᒥᑦ  
ᐊᓂᖅᑎᕆᑎᑦᓯᓂᐅᕙᑦᑐᖅ ᒥᒃᖠᒋᐊᖅᑎᑕᐅᖁᓗᒍ (STARSS)

ᓈᒻᒪᖖᒋᑦᑐᒃᑯᑦ ᖃᓄᐃᓕᖅᑎᑦᑎᔪᓐᓇᕐᓂᖏᑦ ᓯᒡᒐᓕᐊᑉ ᐳᔪᖓ ᑐᑭᓯᐅᒪᓕᖅᑕᐅᕙᓪᓕᐊᓕᕐᒪᑕ 
ᑲᓇᑕᒥᐅᓕᒫᓂᑦ. ᐅᔾᔨᕈᓱᓕᕐᑎᑦᓯᕙᓪᓕᐊᖁᓪᓗᑕ ᐱᒻᒪᕆᐅᓂᖓᓂᒃ ᐋᓐᓂᐊᓕᕆᑕᐅᔪᓐᓇᕐ 
ᓂᖓ ᐃᓱᒫᓘᑎᒋᔭᐅᓂᖓᓂᒃ ᐃᓄᐃᑦ ᓄᓇᓕᖏᓐᓂ, ᐸᐅᒃᑑᑎᒃᑯᑦ ᑮᓇᐅᔭᖁᑎᒃᓴᒥᓐᓂᒃ 
ᐱᑎᑕᐅᓯᒪᓕᓚᐅᖅᐳᑦ ᑭᒃᑯᑐᐃᓐᓇᓄᑦ ᐃᓄᓐᓄᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᖅᑲᓇᐃᔭᕐᕕᖓᓂᑦ 
ᑲᓇᑕᒥ (PHAC) ᐋᖅᑭᒃᓱᐃᔾᔪᑎᒃᓴᖏᓂᒃ ᐃᓄᓐᓄᑦ ᑐᕌᖓᑎᑕᐅᓯᒪᓪᓗᑎᒃ ᑮᓇᐅᔭᖁᑎᑖᕐ ᕕᐅᕙᖑᓐ
ᓇᖅᑐᓂᒃ ᑐᓂᐅᖅᑲᖅᑕᐅᔪᓐᓇᖅᑑᓗᑎᒃ ᓄᓇᓕᒋᔭᐅᔪᓄᑦ ᓄᓇᓕᐅᔪᒥ ᐱᓕᕆᔾᔪᑎᑦᓴᓂᖕ ᑐᕌᖓᔪᓂᒃ 
ᓱᕈᓯᕐᓄᑦ ᐊᒻᒪᓗ ᑲᓇᑕᒥᐅᑦ ᓯᖓᐃᔪᑦ ᓂᕿᑦᑎᐊᕙᓐᓂᒃ ᓂᕿᖃᖃᑦᑕᕆᐊᖃᕐᓂᖏᓐᓄᑦ ᐱᓕᕆᐊᒥᑦ. 
ᐱᓕᕆᐊᖑᔪᒥ ᑐᕌᕐᕕᖃᕋᓱᐊᖃᑦᑕᖅᓯᒪᒻᒪᑕ ᐋᖅᑮᒋᐊᖅᓯᒪᓕᕐᓂᒃᓴᒧᑦ ᐱᓕᕆᐊᖃᕈᑎᒃᓴᐅᓪᓗᑎᒃ 
ᑎᑎᕋᖅᑕᐅᓯᒪᓕᓚᐅᖅᑐᓂᒃ ᐊᕐᓇᐃᑦ ᐅᐃᕆᔾᔪᑎᖃᓕᖅᐸᓐᓂᖏᑕ ᐋᖓᔮᓇᖅᑐᕐᑐᖃᑦᑕᕐᓂᕐᓂᒃ 
ᐱᓕᕆᐊᖃᖅᑎᐅᔪᓂᑦ  ᖃᐅᔨᓴᐃᓂᖅ ᐊᒻᒪᓗ ᐃᓕᓐᓂᐊᖅᑎᑦᑎᓂᖅ (AWARE) ᑎᑎᕋᖅᑕᐅᓯᒪᔪᑦ 
ᐊᑐᖅᑕᐅᔪᓐᓇᖅᓯᑎᑕᐅᖁᓪᓗᒋᑦ ᐃᓄᐃᑦ ᓄᓇᓕᒋᔭᖏᓐᓂ. ᑲᑎᒪᕕᒡᔪᐊᖅᑎᓪᓗᒋᑦ ᐱᓕᒻᒪᒃ
ᓴᐃᔨᖃᓚᐅᖅᐳᑦ ᑐᑭᒧᐊᒃᑎᑦᑎᔨᖃᓚᐅᖅᐳᑦ ᕕᐊᓐᑎ ᕆᓄᓪᑦᔅᒥᒃ, ᐋᖅᑭᒃᓱᐃᔨᓚᐅᖅᓯᒪᔪᒥᒃ 
ᓯᕗᓪᓕᖅᐹᖅᓯᐅᑎᐅᓪᓗᑎᒃ ᐱᓕᕆᐊᖑᔪᒥᒃ ᑕᐃᔭᐅᓪᓗᓂ ᐃᓱᒪᒋᓕᕆᐊᕐᓗᒍᓯᒡᒐᓕᐊᑉ
ᐳᔪᖓᓂᒃᐊᓯᒥᑦᐊᓂᖅᑎᕆᑎᑦᓯᓂᐅᕙᑦᑐᖅᒥᒃᖠᒋᐊᖅᑎᑕᐅᖁᓗᒍ (STARSS). ᐱᓕᒻᒪᒃᓴᐃᓂᖅ 
ᑐᕌᖓᑎᑕᐅᓚᐅᕐᐳᖅ ᖃᓄᖅ ᑎᑎᕋᖅᑕᐅᓯᒪᓂᖏᑦ ᐊᑐᓕᖅᑎᑕᐅᒋᐊᕈᓐᓇᕐᒪᖔᑕ ᐊᒻᒪᓗ 
ᓈᒻᒪᒃᑎᖅᑎᑕᐅᒋᐊᕐᓗᑎᒃ ᐃᓄᐃᑦ ᓄᓇᓕᖏᓐᓂᕐᒥᐅᖑᔪᓄᑦ ᐊᒻᒪᓗ ᖃᓄᖅ ᐅᔾᔨᕈᓱᓕᖅ
ᑎᑦᑎᒋᐊᕈᓐᓇᕐᓂᕐᒥᑦ ᐊᒻᒪᓗ ᐊᕐᓇᓂᒃ ᐃᑲᔪᖅᑐᐃᓯᒪᓕᕋᔭᕐᓂᕐᒧᑦ ᐃᓱᒪᕐᓴᖅᓯᐅᓕᖁᓪᓗᒋᑦ  
ᐊᓯᒥᑦ ᓯᒡᒐᓕᐊᑉ ᐳᔪᖓᓂᑦ ᐊᓂᖅᑎᕆᑎᑦᑎᕙᓐᓂᐅᕙᑦᑐᖅ ᒥᒃᖠᒋᐊᒃᑲᓐᓂᕈᓐᓇᕐᒪᖔᑦ 
ᐊᖏᕐᕋᕆᔭᐅᔪᓂ. 

ᓂᕈᐊᕐᓂᖅ
ᐸᐅᒃᑑᑎᒃᑯᑦ ᑲᑎᒪᔨᖏᑕ ᐋᖅᑭᒃᓱᕐᑕᐅᓯᒪᓂᖏᑦ ᐱᔾᔪᑎᒋᓪᓗᒋᑦ, ᐅᑭᐅᑕᒫᑦ ᐃᓚᖏᓐᓂᒃ 
ᑲᑎᒪᔨᐅᔪᓄᑦ ᐃᓂᒋᔭᐅᔪᓂᒃ ᓂᕈᐊᖅᑎᑦᑎᕙᖕᒪᑕ ᓇᓗᓇᐃᖅᑕᐅᓯᒪᓪᓗᑎᒃ ᐊᕕᒃᑐᖅᓯᒪᓂᐅᔪᑦ. 
ᑕᕝᕙᓂ ᐅᑭᐅᖑᔪᒥ ᐅᑯᐊ ᑲᑎᒪᔨᓄᑦ ᐃᓚᒋᔭᐅᓕᕐᓂᐊᖅᑐᑦ ᐃᓕᑐᐃᓐᓇᓚᐅᕐᑐᑦ ᓂᕈᐊᕋᑦᓴᑑᒐᒥ 
ᐅᕝᕙᓘᓐᓃᑦ ᓂᕈᐊᖅᑕᐅᓯᒪᓕᖅᑐᑎᒃ ᑭᒡᒐᕐᑐᐃᖁᓪᓗᒋᑦ ᐊᕕᒃᑐᖅᓯᒪᓂᕆᔭᒥᓐᓂ:

• ᓯᐊᕋ ᐃᑦᓚᐅᑦ  ᓄᓇᕕᒃ ᕼᐊᑦᓴᓐᐸᐃ ᑕᕆᐅᖓᓂ 

• ᒥᓂ ᐃᑎᑦᓗᐃ  ᓄᓇᕕᒃ ᐅᖔᕙᒥ 

• ᐋᒡᓇᔅ ᑯᑉᑖᓇ  ᐅᐊᓕᓂᕐᒥ 

• ᐋᓐ ᑰᕐᓕ  ᕿᑭᖅᑖᓘᑉ ᐅᑭᐅᖅᑕᖅᑐᖓᓂ 

• ᐋᓂ ᐳᓵᓐ  ᕿᑎᕐᒥᐅᑦ 

• ᐃᕙᓕᓐ ᕕᓐᑐᕐᔅ  ᐃᓄᒋᐊᒃᑐᓂᕐᒥᐅᓂ   
ᕼᐋᐱ ᕚᓕᒎᔅ ᐸᐃ 

• ᒨᕐᑐᓪ ᐹᓐᕕᐅᓪᑦ  ᐃᓄᒋᐊᒃᑐᓂᕐᒥᐅᓂ  ᓰᓐ ᔮᓐᔅ 

• ᓄᐱᔭ ᐃᓄᐊᕋᖅ  ᒪᒃᑯᒃᑐᐃᑦ (ᐋᑐᕙ) 

• ᔫᓕᐊ ᕗᐊᑦ  ᒪᒃᑯᒃᑐᐃᑦ (ᕼᐋᐱ ᕚᓕᒎᔅ ᐸᐃ) 

• ᐃᖃᓗᐃᑦ  ᐃᓕᓴᐱ ᓯᐅᑎᐊᐱᒃ

ᑐᑭᓯᕖᑦ: ᑐᑭᓯᕖᑦ? ᐃᓕᓐᓂᐊᕐᑎᑦᑎᓂᖅ  
ᑲᑎᒪᓯᓐᓈᕐᑎᓪᓗᒋᑦ ᒎᔅ ᐸᐃᒥ ᕕᕗᐊᕆ 2 2012ᒥ

2011-2012-ᒥ ᐱᖁᔨᕗᖔᕈᑎᓕᐊᖑᓯᒪᔪᑦ

ᐅᑭᐅᑕᒫᑦ, ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐱᖁᔨᕗᖔᕈᑎᓂᒃ ᐋᖅᑭᒃᓱᐃᕙᒻᒪᑕ ᐊᒻᒪᓗ 
ᓈᒻᒪᒋᔭᐅᒋᐊᖃᕐᑐᑎᒃ ᐸᐅᒃᑑᑎᒃᑯᓐᓄᑦ ‘ᐱᔭᒃᓴᕆᔭᐅᓂᐊᓕᕐᑐᑦ’ ᑐᑭᒧᐊᒍᑎᒃᓴᕆᓂᐊᕐᒪᒋᑦ 
ᐃᖅᑲᓇᐃᔮᕆᓂᐊᕐᑕᒥᓂ ᓯᕗᓂᒥᓂ. ᑕᕝᕙᓂ ᐊᕐᕌᒎᔪᒥ, ᑲᑎᒪᕕᒡᔪᐊᕆᐊᓯᒪᔪᑦ ᓈᒻᒪᒃᓴᓚᐅᖅᐳᑦ 
ᐱᖁᔨᕗᖔᕈᑎᓂᒃ ᒪᑯᓂᖓ ᐱᔾᔪᑎᖃᖅᑐᓂᒃ. 

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-01 ᐊᓯᐅᔨᔭᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ 
ᐊᕐᓇᐃᑦ ᓂᕕᐊᖅᓯᐊᓪᓗ ᐋᖅᑭᑦᑕᐅᓕᕐᓕ ᐸᐅᒃᑖᑎᒃᑯᑦ ᐱᕕᖃᓕᖅᑎᑦᑎᔨᐅᖁᓪᓗᒋᑦ 
ᐃᓚᒋᔭᐅᔪᑦ ᐊᓯᐅᔨᓯᒪᔪᑦ ᐃᓄᐊᖅᑕᐅᓯᒪᔪᓂᓪᓗ ᐃᓚᓖᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ 
ᐅᓂᒃᑳᒃᓴᕆᔭᒥᓐᓂᒃ ᐱᕕᖃᕐᑎᑕᐅᖁᓪᓗᒋᑦ ᐊᒻᒪᓗ ᐃᖅᑲᐅᒪᔾᔪᑎᒥᓐᓂᒃ ᓇᓪᓕᒋᔭᒥᓐᓄᑦ 
ᐊᓯᐅᔨᓚᐅᖅᑕᒥᓐᓂᒃ ᐃᖅᑲᐅᒪᕕᑦᓴᖏᓐᓂᖕ.

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-02 ᕿᒫᕝᕖᑦ ᐋᖅᑭᑦᑕᐅᓕᕐᓕ ᐸᐅᒃᑐᑎᒃᑯᑦ 
ᐃᑲᔪᖅᓯᓂᖃᓕᖁᓪᓗᒋᑦ ᐊᕐᓇᓂᒃ ᐃᓄᓐᓂᒃ ᑲᔪᖏᕐᑐᐃᓂᒃᑯᑦ ᓇᓕᒧᒋᔭᐅᓗᑎᒃ ᑭᒡᒐᕐ
ᑐᐃᔨᐅᖃᑕᐅᔪᓐᓇᕐᓯᓂᐊᕐᖓᑕ ᓄᓇᓕᐅᔪᓂ ᐃᒡᓗᓕᕆᓂᕐᒧᑦ ᑲᑎᒪᔨᕋᓛᓂ ᐊᓯᔾᔩᖃᑕᐅᔪᓐ
ᓇᕐᓯᖁᓪᓗᒋᑦ ᖃᓄᐃᓐᓂᐅᔪᓂᑦ; ᐃᓚᖏᑦ ᐃᒡᓗᓕᕆᓂᕐᒧᑦ ᐱᓕᕆᐊᖃᕈᑎᒃᓴᐅᓪᓗᑎᒃ 
ᑮᓇᐅᔭᓂᑦ ᓴᓂᕐᕙᐃᓯᒪᓕᖁᓪᓗᒋᑦ ᓇᔪᑲᐃᓐᓇᕕᑦᓴᓂᒃ ᐃᒡᓗᕐᔪᐊᓂᒃ ᐃᓪᓗᑖᕋᓱᐊᕐᓂᖏᓐᓂ; 
ᐋᖅᑮᒍᑎᑦᓴᖏᓐᓂᒃ ᐱᓕᕆᖃᑎᖃᕋᔭᕐᓂᕐᒧᑦ ᑲᓇᑕᒥᐅᑦ ᐱᓕᕆᔨᖏᓐᓂᑦ ᐊᕐᓇᐃᑦ  
ᕿᒫᕕᖏᓄᑦ ᐊᒻᒪᓗ ᓇᔪᖅᑕᐅᑲᓚᐅᕈᓐᓇᖅᑐᑎᒃ ᐃᒡᓗᕐᔪᐊᖁᑎᖏᓄᑦ ᑐᓴᖅᑕᐅᓯᒪᓕᖁᓪ 
ᓗᒋᑦ ᐊᕐᓇᐃᑦ ᐃᓄᐃᑦ ᐃᓱᒫᓘᑎᖃᕐᕕᒋᔭᖏᑦ; ᐊᒻᒪᓗ ᕿᒫᕝᕖᑦ ᐊᑑᑎᖃᓪᓚᕆᓐᓂᖏᓐᓂᒃ 
ᑕᐃᔭᐅᔭᕆᐊᖃᓪᓚᕆᒃᑑᓗᓂ ᐱᔨᑦᑎᕋᖅᑎᐅᓂᖏᑕ. 

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-03 ᐱᕋᔭᒃᑕᐅᓯᒪᔪᓕᕆᓂᖅ 
ᐋᖅᑭᒍᑕᐅᓚᐅᕐᒪᑦ ᐸᐅᒃᑑᑎᒃᑯᑦ ᐱᓕᕆᐊᖃᑎᖃᖁᓪᓗᒋᑦ ᑲᑐᔾᔨᖃᑎᒥᓐᓂᒃ ᐊᒻᒪᓗ 
ᑲᑐᔾᔨᖃᑎᒌᒋᔭᐅᔪᓂᒃ ᓄᓇᓕᐅᔪᓂ, ᐳᕌᕕᓐᓯᐅᔪᓂ/ᐊᕕᒃᑐᖅᓯᒪᓂᐅᔪᓂᓗ, ᐊᒻᒪᓗ  
ᒐᕙᒪᑐᖃᒃᑯᑦ ᖁᑦᓯᖕᓂᕆᔭᖏᑎᒍᑦ ᐊᕐᓇᐃᑦ ᐃᓄᐃᑦ ᓇᓕᒧᒌᒥᑦ ᑭᒡᒐᑐᕐᑕᐅᑦᓯᐊᖁᓪᓗᒋᑦ  
ᐊᒻᒪᓗ ᖃᐅᔨᒋᐊᕐᕕᐅᕙᒡᓗᑎᒃ ᐱᔾᔪᑎᖃᕐᑎᓪᓗᒋᑦ ᐱᕋᔭᒃᑕᐅᕙᑦᑐᑦ ᐱᓂᕐᓗᒃᑕᐅᔪᒥᓂᕐᓂᑦ.

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-04 ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᐸᓚᐅᖅᑐᓕᕆᓂᕐᒥ ᐱᓕᕆᐊᖅ ᐋᖅᑭᑦᑕᐅᓕᕐᓕ ᐸᐅᒃᑑᑎᒃᑯᑦ 
ᐃᑲᔪᖅᓯᓂᖃᓕᖁᓪᓗᒋᑦ ᑭᓪᓕᓯᓂᐊᖅᑎᒃᑯᑦ ᐃᓱᒪᓕᐅᕈᑎᒋᓯᒪᔭᖓᓐᓂᒃ ᐊᑐᓕᕐᑎᑦᓯᖁᓪᓗᒋᑦ 
ᐋᖅᑭᒃᓱᐃᓗᑎᒃ ᐃᓕᓐᓂᐊᕈᑎᒃᓴᓂᑦ ᑐᖖᒐᕝᕕᖃᖅᑎᑕᐅᓯᒪᓗᑎᒃ ᐊᑐᖅᑕᐅᓯᒪᔪᓂᒃ ᐃᓄᐃᑦ 
ᐊᐅᓪᓚᖅᑎᑕᐅᓪᓗᑎᒃ ᐃᓕᓐᓂᐊᕆᐊᖅᓯᒪᓪᓗᑎᒃ ᐃᓅᓯᕐᒥᓐᓂ ᐊᑐᓚᐅᖅᓯᒪᔭᖏᓐᓂᑦ 
ᐃᓚᓕᐅᔾᔭᐅᓗᑎᓪᓗ ᐃᓕᓐᓂᐊᕈᑎᒃᓴᐅᔪᓄᑦ ᑲᓇᑕᒥᐅᓕᒫᓂ, ᐃᑲᔪᖅᓯᓂᖃᓕᕐᓗᑎᒃ 
ᓛᐸᑐᐊᕆᒥ ᐃᓄᐃᑦ ᐃᓕᑕᕆᔭᐅᓇᓱᓐᓂᖏᑕ ᒐᕙᒪᑐᖃᒃᑯᑦ ᖁᑦᓯᖕᓂᖏᑎᒍᑦ ᐊᐅᓪᓚᖅ
ᑎᑕᐅᓪᓗᑎᒃ ᐃᓕᓐᓂᐊᕆᐊᖃᑦᑕᕐᓯᒪᔪᖁᑎᒥᓐᓄᑦ; ᐃᓕᑕᕆᔭᐅᓯᒪᓕᖁᓪᓗᒍ ᐱᐅᓯᑐᖃᒃᑯᑦ 
ᐃᖅᑲᐅᒪᔭᐅᒋᐊᖃᕐᓂᖓᓂᒃ ᐃᔾᔪᕐᓇᐃᑦᑐᒥᒃ ᐊᐅᓪᓚᖅᑎᑕᐅᓪᓗᑎᒃ ᐃᓕᓐᓂᐊᕆᐊᖅ ᐸᓚᐅᖅ
ᓯᒪᔪᑦ ᐃᓚᒋᔭᖏᓪᓗ ᐅᑉᓗᖃᖅᑎᑕᐅᕙᓪᓗᑎᒃ ᐊᑕᐅᓯᕐᒥ ᐃᖅᑲᐅᒪᕕᒋᓗᒍ ᐊᑐᖅᓯᒪᔭᒥᓐᓂᒃ, 
ᐊᒻᒪᓗ ᓇᓗᓇᐃᖅᓯᓯᒪᓕᕐᓂᐊᕐᓗᑎᒃ ᑕᐃᔭᐅᓂᖓ ᐅᖃᐅᓯᐅᓕᕋᐃᑉᐸᑦ ᐊᐅᓪᓚᕈᔾᔭᐅᓯᒪᔪᓄᑦ 
“ᓇᔪᒐᐅᓯᓐᓈᑦ ᐃᓕᓐᓂᐊᕐᕖᑦ” ᖁᑦᑎᖕᓂᖅᐸᐅᔪᒃᑯᑦ ᐃᔾᔪᕐᓇᐃᑎᑕᐅᓗᓂ ᐅᖃᐅᓯᖃᑦᑕᕐᓗᓂ 
ᐊᒻᒪᓗ ᑐᑭᖓᑕ ᑎᑎᕋᖅᑕᐅᓯᒪᓂᖓ ᑖᓂᖅᑐᓗᓂ. 

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-05 ᓱᕈᓰᑦ ᓄᓕᐊᕐᓂᓗᒃᑕᐅᕙᓐᓂᖏᑕ 
ᐋᖅᑭᑦᑕᐅᓕᕐᓕ ᐸᐅᒃᑑᑎᒃᑯᑦ ᓴᖅᑭᔮᕐᑎᑦᓰᓐᓇᖁᓪᓗᒋᑦ ᑲᔪᓯᑎᑦᑎᖁᓪᓗᒋᑦ ᒪᒥᓴᐅᑎᑦᓴᓂᒃ 
ᐱᓕᕆᐊᕆᔭᒥᓐᓂ ᐅᐸᓗᖓᐃᕐᓯᒪᔭᖏᓐᓂᒃ ᐃᓄᐃᑦ ᓄᓇᖏᑕ ᐊᒡᒍᑐᖅᓯᒪᓂᖏᓐᓂ, 
ᐊᕕᑦᑐᖅᓯᔪᓂ ᐊᒻᒪᓗ ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥ, ᐳᕌᕕᓐᓯᐅᔪᓂ, ᐊᕕᒃᑐᖅᓯᒪᓂᕐᓂ  
ᐊᒻᒪᓗ ᒐᕙᒪᑐᖃᒃᑯᓐᓂ ᒐᕙᒪᖏᔭᐅᔪᓂ; ᐃᑲᔪᖅᑕᐅᖁᓪᓗᒋᑦ ᓄᓇᓕᐅᔪᑦ ᐋᖅᑭᒃᓱᐃᔪᓐᓇᕐ
ᓯᖁᓪᓗᒋᑦ ᐅᔾᔨᕈᓱᓕᖅᑎᑦᑎᒋᐊᕈᑎᒃᓴᓂᒃ ᐱᓕᕆᐊᓂᒃ, ᐃᑲᔪᖅᓯᓂᖃᕐᓗᑎᒃ ᐊᒻᒪᓗ 
ᐱᕚᓪᓕᕐᑎᑦᓯᕙᓪᓗᑎᒃ ᐱᔨᑦᑎᕋᖅᑎᑦᓴᓂᒃ ᐊᑐᐃᓐᓇᐅᑐᐃᓐᓇᕆᐊᖃᖅᑐᓂᒃ; ᓴᓇᕝᕕᐅᔪᑦ 
ᑲᑐᔾᔨᖃᑎᒋᓗᒋᑦ ᑎᒥᐅᔪᑦ ᐱᕚᓪᓕᕐᑎᑦᓯᒐᓱᐊᕐᑐᑦ ᐱᔨᑦᑎᕋᕈᑎᓂᒃ ᓱᕈᓯᕐᓄᑦ ᐃᑲᔪᖅ
ᑕᐅᔭᕆᐊᖃᓪᓚᕆᖕᓂᖃᖅᑐᓄᑦ (ᒪᒃᑯᒃᑐᑦ ᑲᑉᐱᐊᓇᕐᑐᒦᖁᓇᒋᑦ ᐸᕐᓇᐅᑎᑦ); ᐊᒻᒪᓗ 
ᐊᕕᒃᑐᖅᓯᒪᔪᓂ ᐃᓄᓐᓂᒃ ᐱᓕᕆᖃᑎᖃᕐᓗᑎᒃ ᐊᐱᖅᑯᑎᖃᑲᑕᓪᓗᑎᒃ ᖃᔅᓯᓪᓗᐊᖑᔪᑦ 
ᐱᓂᕐᓗᒃᑕᐅᓯᒪᒻᒪᖔᑕ ᐃᓄᐃᑦ ᐊᕕᒃᑐᖅᓯᒪᓂᕆᔭᖏᓐᓂ.

2011–2012-ᒥ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᕙᒃᑐᑦ

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-06 ᔪᓇᐃᑎᑦ ᓃᓴᒃᑯᓐᓄᑦ ᓴᖅᑮᔨᐅᓂᐊᕐᓗᓂ 
ᑎᓕᔭᐅᓯᒪᓂᖃᖅᑐᖅ ᐋᖅᑭᒃᑕᐅᓕᕐᓕ ᖃᓄᑐᐃᓐᓇᖅ ᐊᐱᖅᑯᑎᒋᔭᐅᓯᒪᔪᑦ ᐱᕙᓪ
ᓕᐊᔪᓕᕆᓂᐅᔪᓄᑦ ᐃᓄᐊᖅᑕᐅᓯᒪᓂᖏᑕ ᐊᒻᒪᓗ ᐊᓯᐅᔨᔭᐅᓯᒪᓂᖏᑕ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᐃᓚᓕᐅᔾᔨᓯᒪᖁᓪᓗᒋ ᐃᓛᒃᑰᖓᓗᑎᒃ ᓂᐱᒋᓂᐊᕐᑕᖓᓂᒃ ᐊᕐᓇᐃᑦ ᐃᓄᐃᑦ; 
ᐸᐅᒃᑑᑎᒃᑯᑦ ᐃᓚᒋᔭᐅᔪᖁᑎᒥᓐᓂᒃ ᖃᐅᔨᒋᐊᕐᕕᖃᓚᐅᕐᒪᑕ ᖃᓄᖅ ᐃᓚᐅᓂᖃᕈᒪᒻᒪᖔᑕ 
ᐊᐱᖅᑯᑎᐅᕙᒃᑐᓄᑦ; ᐊᒻᒪᓗ ᐊᓯᖏᓐᓄᑦ ᑲᑐᔾᔨᖃᑎᒌᒋᔭᐅᔪᓄᑦ ᐃᓚᐅᓂᖃᑐᐃᓐᓇᕆᐊᓕᓐᓄᑦ 
ᑕᒪᑐᒪᓂ ᐱᓕᕆᐊᖑᔪᒥ ᐊᒻᒪᓗ ᐊᓯᖏᓐᓂ ᐊᐱᖅᑯᑎᐅᓯᒪᔪᑦ ᐃᓕᑕᕆᔭᐅᓂᖃᓕᕐᓗᑎᒃ, 
ᐅᐱᒋᔭᐅᓕᕐᓗᑎᒃ ᐊᒻᒪᓗ ᐃᓚᐅᑎᑦᑎᓂᖃᕐᑑᓗᑎᒃ ᐸᐅᒃᑑᑎᒃᑯᓐᓂᒃ ᑲᓇᑕᒥ ᑭᒡᒐᕐᑐᐃᔨᒻ
ᒪᕆᐅᓂᖏᓐᓂᒃ ᑲᑐᔾᔨᖃᑎᒌᒋᔭᐅᒻᒪᑕ ᐊᕐᓇᓄᑦ ᐃᓄᓐᓄᑦ ᑲᓇᑕᒥᐅᖑᓪᓗᑎᒃ ᑕᐃᒪᖖᒐᓂᑦ 
ᑕᐃᒪᓐᓇᐃᑦᑐᓂᒃ ᐅᖃᓪᓚᐅᓯᖃᖃᑦᑕᕆᐊᓚᐅᖅᑎᓪᓗᒋᑦ.

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-07 ᐊᕐᓇᐃᑦ ᐃᓄᐃᑦ ᓇᖕᒥᓂᖅ 
ᐱᔅᓇᓯᖃᖅᑎᐅᔪᑦ ᐋᖅᑭᒃᑕᐅᓕᕐᓕ ᐸᐅᒃᑑᑎᒃᑯᑦ ᑲᔪᓰᓐᓇᖁᓪᓗᒋᑦ ᐱᕈᖅᑎᑦᑎᓇᓱᐊᕐᓂᕐᒥᒃ 
ᐃᑲᔪᖅᑕᐅᔾᔪᑎᑦᓴᖏᓐᓂᒃ ᐊᕐᓇᐃᑦ ᐃᓄᐃᑦ ᓇᖕᒥᓂᖅ ᐱᔅᓇᓯᖃᖅᑎᐅᔪᑦ ᐱᓕᕆᐊᒥᓐᓂᒃ 
ᑲᓱᖃᑎᒌᓐᓂᒃᑯᑦ ᓴᖅᑭᔮᕐᑎᑦᓯᓂᒃᑯᓪᓗ ᒪᓂᒪᓴᐃᓗᑎᒃ ᐱᓕᕆᐊᖑᓕᕈᒪᔪᓂᒃ; ᕿᓂᕐᓗᑎᒃ 
ᐊᓯᖏᓐᓂᑦ ᐱᓕᕆᖃᑎᑦᓴᓂᒃ ᓄᓇᓕᐅᔪᓂ ᐊᕕᒃᑐᖅᓯᒪᔪᓂ ᓴᓇᕝᕕᒋᔭᐅᔪᓂ (ᓲᕐᓗ 
ᐅᔭᕋᒃᑕᕆᐊᖅᑎᑦ ᑲᒻᐸᓂᒋᔭᖏᓐᓂᒃ) ᐃᑲᔪᖅᑎᒋᔭᐅᓪᓗᐊᑕᕐᓗᑎᒃ ᐊᒻᒪᓗ ᓇᓗᓇᐃᔭᐃᔨᐅᔪᓐ
ᓇᕐᓗᑎᒃ ᐱᓕᕆᐊᖃᕐᕕᐅᓕᕈᓐᓇᖅᑐᓂᒃ ᐊᕐᓇᓄᑦ ᐃᓄᓐᓄᑦ ᓇᖕᒥᓂᖅ ᐱᔅᓇᓯᖃᖅᑎᐅᔪᓂᑦ 
ᓄᓇᓕᓐᓂ; ᑮᓇᐅᔭᖁᑎᒃᓴᒃᑲᓐᓂᕐᓂᒃ ᕿᓂᕐᓗᑎᒃ ᖃᐅᔨᓴᒃᑲᓐᓂᕈᑎᒃᓴᓂᒃ ᓇᓗᓇᐃᕐᓯᒍᑎᑦᓴᓂᒃ 
ᐊᕐᓇᐃᑦ ᐃᓄᐃᑦ ᓇᖕᒥᓂᖅ ᐱᔅᓇᓯᖃᖅᑎᐅᔪᑦ (ᑕᒪᐃᓐᓂᓕᒫᖅ) ᐊᕕᒃᑐᖅᓯᒪᓂᐅᔪᓂᑦ, 
ᐱᓗᐊᖅᑐᒥᒃ ᓱᓇᖁᑎᐅᔪᓂᒃ ᓄᓇᒥᑦ ᐲᔭᖅᑕᐅᕙᓪᓕᐊᔪᓂᒃ ᐱᕙᓪᓕᐊᑎᑦᓯᓂᒃᑯᑦ, ᐊᒻᒪᓗ 
ᐃᑲᔪᖅᓯᕐᑕᐅᓕᖁᓪᓗᒋᑦ ᐊᕐᓇᐃᑦ ᐊᖏᓂᖅᓴᐅᔪᒥᒃ ᐱᕕᖃᖃᑕᐅᔪᓐᓇᕐᓯᖁᓪᓗᒋᑦ ᓄᓇᒥᐅᑕᓂᒃ 
ᐲᔭᐃᕙᓪᓕᐊᔪᑦ ᐱᕙᓪᓕᐊᕕᖏᓐᓂ; ᐊᒻᒪ ᑲᔪᖏᕐᑐᖅᑕᐅᖁᓪᓗᒋᑦ ᐊᕐᓇᐃᑦ ᐱᖃᑕᐅᕙᓪ
ᓕᐊᖁᓪᓗᒋᑦ ᑐᓐᖓᕕᒋᓗᒋᑦ ᐊᑐᐃᓐᓇᕈᕐᐸᓪᓕᐊᔪᑦ ᐱᖃᑕᐅᔪᓐᓇᕐᓯᓂᕐᖓᑕ ᑮᓇᐅᔭᑎᒍᑦ 
ᒪᑭᑕᔾᔪᑎᑦᓴᓂᒃ ᐅᔭᕋᑦᑕᕐᓂᖏᓐᓂ ᓴᖅᑭᐸᓪᓕᐊᔪᓂᒃ ᐱᔭᑦᓴᓂᒃ. 

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-08 ᓯᕗᓕᖅᑎᐅᒋᐅᕐᓴᓂᖕᒧᑦ ᐊᒻᒪᓗ 
ᐊᒥᓱᓄᑦ ᐅᖃᓪᓚᒋᐅᕐᓴᓂᕐᒧᑦ ᐋᖅᑭᑦᑕᐅᓕᕐᓕ ᐸᐅᒃᑑᑎᒃᑯᑦ ᕿᓂᖁᓪᓗᒋᑦ ᑮᓇᐅᔭᖁᑎᒃᓴᓂᒃ 
ᐋᖅᑭᒃᓱᐃᔾᔪᑎᒋᓂᐊᖅᑕᒥᓐᓂᒃ ᑕᐃᒪᓐᓇᐃᑦᑐᓂᒃ ᐃᑲᔫᑎᑦᓴᓂᒃ ᐱᓕᕆᓂᒃᑯᑦ ᐊᒻᒪᓗ ᐱᓕᒻ
ᒪᑦᓴᐅᑎᑦᓴᓂᒃ ᐋᖅᑮᓗᑎᒃ ᐊᕐᓇᐃᑦ ᐊᒥᓱᓄᑦ ᐅᖃᓪᓚᒋᐅᕐᓴᓗᑎᒃ ᐱᓕᒻᒪᑦᓴᐅᑎᑦᓴᖏᓂᒃ, 
ᐊᒻᒪᓗ ᐱᑕᖃᓕᕇᖅᑐᑦ ᐱᓕᒻᒪᑦᓴᐃᕙᑦᑐᑦ ᐱᓕᕆᐊᖃᑎᒋᓗᒋᑦ ᐊᕕᒃᑐᖅᓯᒪᓂᐅᔪᓂ 
ᐃᑲᔪᖅᑎᐅᓂᕐᒧᑦ ᐱᔨᑦᑎᕋᖅᑎᒋᔭᐅᔪᓂᒃ ᑲᑐᔾᔨᖃᑎᒌᒋᔭᐅᔪᓂᓪᓗ ᐱᕈᖅᑎᑦᑎᒋᐊᕈᑎᒃ 
ᓴᖏᓂᒃ ᐱᓕᒻᒪᒃᓴᐃᔨᐅᕙᒃᑐᓂᒃ ᐊᕐᓇᓂᑦ ᐃᓄᓐᓂᑦ ᐊᒻᒪᓗ ᒪᒃᑯᒃᑐᓂᑦ ᓯᕗᓕᖅ
ᑎᐅᓕᕈᓐᓇᖁᓪᓗᒋᑦ ᐊᔪᕈᓐᓃᕐᓴᕈᑎᑦᓴᖏᓂᒃ ᐊᒻᒪᓗ ᖁᒡᕙᖅᑎᑦᑎᒋᐊᖅᐸᓗᑕ  
ᒐᕙᒪᓕᕆᔨᓂ ᐃᓚᐅᖃᑕᐅᓕᕈᓐᓇᖁᓪᓗᒋᑦ. 

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-09 ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᐋᖅᑭᒃᑕᐅᓕᕐᓕ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐊᑐᓕᖅᑎᑦᑎᖁᓪᓗᒋᑦ ᐸᐅᒃᑐᑎᒃᑯᑦ  
ᑕᒪᐃᓐᓂᒃ ᓂᕈᐊᕈᓐᓇᖅᑎᑕᐅᓗᑎᒃ ᐃᓚᓕᐅᔾᔭᐅᒃᑲᓐᓂᖁᓪᓗᒋᑦ ᑲᑎᒪᔨᒋᔭᖏᓐᓄᑦ.

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-10 ᓄᓇᖃᖅᑳᖅᓯᒪᔪᑦ ᐊᓪᓚᐃᑦ  
ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ ᐋᖅᑭᒃᑕᐅᓕᕐᓕ ᐸᐅᒃᑑᑎᒃᑯᑦ ᑎᓕᐅᕆᖁᓪᓗᒋᑦ  
NWACᑯᓐᓂᒃ ᓇᓗᓇᐃᔭᐃᓯᖁᓗᒋᑦ ᐃᓚᒋᔭᐅᖃᑕᐅᔪᓂᒃ ᓇᓪᓕᐊᑦ ᑖᒃᑯᓇᓐᖓᑦ 
ᐃᑲᔪᖅᑕᐅᓂᖃᖅᐸᒻᒪᖔᑕ ᐱᓕᕆᐊᕆᔭᖏᓐᓂᑦ (ᐊᓪᓚᐃᑦ ᐃᖅᑭᓖᑦ ᐊᒻᒪᓗ  
ᐊᓪᓚᖓᔪᑦ), ᐃᓄᒻᒪᕆᐅᖖᒋᑦᑐᑦ; ᐸᐅᒃᑑᑎᒃᑯᑦ ᐃᓕᑕᕆᔭᐅᓯᒪᓕᖁᓪᓗᒋᑦ ᐊᒻᒪᓗ 
ᖃᐅᔨᒋᐊᕐᕕᐅᕙᓕᕐᓗᑎᒃ ᒐᕙᒪᑐᖃᒃᑯᓐᓂᑦ ᐱᕙᓪ ᓕᐊᔪᓕᕆᓂᕐᓂ ᐃᓱᒫᓘᑎᖃᕐᕕᐅᔪᓄᑦ 
ᐊᕐᓇᓄᑦ ᐃᓄᓐᓄᑦ ᑲᓇᑕᒥ; NWACᑯᑦ ᐱᓕᕆᐊᕆᔭᒥᓐᓂᒃ ᐱᓕᕆᐊᒃᓴᖃᖅ 
ᑎᑕᐅᓯᒪᓂᕐᒥᓐᓂᒃᓗ ᓇᓗᓇᐃᔭᐃᓯᒪᓕᖁᓪᓗᒋᑦ ᐊᕐᓇᐃᑦ ᐃᓄᐃᑦ ᑲᓇᑕᒥ ᐸᐅᒃᑑᑎᒃᑯᑦ 
ᐊᕐᓇᐃᑦ ᑲᓇᑕᒥ ᐱᔾᔪᑎᖃᖅᑎᐅᓂᖏᓐᓂᑦ ᐃᓄᓐᓄᑦ; ᐊᒻᒪᓗ ᑕᒪᐃᓐᓂᑦ ᓯᕗᓪᓕᖅ
ᐸᐅᑎᑕᐅᓯᒪᖁᔭᐅᔪᑦ ᐊᒻᒪᓗ ᐃᓱᒫᓘᑎᖃᕐᕕᐅᖑᔪᓂᑦ NWACᑯᑦ ᓯᕗᒻᒧᒋᐊᖅᑎᑦ
ᑎᓯᒪᓕᖁᓪᓗᒋᑦ ᐃᓄᒋᐊᖅᑐᓂᕐᒥᐅᓄᑦ ᑐᕌᖓᑎᑕᐅᓯᒪᓪᓗᑎᒃ ᖃᐅᔨᓴᕐᑐᖃᕆᐊᖃᕐ 
ᓂᖓᓂᑦ ᐊᒻᒪᓗ ᖃᓄᖅ ᐱᓕᕆᐊᖑᔪᑦᓴᐅᒻᒪᖔᑕ ᑕᒪᒃᑯᐊ. 

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-11 ᐋᖅᑭᒋᐊᕆᓂᖅ ᐊᑐᕐᓂᖃᖅᑐᓂᓪᓗ 
ᐅᖃᖃᑎᖃᖃᑦᑕᖁᓪᓗᒋᑦ ᐊᕐᓇᓂᑦ ᐃᓄᓐᓂᑦ ᑐᕌᖓᑎᓪᓗᒋᑦ ᐅᔭᕋᒃᑕᕆᐊᓄᑦ 
ᐋᖅᑭᒃᑕᐅᓕᕐᓕ ᐸᐅᒃᑑᑎᒃᑯᑦ ᓇᓗᓇᐃᔭᐃᒋᐊᒃᑲᓐᓂᖁᓪᓗᒋᑦ ᑭᒡᓕᖃᕐᕕᐅᓕᖅᐸᒃᑐᓂᒃ 

 ᐊᐳᖅᑕᐅᕈᑕᐅᕙᑦᑐᓂᒃ ᐊᕐᓇᓄᑦ ᐃᓄᓐᓄᑦ ᐊᑐᕐᓂᖃᖅᑐᑎᒍᑦ ᐃᓚᐅᖃᑕᐅᑦᓯᐊᕈᒪᒐᓗᐊᕐᑐᑎᒃ 
ᐅᔭᕋᒃᑕᕆᐊᓂ ᐱᒋᐊᕐᑕᐅᕙᓪᓕᐊᔪᓂ ᐱᔭᑦᓴᓂ; ᓇᓗᓇᐃᔭᐃᓗᑎᒃ ᖃᓄᖅ ᐊᑲᐅᓂᖅᐸᐅᔪᒃᑯᑦ 
ᐃᑲᔪᖅᓯᓂᖃᓕᕈᓐᓇᕐᒪᖔᑕ ᐊᑑᑎᖃᕈᓐᓇᕐᑐᓂᒃ ᐃᓚᐅᖃᑕᐅᑎᑕᐅᓂᕐᓴᐅᓗᕐᑎᒃ ᐊᕐᓇᐃᑦ 
ᐃᓄᐃᑦ ᐅᖃᖃᑎᖃᓕᕋᐃᑉᐸᑕ; ᐊᒻᒪᓗ ᐋᖅᑮᓯᒪᓕᖁᓪᓗᒋᑦ ᐱᐅᓂᖅᐸᐅᔪᑎᒍᑦ ᑐᑭᒧᐊᒍᑎᒃᓴᓂᒃ 
ᐱᐅᓯᖃᓕᕈᓐᓇᕐᒪᖔᕐᒥᒃ ᐊᑑᑎᖃᕐᓂᖅᐹᒃᑯᑦ ᖃᐅᔨᒋᐊᓕᕋᐃᑉᐸᑕ ᐊᒻᒪᓗ ᑕᒪᒃᑯᓂᖓ 
ᑐᓂᐅᖅᑲᐃᖃᑦᑕᕐᓗᑎᒃ ᓴᓇᕝᕕᐅᔪᓄᑦ ᐱᖃᑕᐅᓗᑎᒃ ᐊᕕᒃᑐᖅᓯᒪᓂᕐᓂ ᐃᓄᐃᑦ 
ᑲᑐᔾᔨᖃᑎᒌᖏᑦ, ᓄᓇᓕᕆᓂᕐᒧᑦ ᑲᑐᔾᔨᖃᑎᒌᒋᔭᐅᔪᑦ, ᐊᕐᓇᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ, 
ᓄᓇᓕᐅᔪᓂ ᑲᑐᔾᔨᖃᑎᒌᒋᔭᐅᔪᑦ ᐊᒻᒪᓗ ᕼᐋᒻᓚᒋᔭᐅᔪᑦ, ᐊᓯᖏᓪᓗ.

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-12 ᓱᓇᖁᑎᐅᔪᓂᒃ ᓄᓇᒥᑦ 
ᐲᔭᐃᕙᓪᓕᐊᓪᓗᑎᒃ ᐱᓕᕆᐊᖑᕙᒃᑐᑦ ᐊᒃᑐᐃᓯᒪᕙᓐᓂᖏᑦ ᐃᓅᖃᑎᒌᓂ ᑎᒥᐅᑉ 
ᐊᓐᓇᐅᒪᔾᔪᑎᖏᓐᓄᑦ ᐊᒻᒪᓗ ᖃᓄᐃᖖᒋᑦᑎᐊᕈᓐᓇᕐᓂᖕᒧᑦ ᐊᒃᓱᕉᑕᐅᓕᕐᐸᑦᑐᑦ 
ᐋᖅᑭᒃᑕᐅᓕᕐᓕ ᐸᐅᒃᑑᑎᒃᑯᑦ ᑮᓇᐅᔭᓂᒃ ᕿᓂᖁᓪᓗᒋᑦ ᐱᐅᓛᓂᒃ ᖃᐅᔨᓴᕈᑎᒃᓴᓂᒃ 
ᑐᑭᓯᔾᔪᑕᐅᓂᐊᕐᑐᓂᒃ ᐊᖑᑏᑦ/ᐊᕐᓇᐃᑦ ᐊᔾᔨᒌᖏᓂᖏᓐᓂᒃ ᖃᐅᔨᓴᕐᓗᑎᒃ ᓄᓇᒥᑦ  
ᐅᔭᕋᑦᑕᕐᑐᑦ ᐲᖅᑎᕆᕙᓪᓕᐊᔪᑦ ᐃᑉᐱᒋᔭᐅᓕᕐᓯᒪᒻᒪᖔᑦ ᐊᕐᓇᓄᑦ ᐃᓄᓐᓄᑦ ᐃᓅᓯᕐᒥᓂ 
ᐊᓐᓇᐅᒪᔾᔪᑎᖏᓐᓂᒃ ᐃᓚᐅᑎᑕᐅᓗᑎᒃ ᒪᒃᑯᒃᑐᑦ ᐃᓄᑐᖃᐃᓪᓗ ᓇᓗᓇᐃᔭᐃᕙᓪᓕᐊᓗᑎᒃ 
ᐃᓅᖅᑲᑎᒌᓄᑦ, ᐱᐅᓯᑐᖃᖏᓐᓂᑦ, ᐊᒻᒪᓗ ᐊᐃᑉᐸᖃᖃᑦᑕᕐᓂᕐᒥ ᓄᓕᐊᕐᓂᒃᑯᑦ ᐊᑲᐃᓪ

ᓕᐅᕈᑕᐅᓕᕈᓐᓇᕐᑐᑦ ᐅᔭᕋᑦᑕᕐᕖᑦ ᓄᓇᒥᑦ ᓴᓇᕝᕕᖏᓐᓂ; ᐅᔾᔨᕈᓱᓕᖅᑎᑦᑎᒋᐊᕐᓂᕐᒥᒃ 
ᐅᑭᐅᖅᑕᖅᑐᒥ ᒐᕙᒪᖏᔭᐅᔪᓂᒃ, ᓄᓇᓕᐅᔪᓂᒃ ᐊᒻᒪᓗ ᓄᓇᒥᑦ ᐲᖅᑎᕆᔨᐅᓪᓗᑎᒃ 
ᑲᒻᐸᓂᐅᔪᓂᒃ ᐃᓱᒫᓘᑎᖃᕐᕕᐅᔪᓂᒃ, ᓯᕗᓪᓕᖅᐸᐅᑎᑕᐅᖁᔭᐅᔪᓂᒃ ᐊᒻᒪᓗ ᑭᓐᖒᒪᕙᑦ 
ᑕᖏᑦ ᐊᕐᓇᐃᑦ ᐃᓄᐃᑦ ᑐᕌᖓᔪᑦ ᓱᓇᖁᑎᐅᔪᓂᒃ ᓄᓇᒥᑦ ᐅᔭᕋᑦᑕᐸᓪᓕᐊᔪᑦ ᐱᕙᓪ
ᓕᐊᔭᐅᓂᖏᓐᓂ; ᐊᒻᒪᓗ ᐱᓕᕆᐊᖃᓕᕐᓗᑎᒃ ᐊᕐᓇᐃᑦ ᐊᔪᕈᕐᓃᕐᓴᕐᓗᒋᑦ, ᒪᒃᑯᒃᑐᐃᑦ 
ᐃᓄᑐᖃᐃᓪᓗ ᐱᔪᓐᓇᐅᑎᑖᖅᑎᑕᐅᖁᓪᓗᒋᑦ ᐊᑦᓱᔾᔫᒥᐅᓕᖁᓪᓗᒍ ᖃᓄᐃᓚᕿᔾᔪᑕᐅᔪᓐ 
ᓇᖅᑐᖅ ᒥᒃᖠᒋᐊᖅᑎᑕᐅᓯᒪᓕᖁᓪᓗᒍ ᓈᒻᒪᖖᒋᑦᑐᑎᒍᑦ ᐃᑉᐱᒋᔭᐅᖃᑦᑕᕐᓂᖓ ᓄᓇᒥᐅᑕᓂᒃ 
ᐱᕙᓪᓕᐊᑎᑦᑎᕙᑦᑐᓂ ᐱᖃᓯᐅᑎᓪᓗᒍ ᐊᐃᑉᐸᖃᖃᑦᑕᕐᓂᖅ ᓂᐅᕐᕈᑎᒋᓪᓗᓂ ᓄᓕᐊᕐᓂᖅ, 
ᑎᑭᓯᒪᓚᐅᐱᓪᓚᑐᐃᓐᓇᕐᐸᒃᓗᑎᒃ ᓴᓇᔭᖅᑐᖅᐸᑦᑐᑦ, ᐊᒥᓱᖖᒍᕆᐊᖅᓯᒪᓕᕐᓂᖏᑕ  
ᓄᓕᐊᕐᓂᒃᑯᑦ ᖁᐱᕐᕆᓂᐅᕙᒃᑐᑦ (STIs), ᐋᖓᔮᕐᓇᖅᑐᕐᑐᖅᐸᓐᓂᐅᔪᑦ ᐊᒻᒪᓗ ᐃᓚᒌᖑᔪᑦ 
ᐋᓐᓂᖅᑐᕋᐅᑎᕙᓐᓂᖏᑕ ᓂᖓᕐᓂᒃᑯᑦ ᐊᓯᖏᓂᒃᓗ. 

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-13 ᐋᖅᑭᒋᐊᕐᑕᐅᓂᖓ ᕿᓂᖅᑏᑦ 
ᐸᖅᓴᐃᔩᓪᓗ ᐱᔨᑦᑎᕋᐅᓯᖏᑦ ᐃᓄᐃᑦ ᓄᓇᖓᓐᓂ ᐋᖅᑭᒃᑕᐅᓕᕐᓕ ᐸᐅᒃᑑᑎᒃᑯᑦ 
ᐃᑲᔪᕈᓐᓇᕐᓂᕐᒥᓐᓂᒃ ᓇᓗᓇᐃᖅᓯᓯᒪᓕᖁᓪᓗᒋᑦ ᑕᒪᐃᓐᓄᑦ ᐊᕕᒃᑐᖅᓯᒪᓂᐅᔪᓄᑦ  
ᐊᒻᒪᓗ ᓄᓇᓕᐅᔪᓂ ᐱᓕᕆᐊᕆᔭᐅᓕᖅᓯᒪᔪᓂᑦ ᐊᔭᐅᖅᑎᐅᕙᒃᑐᑎᒃ ᐱᔪᓐᓇᐅᑎᖃᖅᑐᓂᒃ 
ᐱᕙᓪᓕᐊᔭᐅᑦᓯᐊᖁᓪᓗᒋᑦ ᐊᑐᕐᓂᖃᑦᓯᐊᖅᑐᑎᒍᑦ ᕿᓂᖅᑏᑦ ᐸᖅᓴᐃᔩᓪᓗ ᐃᓄᐃᑦ  
ᓄᓇᖏᓐᓂ ᐊᒻᒪᓗ ᐱᓗᐊᖅᑐᒥᒃ ᒫᓐᓇᐅᔪᖅ ᐱᒋᐊᕐᑕᐅᓯᒪᓕᕐᑐᑦ ᓄᓇᑦᓯᐊᕗᑦ/ᓛᐸᑐᐊᕆᒥ 
ᐱᒋᐊᕐᑎᑦᓯᓚᐅᕐᑐᑦ ᕿᓂᖅᑎᒃᓴᐅᓂᐊᖅᑐᓂᒃ ᐸᕐᓇᐃᔨᓂᓪᓗ ᒎᔅ ᐸᐃᒥ; ᐊᒻᒪᓗ ᑐᓴᐅᒪᓕᖅ
ᑎᑦᑎᒋᐊᕐᓗᑎᒃ ᒐᕙᒪᑐᖃᒃᑯᓐᓂᒃ ᑐᐊᕕᕐᓇᕐᓯᔪᒥᒃ ᐊᑐᓕᕐᒪᑕ ᐱᔾᔪᑎᒋᓪᓗᒍ ᕿᓂᖅᑏᑦ 
ᐸᖅᓴᐃᔩᓪᓗ ᐃᓄᐃᑦ ᓄᓇᖓᓐᓂ ᐋᖅᑭᑦᓯᐊᕆᐊᖃᓪᓚᕆᓐᓂᖓ ᐊᒻᒪᓗ ᓇᓗᓇᐃᔭᖅ
ᑕᐅᒋᐊᖃᕐᓂᖏᑦ ᐋᖅᑭᑉᐹᓪᓕᕈᑎᑦᓴᐃᑦ ᐱᔨᑦᑎᕋᖅᑎᐅᓕᕋᔭᖅᑐᓄᑦ ᑐᖖᒐᕝᕕᐅᓂᐊᕐᓗᑎᒃ 
ᐱᓕᕆᐊᖃᕈᓐᓇᑦᑎᐊᖅᑐᓂᒃ ᐊᑐᕐᓂᖃᖅᑐᓂᒃᓗ ᐱᕙᓪᓕᐊᑎᑦᑎᔪᓐᓇᕐᑐᓂᒃ ᑲᓇᑕᐅᑉ 
ᐅᑭᐅᖅᑕᖅᑐᖓ ᐱᕙᓪᓕᐊᑦᓯᐊᖁᓪᓗᒍ ᐊᒻᒪᓗ ᐱᔪᓐᓇᐅᑎᒥᒍᑦ ᓄᓇᒥᓂᒃ 
ᐊᐅᓚᑦᓯᔨᐅᔪᓐᓇᕐᓂᕐᒥᓐᓂᒃ ᐊᑐᕐᓗᑎᒃ ᓴᖅᑭᔮᖅᑎᓪᓗᒍ. 

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-14 ᐃᓱᒪᒃᑯᑦ ᖃᓄᐃᖖᒋᑦᑎᐊᕆᐊᖃᕐᓂᖅ 
ᐋᖅᑭᒃᑕᐅᓕᕐᓕ ᐸᐅᒃᑑᑎᒃᑯᑦ ᑮᓇᐅᔭᖁᑎᒃᓴᓂᒃ ᕿᓂᖁᓪᓗᒋᑦ ᐊᕙᑎᓕᕆᓂᕐᒥ ᖃᐅᔨᓴᕐ
ᓂᖃᕈᑎᒃᓴᓂᒃ ᐃᓱᒪᒃᑯᑦ ᖃᓄᐃᖖᒋᑦᑎᐊᕆᐊᕐᓂᕐᒧᑦ ᐱᕙᓪᓕᐊᔪᓕᕆᓂᐅᔪᑦ ᐱᔾᔪᑎᐅᕙᑦᑐᓂᒃ 
ᓄᓇᓕᐅᔪᓂ; ᐃᑲᔪᖅᑐᐃᔾᔪᑎᒃᓴᓂᒃ ᐊᕕᒃᑐᖅᓯᒪᓂᐅᔪᓂ ᑲᔪᖏᕐᑐᐃᓂᒃᑯᑦ, ᐳᕌᕕᓐᓯᐅᔪᓂ/
ᐊᕕᒃᑐᖅᓯᒪᓂᐅᔪᓂ, ᐊᒻᒪᓗ ᒐᕙᒪᑐᖃᒃᑯᓐᓂ ᒐᕙᒪᒋᔭᐅᔪᑦ ᐊᖏᒡᓕᒋᐊᖅᑎᑦᓯᖁᓪᓗᒋᑦ 
ᐃᓱᒪᒃᑯᑦ ᖃᓄᐃᖖᒋᑦᑎᐊᕆᐊᖃᕐᓂᓕᕆᓂᕐᒧᑦ ᐱᔨᑦᓯᕐᑎᐅᕙᑦᑐᑦ; ᐊᒻᒪᓗ ᓇᓗᓇᐃᕆᐊᒃ
ᑲᓐᓂᖅᑕᐅᖁᓪᓗᒋᑦ ᐱᓕᕆᐊᖑᔪᑦ ᐊᒻᒪᓗ ᐃᑲᔪᖅᓯᔾᔪᑎᒃᓴᑦ ᑭᒃᑯᑐᐃᓐᓇᓂᒃ ᐃᓛᒃᑰᖅᑐᓂᒃ 
ᐃᓚᒌᖑᔪᓂᒃᓗ ᐊᒃᑐᖅᑕᐅᓯᒪᓂᖃᖅᑐᓂᑦ ᐃᓱᒪᒃᑯᑦ ᐋᓐᓂᐊᖃᑦᑕᕐᑐᓄᑦ ᐃᑲᔪᖅᑕᐅᔾᔪᑎᑦᓴᖏᑦ 
ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ. 

ᐱᖁᔨᕗᖔᕈᑎᑦ 2012-ᒥ - ᑲᑎᒪᕕᒡᔪᐊᖅᑎᓪᓗᒋᑦ-15 ᐊᑯᓂ ᐋᓐᓂᐊᖑᑦᓲᔭᕐᐸᑦᑐᑦ 
ᐋᖅᑭᒃᑕᐅᓕᕐᓕ ᐸᐅᒃᑑᑎᒃᑯᑦ ᑮᓇᐅᔭᖁᑎᒃᓴᓂᒃ ᕿᓂᖁᓪᓗᒋᑦ ᐅᔾᔨᕈᓱᓕᖅᑎᑦᑎᒋᐊᕈᑎᒃᓴᓂᒃ 
ᐊᒻᒪᓗ ᖃᓄᐃᓐᖏᒃᑲᓐᓂᕈᑎᑦᓴᓂᒃ ᖃᓄᐃᓕᐅᖃᑦᑕᕈᓐᓇᕐᒪᖔᑕ; ᐊᒻᒪᓗ ᐋᖅᑭᒃᓱᐃᔾᔪᑎᒃᓴᓂᒃ 
ᑐᑭᓯᓴᕋᐃᓐᓇᖅᑑᓗᑎᒃ ᑐᓴᒐᒃᓴᖁᑎᖏᑦ ᐊᑐᐃᓐᓇᕈᕐᑕᐅᓗᑎᒃ ᓄᓇᓕᒋᔭᐅᔪᓄᑦ. 

ᑮᓇᐅᔭᖃᖅᑎᑦᑎᔨᐅᔪᑦ 

ᐊᕐᕌᒍᑕᒫᑦ, ᐸᐅᒃᑑᑎᒃᑯᑦ ᑐᖖᒐᕝᕕᖃᓗᐊᖅᐸᒻᒪᑕ ᑎᒥᐅᔪᓂᒃ ᐊᔾᔨᒌᖖᒋᐅᖅᑐᑎᒃ ᑮᓇᐅᔭᖃᖅᑎᑦ
ᑎᔨᐅᕙᒃᑐᓂᒃ ᐃᑲᔪᕐᓱᐃᒍᑎᑦᓴᓂᒃ ᐱᒻᒪᕆᐅᔪᑦ ᐱᓕᕆᐊᕆᕙᒃᑕᖏᑦ ᑲᔪᓯᖁᓪᓗᒋᑦ. ᑖᒃᑯᐊ 
ᓴᓇᕝᕕᐅᔪᑦ ᐊᔾᔨᒌᖖᒋᑑᕙᒃᐳᑦ ᐊᔾᔨᒌᖖᒋᑐᓪᓗ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᕐᕕᐅᔪᑦ ᐃᓛᒃᑰᕐᑐᓄᑦ 
ᐃᑲᔪᕐᑏᑦ ᑮᓇᐅᔭᖃᖅᑎᑦᓯᔨᐅᕙᒃᑐᑦ. ᖃᓄᑎᒋᑦ ᐃᑲᔪᖅᕈᑎᒃᓴᖏᑦ ᐊᔾᔨᒌᖖᒋᑦᑑᑕᐅᒐᓗᐊᕐᑐᑎᒃ 
ᐃᑲᔪᕈᓯᖏᑦ ᑮᓇᐅᔭᕐᑖᕐᕕᒋᕙᑦᑕᕗᑦ, ᐃᓚᔪᓗᒃᑖᖅᐸᒻᒪᑕ ᐃᑲᔪᕐᑐᐃᓐᓇᐅᓪᓗᑎᒃ ᐱᐅᓯᑎᑦ
ᑎᒋᐊᕋᓱᓐᓂᕐᒥ ᐊᕐᓇᐃᑦ ᐃᓄᐃᑦ ᐃᓅᓯᖏᓐᓂᒃ ᓄᓇᒋᔭᖏᓐᓂᓗ, ᐊᒻᒪᓗ ᑖᒃᑯᐊ ᐱᔾᔪᑎᒋᓪ ᓗᑎᒍ, 
ᐸᐅᒃᑑᑎᒃᑯᑎᒍᑦ ᐊᖏᔪᒻᒪᕆᐊᓗᖕᒥᒃ ᖁᔭᓕᓂᖃᕐᕕᒋᕙᖅᐳᑦ ᐅᑯᓂᖓ. ᑮᓇᐅᔭᖁᑎᑖᕐᕕᐅᕙᒃᑐᑦ 
ᐊᒻᒪᓗ ᐃᑲᔪᖅᑎᐅᕙᓚᐅᖅᑐᑦ ᑕᕝᕙᓂ ᐅᑭᐅᕆᔭᑦᑎᓐᓂ ᐊᒥᓱᓄᑦ ᐱᓕᕆᐊᕆᔭᑦᑎᓐᓄᑦ ᐃᑲᔪᕐᓯᒪᔪᑦ:

• ᓄᓇᖃᖅᑳᕐᓯᒪᔪᓕᕆᔨᑦ ᐊᒻᒪᓗ ᐅᑭᐅᖅᑕᕐᑐᑉ ᐱᕙᓪᓕᐊᔪᓕᕆᔨᒃᑯᖏᑦ ᑲᓇᑕᒥ 
• ᑲᓃᑎᐊᓐ ᐅᑭᐅᖅᑕᖅᑐᒥ 
• ᐊᕐᓇᐃᑦ ᑎᒥᖁᑎᖏᑦ ᑲᓇᑕᒥ 
• ᕘᔅᑦ ᐃᐊᒃᑯᑦ ᖃᖓᑕᓲᓕᕆᔨᖏᑦ
• ᐃᖅᑭᓖᑦ ᐃᓄᐃᓪᓗ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᖏᑦ, ᑲᓇᑕᒥ ᐋᓐᓂᐊᖅᓯᐅᕐᑎᓕᕆᓂ
• ᓄᓇᕗᒻᒥ ᒐᕙᒪᒃᑯᑦ 
• ᑲᓇᑕᒥ ᒪᓕᒐᓕᕆᔨᕐᔪᐊᒃᑯᑦ 
• ᑲᓇᑕᒥ ᐃᓄᓕᕆᔨᑐᖃᒃᑯᑦ (ᓄᓇᕗᑦ ᐊᕕᒃᑐᖅᓯᒪᓂᖓᓂ) 
• ᐃᖅᑭᓖᑦ ᐊᒻᒪᓗ ᐊᐅᓪᓚᖅᑎᑕᐅᓪᓗᑎᒃ ᐃᓕᓐᓂᐊᕆᐊᖅᐸᓚᐅᖅᑐᓕᕆᓂᕐᒧᑦ 
ᑐᑭᑖᖅᑎᑦᑎᔨᐅᔪᑦ ᑲᓇᑕᒥ 

• ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
• ᐃᓄᕕᐊᓗᐃᑦ ᐊᕕᒃᑐᖅᓯᒪᓂᕐᒥ ᑯᐊᐳᕇᓴᖓᑦ 
• ᒪᑭᕝᕕᒃ ᑯᐊᐳᕇᓴᖓᑦ 
• ᓄᓇᑦᓯᐊᕗᑦ ᒐᕙᒪᖓᑦ 
• ᓄᓇᕗᑦ ᑐᖖᒐᕝᕕᒃᑯᑦ ᑎᒥᖓᑦ 
• ᐳᕌᕕᓐᓯᖓ ᐳᕈᑎᔅ ᑲᓚᒻᐱᐊ, ᓄᓇᖃᖅᑳᕐᓯᒪᔪᓕᕆᔨᕐᔪᐊᒃᑯᑦ 
• ᑭᒃᑯᑐᐃᓐᓇᐃᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᐃᖅᑲᓇᐃᔭᕐᕕᖓᑦ ᑲᓇᑕᒥ 
• ᑲᓇᑕᒥ ᐊᕐᓇᐃᑦ ᑲᑐᔾᔨᖃᑎᒌᖏᑦ 
• ᓄᓇᕗᑦ ᒐᕙᒪᖓᑦ, ᒪᓕᒐᓕᕆᔨᖏᑦ



ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓕᐊᖅ ᑮᓇᐅᔭᓕᐊᑦ ᐊᒻᒪ ᐊᑭᓕᕆᐊᓖ

ᑮᓇᐅᔭᓕᐊᑦ

ᑮᓇᐅᔭᐅᑉ ᓇᑭᖔᕐᓂᖓ

 1   ᐃᓄᓕᕆᔨᑐᖃᒃᑯᑦ (ᐃᓕᒃᑯᐊᖅ)

2   ᐊᓯᖏᑦ  (ᐃᓕᒃᑯᐊᖅ)

3   ᐱᓕᕆᐊᖑᑲᐃᓐᓇᖅᑐᓄᑦ  ᑮᓇᐅᔭᖃᖅᑎᑕᐅᓂᖅ

$73,653 – 3% 2

$1,825,428 – 78% 3

$448,890 – 19% 1

ᐊᑭᓕᕆᐊᓖᑦ

ᑮᓇᐅᔭᐅᑉ ᓇᒧᓐᖓᕐᓂᖓ

$356,079 – 14.4% 1

$181,306 – 7.3% 2

$105,484 – 4.3% 3
$1,825,428 – 73.7%  5

$7,534 – .3% 4

 1   ᐊᐅᓚᑦᑎᓂᕐᒧᑦ (ᑮᓇᐅᔮᒃᓴᑦ/ᐊᓪᓚᕕᒻᒧᑦ ᐊᑐᖅᑐᐊᕐᓂᖅ/ᐊᓪᓚᕕᒻᒧᑦ 
   ᐊᐅᓚᔾᔪᑎᑦ/ᐱᖁᑎᓄᑦ ᐊᑐᖅᑐᐊᕐᓂᖅ)

2   ᐊᑐᐊᒐᕐᓂᖅ ᐱᓕᕆᐊᖑᔪᓄᓪᓗᑦ ᐱᕙᓪᓕᐊᑎᑦᑎᓂᖅ

3   ᑲᑎᒪᔩᑦ ᑲᑎᒪᓂᖏᓐᓄᑦ/ᐊᕐᕌᒍᑕᒫᖅᓯᐅᑎᓄᑦ ᑲᑎᒪᐅᑎᒥᓃ

4   ᐊᑭᖃᕈᓐᓃᐸᓪᓕᐊᓂᖓ ᐊᑭᑐᔫᑏᑦ ᐱᖁᑎᑦ

5   ᐱᓕᕆᐊᖑᑲᐃᓐᓇᖅᑐᓄᑦ

ᑲᑎᖅᓱᖅᑕᐅᓯᒪᔪᑦ ᖃᓄᐃᖏᑦᑑᓂᖏᑎᒍᑦ ᐱᓕᕆᐊᖑᑲᐃᓐᓇᕐᑐᑦ

 1   ᐱᓂᓗᖅᑕᐅᓯᒪᔪᑦ ᐊᒻᒪ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᕐᓯᒪᔪᓂᑦ ᐱᓕᕆᐊᑦ

2   ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᑐᐊᒐᖅ ᐊᒻᒪ ᐱᓕᕆᐊᑦ

3   ᐃᓄᓕᕆᓂᕐᒧᑦ ᒪᑭᒪᐅᑎᓄᓪᓗ ᐊᒻᒪ ᓇᖕᒥᓂᖅ ᒐᕙᒪᖃᕐᓂᕐᒧᑦ ᐱᓕᕆᐊᑦ

$938,873 – 52%2

$734,841 – 40% 1

$151,714 – 8%  3

ᐱᓂᕐᓗᑕᐃᓕᑎᑦᑎᓂᕐᒧᑦ ᐱᓕᕆᐊᖅ
• ᑲᓇᑕᒥ ᐃᓄᐃᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᕐᓯᒪᔪᒥᓂᕐᓄᑦ ᕿᐱᓕᐊᖅ . . . . . . . . . . . . . . . . . $ 309,337
• ᐱᓕᕆᐊᖃᕐᓂᖅ ᕿᓐᖒᒪᔭᐅᔪᖅ ᖁᓄᔪᓐᓂᐊᑕᐅᖃᑦᑕᓯᒪᔪᒥᓂᕐᓄᑦ ᓯᕈᓯᐅᑎᓪᓗᒋᑦ  . . . . . . . . . . . . . . . 56,588
• ᐊᕐᓇᐃᑦ ᓯᕗᓕᐅᕆᓂᖏᑦ ᐃᓚᒌᓐᓂᑦ ᐋᓐᓂᑎᕆᓂᐅᖃᑦᑕᕐᑐᓂᑦ ᐱᓂᕐᓗᑕᐃᓕᒪᑎᑦᑎᓂᕐᒥᓗ . . . . . . . .171,670 
• ᓯᕗᒧᐊᖅᐸᓪᓕᐊᓂᖅ Ivᖓ ᑲᓇᑕᒥ ᐃᓅᓱᑦᑐᐃᑦ ᑲᑎᒪᓂᖓ . . . . . . . . . . . . . . . . . . . . . . . . . . . . .197,246

  $ 734,841 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᑐᐊᒐᖅ ᐱᓕᕆᐊᓪᓗ
• ᓯᕈᓯᓛᑦ ᐱᕙᓪᓕᐊᓂᖏᑦ  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . $ 85,005
• ᐋᓐᓂᐊᖃᓐᓇᖏᑦᑐᓕᕆᓂᕐᒥᑦ ᖃᐅᔨᓴᕐᓂᖅ ᐊᒻᒪ ᐱᓕᕆᐊᒃᓴᖅ . . . . . . . . . . . . . . . . . . . . . . . . . . . . . 10,000
• ᐋᓐᓂᖅᑕᐃᓕᑎᑦᑎᓂᖅ . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 35,216 
• ᐃᓄᐃᑦ ᐃᓕᓐᓂᐊᕐᕕᖏᓐᓂ ᓄᓕᐊᕐᓂᒧᑦ ᐃᓕᓐᓂᐊᑎᑦᑎᓂᖅ  . . . . . . . . . . . . . . . . . . . . . . . . . . . . . . 92,880
• ᐱᕈᖅᓴᐃᓂᖅ ᕿᑐᕐᖓᓂᑦ ᐃᓄᐃᑦ ᓄᓇᖏᓐᓂ . . . . . . . . . . . . . . . . . . . . . . . . . . . . . . . . . . . . . . . . 223,287
• ᐊᐅᓪᓗᓂᐅᔪᖅ ᐃᓱᒪᒃᓴᓯᐅᑎᕈᒃᓴᑦᑎᐊᕙᓐᓂᑦ ᓴᖅᑮᓂᖅ . . . . . . . . . . . . . . . . . . . . . . . . . . . . . . . . . 165,486
•  ᓄᖑᑦᑎᑕᐅᕙᓪᓕᐊᓂᖓ ᐊᓯᖏᓐᓄᑦ ᓯᒡᒐᓕᐊᖅ ᐳᔪᖓ . . . . . . . . . . . . . . . . . . . . . . . . . . . . . . . . . . 148,862
•  ᑐᑭᓯᕖᑦ ᑲᓇᑕᒥ ᓄᓕᐊᕐᓂᒃᑯᑦ ᐋᓐᓂᐊᑖᕐᓂᖅ ᑲᑎᒪᓂᖓ . . . . . . . . . . . . . . . . . . . . . . . . . . . . . . . . 178,137

  $ 938,873 

ᐃᓄᓕᕆᓂᕐᒧᑦ ᒪᑭᒪᐅᑎᓄᓪᓗ/ᐱᓕᕆᐊᖑᑲᐃᓐᓇᕐᑐᓄᓪᓗ 
• ᐊᕐᓇᐃᑦ ᐃᓄᐃᑦ ᓇᒻᒥᓂᖃᕐᓂᕐᒧᑦ ᐃᑲᔪᖃᑎᒌᑦ . . . . . . . . . . . . . . . . . . . . . . . . . . . . . . . . . . . $ 86,367 
• ᐊᕐᓇᐃᑦ ᐃᓄᐃᑦ ᓇᒻᒥᓂᖃᕐᓂᖅ  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 60,347
•  ᓇᒻᒥᓂᖅ ᐅᔭᕋᕐᓂᐊᕐᓂᖅ . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 5,000

  $ 151,714 

  $ 1,825,428

ᑲᑎᖅᓱᖅᑕᐅᓯᒪᔪᑦ ᖃᓄᐃᖏᑦᑑᓂᖏᑦᑎᒍᑦ ᐱᓕᕆᐊᖑᑲᐃᓐᓇᕐᑐᑦ

1. ᐱᓂᕐᓗᑕᐃᓕᑎᑦᑎᓂᕐᒧᑦ ᐱᓕᕆᐊᖅ  . . . . . . . . . . . . . . . . . . . . . . . . . . . . . . . . . . . . . . . . . . $ 734,841

2. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᑐᐊᒐᖅ ᐱᓕᕆᐊᓪᓗ  . . . . . . . . . . . . . . . . . . . . . . . . . . . . . . . $ 938,873

3. ᐃᓄᓕᕆᓂᕐᒧᑦ ᒪᑭᒪᐅᑎᓄᓪᓗ/ᐱᓕᕆᐊᖑᑲᐃᓐᓇᕐᑐᓄᓪᓗ . . . . . . . . . . . . . . . . . . . . . . . . . . . . $ 151,714

  $ 1,825,428 

4 ᐱᓂᕐᓗᒃᑕᐅᓯᒪᔪᓄᑦ ᐱᓕᕆᐊᑦ

3 ᐃᓄᓕᕆᓂᕐᒧᑦ ᒪᑭᒪᐅᑎᓄᓪᓗ ᐱᓕᕆᐊᖑᔪᑦ

15 ᑲᑎᓕᒫᕐᓗᒋᑦ

8 ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑐᐊᒐᖅ ᐱᓕᕆᐊᓄᓪᓗ ᐱᕙᓪᓕᐊᑎᑦᑎᓂᖅ

ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ

2011–2012-ᒥ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᕙᒃᑐᑦ



ᑲᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᖓ
ᐱᒋᐊᕐᓗᒍ ᒫᑦᓯ 31, 2012 ᐊᔾᔨᒌᓐᓂᓯᐅᕐᓗᒍ ᖃᑦᓯᐅᓂᖏᑦ ᐊᕐᕌᒍ 2011−ᒧᑦ

ᐱᖁᑎᒋᔭᐅᔪᑦ 2012 2011
ᑮᓇᐅᔭᖅ ᐊᒻᒪ ᐊᓯᖏᑦ ᑮᓇᐅᔭᓕᕆᓂᕐᒧᑦ ᐊᑭᑐᔪᑏᑦ 1,210,709 1,205,007
ᐊᑭᑐᔪᑏᑦ ᐊᒻᒪ ᐊᓯᖏᑦ ᐱᖁᑎᒋᔭᐅᔪᑦ 46,636 35,331
ᑲᑎᓕᒫᕐᓗᒋᑦ ᐱᖁᑎᒋᔭᐅᔪᑦ 1,257,345 1,240,338

ᐊᑭᓕᖅᓱᕆᐊᓖᑦ ᐊᒻᒪ ᑖᒃᓰᔭᖅᓯᒪᓕᖅᑎᓪᓗᒋᑦ ᐱᖁᑎᑦ
ᐊᑭᓕᒐᒃᓴᐃᑦ ᐊᒻᒪ ᓄᐊᓯᒪᔪᑦ ᐊᑭᓕᕆᐊᓖᑦ 703,450 641,265
ᑮᓇᐅᔭᖅᑖᕆᔭᐅᒌᑦᑐᖅ 190,097 276,588

  893,547 917,853

ᐊᑐᖅᑐᐊᓂᕐᒧᑦ ᐊᐅᓚᔾᔭᐃᒍᑎᑦ 27,239 33,033
ᑖᒃᓰᔭᖅᓯᒪᓕᕐᑎᓪᓗᒋᑦ ᐱᖁᑎᑦ 
 ᑭᓪᓕᖃᖅᑎᑕᐅᖏᑦᑐᖅ 300,736 254,285
 ᑮᓇᐅᔭᓕᐊᖑᔪᑦ ᐊᑭᑐᔫᑎᓄᑦ 35,823 35,167

  336,559 289,452

ᑲᑎᓕᒫᕐᓗᒋᑦ ᐊᑭᓕᖅᓱᕆᐊᓖ ᐊᒻᒪ ᑖᒃᓰᔭᖅᓯᒪᓕᕐᑎᓪᓗᒋᑦ ᐱᖁᑎᑦ 1,257,345 1,240,338

ᐊᐅᓚᔾᔪᑎᓄᑦ - ᑮᓇᐅᖃᖅᑎᑕᐅᓂᖅ
ᐊᕐᕌᒍ ᐃᓱᓕᕝᕕᖓ ᒫᑦᓯ 31, 2012, ᐊᔾᔨᒌᓐᓂᓯᐅᕐᓗᒍ ᖃᑦᓯᐅᓂᖏᑦ ᐊᕐᕌᒍ 2011−ᒧᑦ

ᑮᓇᐅᔭᓕᐊᑦ 2012 2011
ᑮᓇᐅᔭᑖᖅᑎᑕᐅᓂᖅ 448,890 447,158
ᐊᓯᖏᑦ 73,653 42,134
ᑲᑎᓕᒫᓗᒋᑦ ᑮᓇᐅᔭᓕᐊᑦ 522,543 489,292

ᐊᑭᓕᕆᐊᓖᑦ
ᐊᐅᓚᑦᑎᓂᕐᒧᑦ 356,079 354,537
ᐊᑐᐊᒐᓕᐅᕐᓂᒧᑦ ᐱᓕᕆᐊᖑᔪᓄᓪᓗ ᐱᕙᓪᓕᐊᑎᑦᑎᓂᖅ 181,306 108,684
ᑲᑎᒪᔨᑦ ᑲᑎᒪᔾᔪᑎᒥᓂᖏᑦ/ᐊᕐᕌᒍᑕᒫᖅᓯᐅᑎᓄᑦ ᑲᑎᒪᔾᔪᑎᒥᓃᑦ 105,484 118,694
ᐊᑭᖃᕈᓐᓃᐸᓪᓕᐊᓂᖓ ᐊᑭᑐᔫᑎᑦ ᐱᖁᑎᑦ 7,534 8,145

ᑲᑎᓕᒫᕐᓗᒋᑦ ᐊᑭᓕᕆᐊᓖᑦ 650,403 590,060

ᐊᒥᒐᖅᑐᑦ ᑮᓇᐅᔭᓕᐊᑦ ᐊᑭᓕᕆᐊᓕᖕᓄᑦ − ᑮᓇᐅᔭᖃᖅᑎᑕᐅᓂᖅ (127,860) (100,768)

ᐱᓕᕆᐊᖑᔪᓂᑦ ᐅᑎᖅᑐᔅᓴᖅ 174,967 99,690

ᐅᖓᑎᐊᓄᐊᕐᑐᑦ (ᐊᒥᒐᖅᑐᑦ) ᑮᓇᐅᔭᓕᐊᑦ ᐊᑭᓕᖅᑕᐅᔭᕆᐊᓕᓪᓄᑦ 47,107 (1,078)

ᑲᑎᓪᓗᒋᑦ ᓇᓗᓇᐃᔭᐅᑎᑦ ᐊᐅᓚᔾᔪᑎᓄᑦ - ᐱᓕᕆᐊᖑᑲᐃᓐᓇᑦᑐᓄᒃ ᑮᓇᐅᔭᖃᖅᑎᑕᐅᓃᑦ
ᐱᒋᐊᕐᓗᒍ ᒫᑦᔨ 31, 2012, ᐊᔾᔨᒌᓐᓂᓯᐅᕐᓗᒍ ᖃᑦᓯᐅᓂᖏᑦ ᐊᕐᕌᒍ 2011ᒧᑦ

ᑮᓇᐅᔭᓕᐊᑦ 2012 2011
ᑮᓇᐅᔭᖅᑖᕆᔭᐅᖏᑦᑐᑦ, ᐊᕐᕌᒍ ᐱᒋᐊᕐᓂᖓᓂ 228,258 413,634
ᐃᑲᔪᑏᑦ 1,803,480 1,453,246
ᐃᓚᓐᖓᕐᓗᒍ: ᐊᑭᓕᒃᓴᐃᑦ ᑮᓇᐅᔭᖃᖅᑎᑦᑎᔨᐅᕙᑦᑐᑦ (44,069) (72,759)
ᑲᑎᓕᒫᕐᓗᒋᑦ, ᐊᕐᕌᒍ ᐃᓱᐊᓂ (162,241) (228,258)
ᑲᑎᓕᒫᕐᓗᒋᑦ ᑮᓇᐅᔭᓕᐊᑦ 1,825,428 1,565,863

ᐊᑭᓕᕆᐊᓖ  
ᑲᑎᓪᓗᒋᑦ ᐊᑭᓕᕆᐊᓖᑦ 1,825,428 1,565,863

ᑲᑎᓪᓗᒋᑦ ᐊᑭᓕᕆᐊᓖᑦ 1,825,428 1,565,863

ᐅᖓᑎᐊᓅᖅᓯᒪᔪᑦ (ᐊᒥᒐᕐᑐᑦ) ᑮᓇᐅᔭᓕᐊᑦ ᐊᒻᒪ ᐊᑭᓕᕆᐊᓕᓐᓄᑦ — —

